
1. ᓇᓗᓇᐃᖅᓯᔾᔪᑎᑦ 
 

ᓯᑎᐱᕆ 6-ᖑᑎᓪᓗᒍ, 2013, ᑖᒃᑯᐊ ᕿᑭᑦᑕᓂ ᐃᓄᐃᑦ ᑲᑐᔾᔨᖃᑎᒌᑦ (ᕿᑭᖅᑕᓃᒃᑯᑦ) ᐊᒻᒪᓗ ᓄᓘᔮᓕᕆᔨᒃᑯᑦ (ᐸᕕᓐᓛᓐᑯᑦ) 

ᐊᖏᖃᑎᒌᒍᑎᖃᓚᐅᕐᒪᑕ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᑦ (ᐊᖏᕈᑦ) ᓄᓘᔮᓂ ᐱᓕᕆᓂᐅᔪᒧᑦ 

(ᐱᓕᕆᐊᖅ). ᑎᑎᕋᖅᓯᒪᔪᖅ 14 ᐃᓗᐊᓂ ᐊᖏᕈᑦ , ᐃᓄᐃᑦ ᐃᓚᐅᑎᑕᐅᓂᖏᑦ ᐱᓕᕆᐊᕐᒥᒃ ᐸᖅᑭᒃᑎᓂᕐᒧᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌ 

ᐊᒻᒪᓗ ᓄᓘᔮᓕᕆᔨᒃᑯᑦ ᐋᖅᑭᒃᑎᕆᔭᕆᐊᖃᒻᒪᑕ ᐊᕐᕋᒍᑕᒫᑦ ᐱᓕᕆᐊᕐᒥᒃ ᑕᑯᓇᓐᓂᕐᒧᑦ ᑲᑎᓐᖓᓂᕐᒥᒃ (ᕿᒥᕐᕈᓂᖅ). ᑲᑎᓐᖓᓂᖃᑦᑎᓪᓗᒋᑦ, 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᓄᓘᔮᓕᕆᔨᒃᑯᑦ ᐅᓂᒃᑳᖃᖃᑦᑕᕐᒪᑕ ᐅᓪᓗᒥᔪᖓᒧᓂᒃ ᑐᓴᕋᔅᓴᓂᒃ ᐱᓕᕆᐊᕐᖑᔪᒧᑦ ᐊᒻᒪᓗ 

ᓱᓕᕆᐊᔅᓴᕈᓘᔭᐃᑦ ᑐᕌᖓᔪᑦ ᑖᒃᓱᒧᖓ ᐊᖏᕈᑦᒧᑦ. ᑖᓐᓇ ᑲᑎᓐᖓᓂᖅ ᐊᑐᖅᑕᐅᖃᑦᑕᕐᒥᔪᖅ ᓄᓇᓕᓐᓄᑦ ᐅᖃᐅᓯᖃᕈᓐᓇᖅᑐᑎᒃ ᐃᓱᒫᓘᑎᒥᓂᑦ 

ᒥᒃᓵᓄᑦ ᐱᓕᕆᐊᕐᖑᔫᑉ ᐊᒻᒪᓗ ᓴᖅᑮᔪᓐᓇᐸᑦᑐᑎᒃ ᐊᑐᓕᖁᔨᔾᔪᑎᒥᓂᒃ ᐃᓱᒪᔅᓴᖅᓯᐅᕈᑎᔅᓴᓂᒃ ᑖᒃᑯᐊ ᑲᑎᑦᑐᑎᒃ ᐊᐅᓚᑦᓯᔩᑦ ᑲᑎᒪᔨᕋᓛᖏᑦ.  

 

ᑲᑎᓐᖓᖃᑦᑕᖅᑐᑦ ᓇᓪᓕᒃᑭᑕᖃᑦᑕᕆᕗᑦ ᑖᒃᑯᑎᒎᓇ ᑕᓪᓕᒪᑦ ᐊᒃᑐᖅᑕᐅᓯᒪᔪᑦ ᓄᓇᓖᑦ ᓯᕗᓂᐊᒍᑦ ᑲᑎᓐᖓᓂᐅᓚᐅᖅᑐᖅ ᒥᑦᑎᒪᑕᓕᒃᒦᓚᐅᖅᓯᒪᕗᑦ, 

ᐃᒡᓗᓕᒃᒥ ᐊᒻᒪᓗ ᐃᒃᐱᐊᕐᔪᒻᒥ. ᑕᒫᓂ ᐊᕐᕌᒍᒥ, ᑖᒃᑯᐊ ᑲᑎᓐᖓᓚᐅᖅᑐᑦ ᓴᓂᕋᔭᒃᒥ ᐃᑉᐳᕈ 17 ᐊᒻᒪᓗ 18−ᒥ, 2018. ᐊᕐᕌᒍᐊᓂ 2019 

ᑲᑎᓐᖓᓂᐅᔪᖅ ᐸᕐᓇᑕᐅᕗᖅ ᑲᖏᖅᑐᒑᐱᒻᒦᓂᐊᕐᓗᓂ, ᓄᓇᕗᑦ.  

 

1.1. ᑲᑎᒪᔾᔪᑎᒃᓴᖅ 
 

ᐊᐅᓚᑦᑎᔨᐅᖃᑎᒌᑦ  ᑲᑎᒪᔨᕋᓛᑦ ᐋᖅᑭᒃᓱᐃᓚᐅᖅᐳᑦ ᑲᑎᓐᖓᓕᖅᐸᑕ ᑲᑎᒪᔾᔪᑎᒃᓴᒥᒃ ᓯᕗᓂᐊᒍᑦ ᑲᑎᒪᓂᐅᑉ ᐱᓕᕆᖃᑎᒌᑦᑐᑎᒃ. ᑕᒪᕐᒥᒃ ᐅᓂᒃᑳᑦ 

ᐊᒻᒪᓗ ᐃᓗᓕᖏᑦ ᓇᓗᓇᐃᖅᑕᐅᓯᒪᔪᑦ ᑲᑎᒪᔾᔪᑎᒃᓴᒥ ᑐᓂᔭᐅᓚᐅᖅᐳᑦ. ᐊᑦᔨᖓᓂᒃ ᑲᑎᒪᔾᔪᑎᒃᓴᐅᑉ ᓇᓂᓯᔪᓐᓇᖅᐳᑎᑦ ᑕᕝᕙᓂ ᐃᓚᒍᑕᖅ A-ᒥ.   

 

1.2. ᑲᑎᓪᖓᑎᓪᓗᒋᑦ ᐋᖅᑭᒃᓯᒪᓂᐅᓚᐅᖅᑐᒧᑦ ᓇᓗᓇᐃᖅᓯᔾᔪᑎᑦ 
 

ᓄᓘᔮᓕᕆᔨᒃᑯᑦ ᐱᓕᕆᔨᑖᓚᐅᕐᒥᒻᒪᑕ ᐃᖅᑲᑦᑐᐃᕕᒻᒥ ᑎᑎᕋᖅᑎᒥᒃ ᑖᒃᑯᓇᓐᖓᑦ ᐊᓪᓚᒃᑎᖓ ᐃᖅᑲᖅᑐᐃᕝᕕᐅᑉ (Dicta Court Reporting Inc.) 

ᑎᑎᕋᓐᓂᐊᕐᓗᓂ ᐅᖃᓪᓚᖃᑎᒌᓐᓂᐅᔪᓂᒃ, ᐅᖃᐅᓯᕐᓂᒃ ᐊᒻᒪᓗ ᐊᑐᓕᖁᔨᔾᔪᑎᓂᒃ. ᑕᒪᕐᒥᒃ ᑲᑎᒪᔾᔪᑎᕕᓃᑦ ᐊᑐᐃᓐᓇᐅᔪᑦ ᐱᔪᒪᔭᐅᑉᐸᑕ ᑕᕝᕙᓐᖓᑦ 

ᓄᓘᔮᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ.  

 
ᑐᓵᔩᑦ ᐃᒡᓗᓕᒃᒥᑦ ᐊᒻᒪᓗ ᓴᓂᕋᔭᒃᒥ ᐊᑐᐃᓐᓇᐅᓚᐅᕐᒥᔪᑦ ᑐᑭᓕᐅᕆᓂᐊᕐᒪᑕ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ ᐊᒻᒪᓗ ᑐᓵᔾᔪᑎᓂᒃ ᓂᐱᑭᑦᑐᒃᑯᑦ 

ᐊᑐᖅᑕᐅᓚᐅᕐᒥᔪᑦ ᑲᑎᒪᖃᑕᐅᔪᓄᑦ ᐊᒻᒪᓗ ᖃᐃᓯᒪᔪᓄᑦ.  

 

1.3. ᐅᓂᒃᑳᓕᐅᕐᓂᖅ ᐊᒻᒪᓗ ᑎᑎᕋᓐᓂᖅ 
 

ᑖᓐᓇᓕ ᐅᓂᒃᑳᖅ ᑎᑎᕋᖅᑕᐅᓚᐅᖅᑐᖅ ᑲᑐᔾᔨᓪᓗᑎᒃ ᓄᓘᔮᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᒪᓕᒃᑐᒍ ᑎᑎᕋᖅᓯᒪᔪᖅ 14.11 

ᑕᕝᕙᓂ ᐊᖏᕈᑦᒥ. ᐱᓕᕆᖃᑎᒌᑦ ᑲᑎᒪᔨᕋᓛᑦ ᑐᓐᖓᕕᓕᐅᕆᓚᐅᖅᑐᑦ ᑖᒃᓱᒧᖓ ᐅᓂᒃᑳᒧᑦ 2014-ᒥ, ᒪᓕᒃᑕᐅᑦᑎᐊᖃᑦᑕᖅᓯᒪᔪᖅ ᐊᕐᕌᒍᑕᒫᑦ 

ᑕᐃᒪᓐᖓᓂᒃ. 

ᑖᓐᓇ ᐅᓂᒃᑳᖅ ᐊᑐᐃᓐᓇᕈᖅᑕᐅᓯᒪᒻᒥᔪᖅ ᐃᓄᓐᓄᑦ, ᑕᒪᒃᑮᑎᒍᑦ ᕿᑭᑦᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᓄᓘᔮᓕᕆᔨᒃᑯᑦ ᖃᕋᓴᐅᔭᒃᑯᑦ 

ᐃᑭᐊᖅᑭᕕᖓᑎᒍᑦ ᐊᒻᒪᓗ ᓄᓇᓖᑦ ᐊᓪᓚᒡᕕᖏᓐᓂ, ᐊᒻᒪᓗ ᐊᑦᔨᖏᑦ ᑐᓂᔭᐅᓯᒪᓪᓗᑎᒃ ᑖᒃᑯᓄᖓ ᐊᒃᑐᖅᑕᐅᓯᒪᔪᓄᑦ ᓄᓇᓕᓐᓄᑦ ᐊᒻᒪᓗ 

ᓄᓇᓕᓐᓂᑦ ᐱᖃᑕᐅᔪᓄᑦ. ᐅᓂᒃᑳᖅ ᐊᑐᐃᓐᓇᐅᔪᖅ ᐃᓄᒃᑎᑐᑦ.  

 
ᑖᓐᓇ ᐅᓂᒃᑳᖅ ᓇᓗᓇᐃᖅᓯᓯᒪᔪᖅ ᑲᑎᓐᖓᓂᖃᑦᑎᓪᓗᒋᑦ ᐅᐸᒃᓯᒪᔪᓂᒃ ᐊᒻᒪᓗ ᐱᖃᑕᐅᔪᓂᒃ, ᐊᒻᒪᓗ ᐅᓂᒃᑳᓕᐊᖑᓚᐅᖅᑐᓂᒃ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓄᓘᔮᓕᕆᔨᒃᑯᓐᓂᑦ ᑕᑯᔭᐅᔪᓐᓇᖅᑐᑦ ᑕᕝᕙᓂ ᑎᑎᕋᖅᓯᒪᔪᑦ 2.0 ᐊᒻᒪᓗ 3.0. ᐅᓂᒃᑳᖅ ᓇᓗᓇᐃᖅᓯᓯᒪᒻᒥᔪᖅ 

ᐅᖃᐅᓯᐅᓚᐅᖅᑐᓂᒃ ᐊᒻᒪᓗ ᐃᑲᔪᖅᑐᐃᔾᔪᑎᐅᓚᐅᖅᑐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓄᓘᔮᓕᕆᔨᒃᑯᓐᓄᑦ 

ᑲᑎᓐᖓᓂᖃᑦᑎᓪᓗᒋᑦ, ᑖᒃᑯᐊᓗ ᐊᑐᓕᖁᔨᔾᔪᑎᓕᐊᖑᓚᐅᖅᑐᑎᒃ ᑖᒃᑯᓄᖓ ᐱᓕᕆᖃᑎᒌᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᑖᒃᑯᐊ ᐱᓕᕆᖃᑎᒌᑦ 

ᑲᑎᒪᔨᕋᓛ ᐋᖅᑭᒃᓯᒪᓂᖃᓪᓗᑎᒃ ᑎᑎᕋᖅᓯᒪᔪᖅ 14-ᒥᑦ, ᐃᓚᖓ 14.11 ᐊᖏᕈᑦ. ᓄᓘᔮᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 

ᑲᑐᔾᔨᓪᓗᑎᒃ ᐋᖅᑭᒃᓱᐃᓚᐅᖅᑐᑦ ᐱᓕᕆᐊᒃᓴᓂᒃ ᐊᒻᒪᓗ ᑭᖑᓪᓕᕐᒥ ᐱᓕᕆᐊᕐᖑᓛᖅᑐᓂᒃ ᐅᓂᒃᑳᓕᐅᕐᓂᖃᑦᑎᓪᓗᒋᑦ ᐊᑐᓕᖁᔨᔾᔪᑎᓄᑦ 

ᓇᓗᓇᐃᖅᑕᐅᓚᐅᖅᑐᓄᑦ. ᐅᖃᐅᓯᒃᓴᐃᑦ ᐅᖃᕈᑎᐅᓚᐅᖅᑐᑦ, ᐊᑐᓕᖁᔨᔾᔪᑎᖃᑦᑐᑎᒃ ᐱᖃᑕᐅᔪᑦ, ᐊᒻᒪᓗ ᓴᖅᑭᑕᐅᓚᐅᖅᑐᑦ ᐱᓕᕆᐊᒃᓴᐃᑦ ᐊᒻᒪᓗ 

ᑭᖑᓪᓕᕐᒥᒃ ᐱᓕᕆᐊᕐᓴᐅᔪᑦ ᐋᖅᑭᓱᖅᑕᐅᓯᒪᓕᖅᐳᑦ ᐱᑦᔪᑎᐅᓂᐊᕐᓗᑎᒃ, ᑕᑯᔭᐅᔪᓐᓇᖅᑐᑦ ᑕᕝᕙᓂ ᑎᑎᕋᖅᓯᒪᔪᒥ 04. 

 
2. ᐅᐸᒃᓯᒪᔪᑦ 

 
ᐅᐸᒃᓯᒪᔪᑦ ᐱᖃᓯᐅᔾᔨᓚᐅᖅᑐᑦ ᓄᓘᔮᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᐅᓚᑦᑎᔨᖏᑕ ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ 

ᓴᓂᕋᔭᕐᒥᐅᑕᓂᒃ. ᐊᒻᒪᓗᒃᑕᐅᖅ, ᐃᓐᓇᑐᖃᕐᒥᒃ ᐊᒻᒪᓗ ᐃᓅᓱᒃᑐᓄᑦ ᑭᒡᒐᖅᑐᐃᔪᓂᒃ ᑎᑭᑎᑕᐅᓪᓗᑎᒃ ᓴᓂᕋᔭᒃᒧᑦ ᐃᒃᐱᐊᕐᔪᒻᒥᒧᑦ, ᑲᖏᖅᑐᒑᐱᒻᒥᑦ, 

ᒥᑦᑎᒪᑕᓕᒃᒥᑦ ᐊᒻᒪᓗ ᐃᒡᓗᓕᒃᒥᑦ. ᑎᑎᕋᖅᓯᒪᔪᓂᒃ ᓄᓘᔮᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑯᓂᑦ ᐅᐸᒃᓯᒪᔪᑦ ᐊᒻᒪᓗ ᐱᖃᑕᐅᔪᑦ 

ᑎᑎᕋᖅᑕᐅᓯᒪᕗᑦ ᑕᕝᕙᓂ ᑎᑎᕋᖅᓯᒪᔪᒥ 1, ᓄᓇᓕᓐᓂᑦ ᑭᒡᒐᖅᑐᐃᔩᑦ ᐱᖃᑕᐅᕗᑦ ᑕᕝᕙᓂ ᑎᑎᕋᖅᓯᒪᔪᒥᒃ 2, ᐊᒻᒪᓗ ᐃᓚᒃᑲᓐᓂᖏᑦ ᐱᖃᑕᐅᔪᑦ 

ᐊᒻᒪᓗ ᐱᓕᕆᔨᐅᔪᑦ ᐱᖃᓯᐅᔾᔭᐅᓯᒪᔪᑦ ᑎᑎᕋᖅᓯᒪᔪᖅ 3-ᒥ, ᐊᑖᓃᑦᑐᑦ.. 

 
ᑎᑎᕋᖅᓯᒪᔪᖅ 1 - ᑲᑎᓐᖓᔪᓄᑦ ᐅᐸᒃᓯᒪᔪᑦ ᐊᒻᒪᓗ ᐱᖃᑕᐅᔪᑦ  

 
ᐅᐸᒃᓯᒪᔪᑦ ᐊᒻᒪᓗ ᐱᖃᑕᐅᔪᑦ 

        ᓄᓘᔮᓕᕆᔨᒃᑯᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ 

ᕿᑭᖅᑕᓃᒃᑯᑦ ᑲᑎᒪᔨᖏᑦ 

ᓯᐅᕙᐃᓐ ᐳᕉᓪ, ᐊᐅᓚᑦᑎᔨᒻᒪᕆᒃ  ᓕᕙᐃ ᐹᓇᐸᔅ, ᕿᑭᖅᑕᓃᒃᑯᑦ ᓄᓇᓕᓐᓄᑦ 
ᑲᑎᒪᔨ (ᐃᒃᐱᐊᕐᔪᒃ), ᑲᑎᓐᖓᔪᓄᑦ 
ᐃᒃᓯᕙᐅᑕᐅᖃᑕᐅᔪᖅ  
 

ᐊᐃᕙᓚᕼᐋ ᖃᒪᓂᖅ, ᓄᓇᓕᓐᓄᑦ 
ᑲᑎᒪᔨᐅᔪᖅ, ᓴᓂᕋᔭᒃ  

ᔮᓱᐊ ᐋᕆᐊᒃ, IIBA−ᒧᑦ ᐊᐅᓚᑦᑎᔨ 
, ᑲᑎᓐᖓᔪᓄᑦ ᐃᒃᓯᕙᐅᑕᐅᖃᑕᐅᔪᖅ 

ᕌᐴᑦ ᐴᓛᓴ, ᐊᖏᕈᑦ ᐊᖓᔪᖅᑳᖅ ᔮᓂ ᒪᓚᐃᔭ ᑯᑉᓗ, ᓄᓇᓕᓐᓄᑦ ᑲᑎᒪᔨᐅᔪᖅ, 
ᐃᒡᓗᓕᒃ  
 

ᐋᑐᕉ ᒧᐊᕐ, ᐊᖓᔪᖅᑳᖅ ᐃᓄᐃᑦ ᒐᕙᒪᑦ 
ᐊᒻᒪᓗ ᐃᓚᒋᔭᐅᔪᑦ ᐱᓕᕆᖃᑎᒌᓐᓂᖏᑦ  
 

ᐄᕙ ᐅᓈᓕᒃ, ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦ ᐊᒻᒪᓗ 
ᐊᔪᕈᓐᓂᖅᓴᓂᕐᒧᑦ ᐋᖅᑭᒃᓱᐃᔨᐅᔪᖅ  

ᐃᓅᑎᖅ ᐃᒃᑲᕐᕆᐊᓗᒃ, ᓄᓇᓕᓐᓄᑦ 
ᑲᑎᒪᔨᐅᔪᖅ, ᑲᖏᖅᑐᒑᐱᒃ  

ᕌᐳᑦ ᑐᑯᒥ, ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᐊᒻᒪᓗ ᐊᔪᕈᓐᓃᖅᓴᓂᕐᒧᑦ 
ᖃᐅᔨᒪᔨᑕᖅ 

ᓯᒪ ᓴᕼᐊ ᔪᕇᕼᐃ, ᐊᐅᓚᑦᑎᔨ 
ᑐᓴᐅᒪᖃᑎᒌᑦᑐᓕᕆᓂᕐᒧ 

ᑕᐃᕕᑦ ᑰᓕ, ᓄᓇᓕᓐᓄᑦ 
ᑲᑎᒪᔨᐅᔪᖅ, ᒥᑦᑎᒪᑕᓕᒃ  

ᔫ ᑎᒍᓪᓚᒐᖅ, ᐊᐅᓚᑦᑎᔨᒻᒪᕆᒃ, 
ᐅᑭᐅᖅᑕᖅᑐᒥ ᐱᓕᕆᐊᕐᖑᔪᓄᑦ 

ᑕᐃᕕᑦ ᖃᒪᓂᖅ, ᓄᓇᓕᓐᓄᑦ ᐋᖅᑭᒃᓱᐃᔨ  

ᐅᐸᒃᓯᒪᔪᑦ ᐊᒻᒪᓗ ᐱᖃᑕᐅᔪᑦ 
ᓄᓘᔮᓕᕆᔨᒃᑯᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓄᑦ 
ᐃᓚᒋᔭᐅᔪᑦ 

ᑳᓄ ᑎᕗᕉ, ᐊᕙᑎᓕᕆᔨᒃᑯᑦ 
ᐊᖓᔪᖅᑳᒻᒪᕆᖓ 

ᑲᐃᑦ ᑯᑉᓗ, ᐊᓪᓚᒡᕕᓕᕆᓂᕐᒧᑦ ᐃᑲᔪᖅᑎ 
 

 

ᐊᓖᓴ ᓯᑑᕙᑦ, ᐃᓄᐃᑦ ᒐᕙᒪᖓ ᐊᒻᒪᓗ 
ᐃᓚᒋᔭᐅᔪᓄᑦ ᐱᓕᕆᖃᑎᒌᓐᓂᖏᓐᓄᑦ 
ᖃᐅᔨᒪᔨᑕᖅ  
 

 
ᓂᒃ ᔫᕕᑦ, ᕿᑭᖅᑕᓂᒃᑯᓐᓄᑦ ᐱᔭᕆᐊᑐᔪᓄᑦ 
ᐃᑲᔪᖅᑎ  

 
ᑎᑎᕋᖅᓯᒪᔪᑦ 2 - ᓄᓇᓖᑦ ᑭᒡᒐᖅᑐᐃᔨᖏᑦ  

 
ᓄᓇᓕᓐᓂᑦ ᑭᒡᒐᖅᑐᐃᔪᑦ 

ᑖᒥ ᑕᑦᑕᑐᐊᐱᒃ, ᐃᓐᓇᑐᖃᖅ 
ᐃᒃᐱᐊᕐᔪᒻᒥᐅᖅ  

ᕌᐱᓐ ᖃᐅᓐᓇᖅ, ᐃᓅᓱᒃᑐᖅ 
ᐃᒃᐱᐊᕐᔪᒻᒥᐅᖅ  

ᐆᑐᕙ ᐊᐅᓚᕿᐊᖅ, ᐃᓐᓇᑐᖃᖅ 
ᑲᖏᑦᑐᒑᐱᒻᒥᐅᖅ  

ᐹᑐᕆᒃ ᐸᓖᑦᑐᖅ, ᐃᓅᓱᒃᑐᖅ 
ᑲᖏᖅᑐᒑᐱᒻᒥᐅᖅ  
 

ᐋᒥ ᕿᑉᓯᒐᖅ, ᓴᓂᕋᔭᒃᒥᐅᖅ  
 

ᐃᓕᓴᐱ ᐊᕐᓇᑦᔪᐊᖅ, ᐃᓅᓱᒃᑐᖅ 
ᓴᓂᕋᔭᒃᒥᐅᖅ  
 

ᕕᓕ ᒥᖅᑯᓵᖅ, ᐃᓐᓇᑐᖃᖅ ᒥᑦᑎᒪᑕᓕᒃᒥᐅᖅ  
 

ᐃᓕᓴᐱ ᖁᐊᓴ, ᐃᓅᓱᒃᑐᖅ ᒥᑦᑎᒪᑕᓕᒃᒥᐅᖅ  
 

ᓈᑕᓖᓄ ᐱᐅᒑᑦᑐᒃ, ᐃᓐᓇᑐᖃᖅ 
ᐃᒡᓗᓕᒃᒥᐅᖅ  
 

 
ᑎᑎᕋᖅᓯᒪᔪᖅ 3 - ᐊᓯᒃᑲᓐᓂᖏᑦ ᐱᖃᑕᐅᔪᑦ ᐊᒻᒪᓗ ᐊᐅᓚᑦᓯᔨᐅᔪᑦ  

 
ᐊᓯᒃᑲᓐᓂᖏᑦ ᐱᖃᑕᐅᔪᑦ ᐊᒻᒪᓗ ᐊᐅᓚᑦᓯᔨᐅᔪᑦ  

ᑐᓵᔩᑦ ᒪᐃᑲ ᐋᕆᐊᒃ 

ᐃᐅᕆᒃ ᑐᖏᓕᒃ (ᐊᑕᐅᓯᕐᒧᑦ ᐊᒻᒪᓗ ᐊᕐᕙᖓᓄᑦ ᐅᓪᓗᐃᑦ) 

ᑳᓂ ᐊᕐᕚᓪᓗᒃ (ᐅᓪᓗᖅ ᐊᕐᕙᖓᓄᑦ − ᐃᐳᕈ 17) 

ᐃᖅᑲᑦᑐᐃᕕᐅᑉ ᑎᑎᕋᖅᑎᖓ ᑐᕌᓐ ᕼᐅᐃᓐ 

 
 

3. ᐅᓂᒃᑳᓐᓂᖅ 

3.1. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐅᓂᒃᑳᓕᐊᕆᓯᒪᔭᖏᑦ  
 

2018−ᒥ ᑲᑎᓐᖓᓂᐅᔪᖅ ᐱᒋᐊᕈᑎᖃᓚᐅᖅᐳᖅ ᐅᓂᒃᑳᑦᑐᑎᒃ ᐃᖅᑲᓇᐃᔭᖅᑎᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᕝᕕᐊ 

ᐱᓕᕆᐊᒃᓴᓪᓗᐊᑕᓄᑦ ᐊᒻᒪᓗ ᑲᑎᒪᔨᐅᔪᖅ ᑲᒪᒋᔭᖃᑦᑐᖅ ᐊᖏᕈᑦᒥ. ᐅᓂᒃᑳᖑᔪᑦ ᐱᖃᓯᐅᔾᔨᓚᐅᖅᑐᑦ ᐅᓪᓗᒥᒨᖓᔪᓂᒃ ᑐᓴᕋᔅᓴᓂᒃ ᐊᖏᕈᑦᒥᒃ 

ᐊᑐᓕᖅᑎᑦᑎᓂᕐᒧᑦ ᑐᕌᖓᔪᓂᒃ ᐱᓕᕆᐊᒃᓴᓂᒃ ᑖᒃᑯᓇᓐᖓᑦ ᐱᓕᕆᕝᕕᐊᓂᒃ ᐱᔭᒃᓴᓪᓗᐊᑕᐃᑦ ᓲᕐᓗ ᒪᑯᐊ: ᐱᓕᕆᓂᖅ ᐊᔪᓐᓇᓂᐊᖏᒻᒪᖔᑦ ᐊᒻᒪᓗ 

ᐱᒋᐊᕈᑎᑦ ᑮᓇᐅᔭᑦ, ᐃᓚᒌᑦᑐᓄᑦ ᑮᓇᐅᔭᑦ, ᐆᒪᔪᓕᕆᓂᕐᒧᑦ ᐃᑲᔫᑎᑦ ᑮᓇᐅᔭᑦ, ᐊᖏᕈᑦ ᐃᖅᑲᓇᐃᔮᒧᑦ ᐃᖅᑲᓇᐃᔭᖅᑎᑖᕐᓂᖅ, ᐊᒻᒪᓗ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ ᐃᓚᐅᓂᕆᔭᖓ ᐊᑐᓕᖁᔨᔾᔪᑎᓕᐊᖑᓯᒪᔪᓄᑦ ᓯᕗᓪᓕᐅᓚᐅᖅᑐᓄᑦ ᑲᑎᖓᓂᐅᔪᓄᑦ ᐃᒃᐱᐊᕐᔪᒻᒥ. ᑖᒃᑯᐊ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ ᐅᓂᒃᑳᓚᐅᖅᑎᓪᓗᒋᑦ, ᑲᑎᓐᖓᔪᓄᑦ ᐱᖃᑕᐅᔪᑦ ᐊᒻᒪᓗ ᐃᓚᒋᔭᐅᔪᑦ ᐃᓄᓐᓄᑦ ᐅᖃᕝᕕᖃᑦᑎᑕᐅᓚᐅᕐᒥᔪᑦ ᐊᒻᒪᓗ ᐊᐱᖅᓱᕈᓐᓇᖅᑐᑎᒃ 

ᑕᕝᕗᖓᓪᓚᑦᑖᖅ QIA−ᑯᑦ ᑭᒡᒐᖅᑐᐃᔨᖏᓐᓄᑦ.   

ᕿᑭᖅᑕᓃᒃᑯᑦ ᓴᖅᑭᑎᑦᑎᓚᐅᖅᐳᑦ ᐅᓂᒃᑳᓂᒃ ᓇᓗᓇᐃᖅᓯᔾᔪᑎᑎᒍᑦ ᐅᓂᒃᑳᖅᑐᑎᒃ, ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑑᖓᔪᑦ ᐊᑐᐃᓐᓇᐅᓚᐅᖅᑐᖅ.  

ᕿᑭᖅᑕᓃᒃᑯᑦ ᐱᑕᖃᑦᑎᑦᑎᓚᐅᕐᒥᔪᑦ ᑎᑎᕋᖅᓯᒪᔪᓂᒃ ᐊᑦᔨᖏᓐᓂᒃ ᐅᑯᐊ ᑎᑎᖅᑲᐃᑦ: 

 
1. ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᓇᒻᒥᓂᖁᑎᖃᑦᑐᑦ ᑎᑎᕋᖅᕕᖓᓄᑦ ᐃᓚᓕᐅᔾᔭᐅᔪᒪᔾᔪᑎ 

2. ᐅᓐᓂᓪᓗᒍᑏᑦ ᐊᒻᒪᓗ ᕿᔅᓵᓂᕐᒧᑦ ᐱᓕᕆᓂᐅᔪᑦ − ᓄᓇᓖᑦ ᑐᓴᕋᔅᓴᖃᕝᕕᐊᓂ  

3. ᐃᓚᒌᑦᑐᓄᑦ ᓄᓇᓕᓐᓄᓪᓗ ᐱᕙᓪᓕᐊᔾᔪᑎᔅᓴᐃᑦ ᑮᓇᐅᔭᑦ  

a. ᑐᒃᓯᕋᐅᑎᓕᐅᕐᓗᓂ ᐊᑐᐊᖅᓯᔾᔪᑏᑦ  

b. ᐱᔪᒪᓇᓲᑎᑦ  

4. ᓇᒻᒥᓂᖃᕋᓱᐊᕐᓗᓂ ᐱᔪᓐᓇᕐᓂᖅ ᐊᒻᒪᓗ ᐱᒋᐊᓕᓵᖅᑐᓄᑦ ᑮᓇᐅᔭᖃᑦᑎᑦᑎᓂᖅ  

a. ᐱᓕᕆᐊᕐᒧᑦ ᐊᑐᐊᖅᓯᔾᔪᑏᑦ  

b. ᐱᔪᒪᓇᓲᑎᑦ ᐱᓕᕆᓇᓱᐊᕐᓂᕐᒧᑦ ᑮᓇᐅᔭᓄᑦ  

5. ᐆᒪᔪᓕᕆᓂᕐᒧᑦ ᐃᑲᔫᑎᑦ ᑮᓇᐅᔭᑦ 

a. ᐊᑐᐊᖅᓯᔾᔪᑏᑦ ᐱᔪᒪᓇᓲᑎᓕᓐᓄᑦ  

b. ᓇᒻᒥᓂᖃᓐᓂᕋᓐᓂᕐᒧᑦ ᑎᑎᕋᖅᕕᒃ  
 

ᓇᓕᖅᑲᖓᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᑦ ᓇᓗᓇᐃᖅᓯᔾᔪᑎᒃᑯᑦ ᐅᓂᒃᑳᖏᑦ ᑕᑯᔭᐅᔪᓐᓇᖅᑐᑦ ᐃᓚᒍᑕᖅ B−ᒥ.  

 
 

3.2. ᓄᓘᔮᓕᕆᔨᒃᑯᑦ ᐅᓂᒃᑳᓕᐊᕆᓯᒪᔭᖏᑦ  
 

ᓄᓘᔮᓕᕆᔨᒃᑯᑦ ᐅᓂᒃᑳᓚᐅᖅᑐᑦ ᐱᓕᕆᐊᕐᒥᒃ ᐊᑕᖏᖅᑐᒃᑯᑦ ᑕᑯᓐᓈᓂᕐᒥᒃ ᐊᒻᒪᓗ ᐅᓪᓗᒥᒨᖓᔪᓂᒃ ᐱᓕᕆᐊᕐᖑᔪᓂᑦ ᐊᐃᑉᐹᑕ ᐅᓪᓗᖓᓂ. ᑖᓐᓇ 

ᐱᖃᓯᐅᔾᔨᔪᖅ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᕐ, ᐊᕙᑎᒥᒃ ᐊᕐᑐᐃᓃᑦ ᐊᒻᒪᓗ ᖃᐅᔨᓴᕐᓂᐅᔪᑦ, ᐅᒥᐊᕐᔪᐊᓂᒃ 

ᐊᑕᖏᖅᑐᒃᑯᑦ ᑕᑯᓐᓈᓂᕐᒥᒃ, ᐊᒻᒪᓗ ᓇᐃᓈᖅᓯᒪᔪᑦ ᐊᕐᕌᒎᓚᐅᖅᑐᓂ ᐃᓄᐃᑦ ᐃᓚᐅᓂᕆᓚᐅᖅᑕᖏᑦ ᐃᖅᑲᓇᐃᔭᕐᓂᒃᑯᑦ, ᐊᔪᕈᓐᓃᖅᓴᓂᕐᓗ ᐊᒻᒪᓗ 

ᐱᕙᓪᓕᐊᑎᑦᑎᓂᕐᒧᑦ, ᐊᒻᒪᓗ ᐊᑐᖅᑕᐅᓂᖏᑦ ᐃᓄᐃᑦ ᓇᒻᒥᓂᖃᑦᑎᐅᔪᑦ ᐱᓕᕆᐊᕐᓄᑦ ᑳᑦᑐᓛᑎᒍᑦ. ᑭᖑᓂᐊᒍᑦ ᑖᒃᑯᐊ ᐊᑐᓂᒃ ᓄᓘᔮᓕᕆᔨᒃᑯᑦ 

ᐅᓂᒃᑳᓚᐅᖅᑎᓪᓗᒋᑦ, ᑲᑎᓐᖓᔪᓄᑦ ᐃᓚᐅᖃᑕᐅᔪᑦ ᐊᒻᒪᓗ ᐃᓄᐃᑦ ᐅᖃᕝᕕᖃᕈᓐᓇᓚᐅᖅᑐᑦ ᐊᒻᒪᓗ ᐊᐱᖅᓱᖃᑦᑕᖅᑐᑎᒃ ᑖᒃᑯᓄᖓᓪᓚᑦᑖᖅ 

ᓄᓘᔮᓕᕆᔨᒃᑯᑦ ᑭᒡᒐᖅᑐᐃᔨᖏᓐᓄᑦ.. 

ᓄᓘᔮᓕᕆᔨᒃᑯᑦ ᐅᓂᒃᑳᓕᐅᓚᐅᖅᑐᖅ ᓇᓗᓇᐃᖅᓯᔾᔪᑎᑎᒍᑦ ᑎᑎᕋᖅᓯᒪᔪᓂᒃ ᑕᑯᒃᓴᐅᑎᑕᐅᓪᓗᑎᒃ ᐃᓄᓐᓄᑦ ᐊᒻᒪᓗ ᑲᑎᒪᖃᑕᐅᔪᓄᑦ ᑕᒪᒃᑮᑎᒍᑦ 

ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ. ᓄᓘᔮᓕᕆᔨᒃᑯᑦ ᐱᑕᖃᑦᑎᑦᑎᓚᐅᕐᒥᔪᑦ ᑎᑎᕋᖅᓯᒪᔪᓂᒃ ᓇᓕᖅᑲᖏᓐᓂᒃ ᐅᑯᐊ ᑎᑎᖅᑲᐃᑦ ᑕᒪᒃᑮᑎᒍᑦ 

ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ. 

1. ᐅᖃᓕᒫᒐᖅ ᐊᑎᓕᒃ “ᐊᐅᓛᖅᓯᒪᓗᓂ ᐃᓅᓯᖅ”  

2. ᐅᖃᓕᒫᒐᖅ ᐊᑎᓕᒃ “ᐃᖅᑲᓇᐃᔮᑦ ᓄᓘᔮᓕᕆᔨᒃᑯᓐᓂ” 

3. ᐅᖃᓕᒫᒐᖅ ᐊᑎᓕᒃ “ᐃᓄᐃᑦ ᐊᒻᒪᓗ ᐃᖅᑲᓇᐃᔮᑦ” 

4. ᓇᓗᓇᐃᖅᓯᔪᑦ ᑎᑎᕋᖅᓯᒪᔪᑦ ᐊᑎᓕᒃ “ᓄᓘᔮᓕᕆᔨᒃᑯᑦ ᐊᒻᒪᓗ ᓄᓘᔮᓂᒃ ᐱᓕᕆᐊᖅ” 
5. ᑭᖑᓪᓕᖅᐹᕐᒥ ᐊᒡᒍᖅᑐᖅᓯᒪᓂᖏᑦᑎᒍᑦ ᑎᓴᒪᒋᔭᖓᓂᑦ (Q4) ᐊᖏᕈᑦ ᐅᓂᒃᑳᖓ ᐊᑕᐅᓯᖅ ᒪᑉᐱᖅᑐᒐᖅ  

6. ᓇᓗᓇᐃᖅᓯᔪᑦ ᑎᑎᕋᖅᓯᒪᔪᑦ ᐊᑎᓕᒃ “ᓄᓘᔮᓕᕆᔨᒃᑯᑦ ᐃᖅᑲᓇᐃᔭᖅᑎᑖᕋᓱᐊᖅᐸᓪᓕᐊᓂᖏᑦ”  

7. ᓇᓗᓇᐃᖅᓯᒪᔪᑦ ᑎᑎᕋᖅᓯᒪᔪᑦ ᐊᑎᓕᒃ “ᐱᓕᕆᖃᑎᖃᓐᓂᖅ ᓄᓘᔮᓕᕆᔨᒃᑯᓐᓂᑦ”  

8. 2017 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᓄᓇᕘᒥ ᐃᒪᓕᕆᔨᑦ ᑲᑎᒪᔨᖏᑕ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᐅᔭᕋᓐᓂᐊᕐᓂᕐᒧᑦ 
ᐊᒻᒪᓗ ᓄᓇᒥ ᓂᐅᖅᑐᖃᑦᑕᓂᕐᒧᑦ ᐱᓕᕆᐊᕐᖑᔪᑦ ᐅᓂᒃᑳᓕᐊᖏᑦ 

9. 2017 ᕿᑭᖅᑕᓂ ᐃᓄᐃᑦ ᖃᑐᔾᔨᖃᑎᒌᑦ ᐊᒻᒪᓗ ᓄᓇᕘᒥ ᐃᒪᓕᕆᔩᑦ ᑲᑎᒪᔨᖏᑕ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖓ ᐊᐅᓚᑦᔪᑎᓄᑦ  

10. 2017 ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖓ  
 

ᓇᓕᖅᑲᖓ ᓄᓘᔮᓕᕆᔨᒃᑯᑦ ᓇᓗᓇᐃᖅᓯᔾᔪᑎᑦ ᐅᓂᒃᑳᑦ ᑕᑯᔭᐅᒍᓐᓇᖅᑐᑦ ᑕᕝᕙᓂ ᐃᓚᖓ C-ᒥ.  

 
 

4. ᓄᓇᓖᑦ ᐅᖃᐅᓯᖏᑦ, ᐊᑐᓕᖁᔨᔾᔪᑎᖏᑦ ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ  
 

ᓄᓇᖃᑦᑎᐅᔪᑦ ᐅᖃᐅᓯᖏᑦ ᐊᒻᒪᓗ ᐃᑲᔪᖅᑐᐃᔾᔪᑎᖏᑦ ᓄᐊᑕᐅᓚᐅᖅᑐᑦ ᑲᑎᓐᖓᓂᖃᑦᑎᓪᓗᒋᑦ ᐊᒻᒪᓗ ᑐᓂᔭᐅᓚᐅᖅᑐᑦᑎᒃ ᑕᒪᒃᑮᓐᓄᑦ 

ᓄᓗᔮᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᐱᑦᔪᑎᖓ ᑖᒃᓱᒪ ᐅᓂᒃᑳᑉ, ᐅᖃᐅᓰᑦ ᕿᒥᕐᕈᔭᐅᓚᐅᖅᑐᑦ ᐊᒻᒪᓗ ᑲᑎᑕᐅᓪᓗᑎᒃ 

ᑖᒃᑯᓄᖓ ᐅᖃᐅᓯᓕᖅᑭᑕᖅᑐᓄᑦ ᐱᑦᔪᑎᒋᔭᐅᔪᑦ ᐋᖅᑭᖃᓯᐅᑎᓯᒪᔪᑦ ᐅᓂᒃᑳᓕᐊᖑᓯᒪᔪᓄᑦ. ᑖᒃᑯᐊ ᐱᑦᔪᑎᒋᔭᐅᔪᑦ ᐅᑯᐊᖑᕗ: 

1. ᐃᖅᑲᓇᐃᔭᖅᑐᓕᕆᔨᒃᑯᑦ 

2. ᐊᕙᑎᓕᕆᓂᖅ 

3. ᐅᒥᐊᕐᔪᐊᓕᕆᓂᖅ 

4. ᑳᑦᑐᓛᒃᓯᓂᖅ 

5. ᑮᓇᐅᔭᑦ 

6. ᑐᓴᐅᒪᖃᑦᑕᐅᑎᓕᕆᓂᖅ 

7. ᐋᓐᓂᐊᖅᑐᓕᕆᓂᖅ ᐊᒻᒪᓗ ᐊᑦᑕᓇᖅᑐᒦᑎᑦᑎᑕᐃᓕᒪᓂᖅ  

8. ᖃᐅᔨᓴᕐᓂᖅ 

9. ᓄᓇᓕᓐᓂ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ  
 

ᑖᒃᓱᒪ ᐱᑦᔪᑎᖓ ᐅᓂᒃᑳᑉ ᐱᕕᖃᑦᑎᑦᑎᔪᒪᓪᓗᑎᒃ ᑎᑎᕋᖅᑕᐅᓗᑎᒃ ᐊᑐᓕᖁᔨᔾᔪᑎᑦ, ᐱᓕᕆᐊᕐᖑᔪᑦ ᐊᒻᒪᓗ ᐱᓕᕆᐊᒃᓴᐅᔪᒫᖅᑐᑦ 

ᐱᓕᕆᐊᕐᖑᓂᐊᕐᓗᑎᒃ, ᐅᖃᐅᓰᑦ ᑐᕌᖓᔪᑦ ᐅᖃᐅᓯᕆᔭᐅᓚᐅᖅᑐᑦ ᑭᓯᐊᓂ ᐊᑐᓕᖁᔨᔾᔪᑎᐅᓚᐅᖏᑦᑐᑦ ᐅᕝᕙᓘᓐᓃᑦ ᐱᓕᕆᐊᕐᖑᓚᐅᖏᑦᑐᑦ ᐊᒻᒪᓗ 

ᐱᓕᕆᐊᒃᓴᐅᔪᒫᓐᓂᐊᕐᓚᐅᖏᑦᑐᑦ ᑎᑎᕋᖅᑕᐅᓯᒪᖏᑦᑐᑦ ᑕᕝᕙᓂ. ᖁᓛᓂ ᐅᖃᐅᓯᐅᕋᑖᖅᑐᖅ, ᓄᓘᔮᓕᕆᔨᒃᑯᑦ ᐃᖅᑲᓇᐃᔭᖅᑎᑖᓚᐅᖅᑐᑦ 

ᐃᖅᑲᑦᑐᐃᕕᒻᒥ ᑎᑎᕋᖅᑎᒥᒃ ᑎᑎᕋᖃᑦᑕᓂᐊᖅᑐᒥᒃ ᑲᑎᒪᑎᓪᓗᒋᑦ ᑎᑎᖅᑲᖏᓐᓂᒃ ᑖᒃᑯᓄᖓ ᑲᑎᓐᖓᔪᓄᑦ. ᐊᑕᖐᔪᑦ ᑲᑎᒪᔾᔪᑎᕕᓃᑦ ᐊᑐᐃᓐᓇᐅᔪᑦ 

ᑐᒃᓯᕌᖑᑉᐸᑕ ᓄᓘᔮᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ ᐊᒻᒪᓗ ᐅᐸᒃᓯᒪᔪᑦ  ᑲᑎᒪᖃᑕᐅᔪᓪᓗ ᖃᐅᔨᒋᐊᕈᓐᓇᖅᑐᑦ ᑖᒃᓱᒥᖓ 

ᐅᓂᒃᑳᒥᒃ ᑲᑎᒪᔾᔪᑎᕕᓂᕐᓂᑦ ᐋᖅᑭᑎᐊᖅᓯᒪᒐᓗᐊᕐᒪᖔᑕ. 

 
ᑎᑎᕋᖅᓯᒪᔪᑦ 4.1 – 4.8 ᑕᕝᕙᓂ ᐅᓂᒃᑳᒥ ᓇᓗᓇᐃᖅᓯᔾᔪᑎᖃᑦᑐᑦ ᐊᑐᓂᒃ ᐱᑦᔪᑎᐅᔪᒥᒃ ᐊᒻᒪᓗ ᐃᓚᒃᑲᓐᓂᖏᑦ ᐱᑦᔪᑎᐅᔪᑦ ᐅᖃᐅᓯᐅᓚᐅᖅᑐᓂᒃ, 

ᐊᒻᒪᓗ ᐊᑐᓕᖁᔨᔾᔪᑎᓕᐊᖑᓚᐅᖅᑐᓂᒃ ᑲᑎᓐᖓᓂᖃᑦᑎᓪᓗᒋᑦ ᐃᓱᒫᓘᑎᓂᒃ ᐱᓕᕆᐊᖃᕈᓐᓇᕈᒪᓪᓗᑎᒃ, ᐊᒻᒪᓗ ᐱᓕᕆᐊᕆᔭᐅᑎᓪᓗᒋ ᐊᒻᒪᓗ 

ᐱᓕᕆᐊᒃᓴᒫᖑᓂᐊᕐᓗᑎᒃ ᑲᔪᓯᑎᑕᐅᓇᓱᐊᖅᑎᓪᓗᒋᑦ ᐊᑐᓕᖁᔨᔾᔪᑎᓕᐊᖑᔪᑦ.  

 
4.1. ᐃᖅᑲᓇᐃᔭᖅᑐᓕᕆᔨᒃᑯᑦ 

 
ᐊᒥᓱᓐᖑᑎᑕᐅᓇᓱᐊᕐᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ ᑕᐅᑐᒃᑕᓪᓗᐊᑕᐅᖏᓐᓇᖅᐳᖅ ᑕᒪᒃᑮᓐᓄᑦ ᓄᓘᔮᓕᕆᔨᒃᑯᓐᓄᑦ ᐊᒻᒪᓗ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᑖᓐᓇ ᐊᖏᕈᑦ ᓇᓗᓇᐃᖅᓯᓯᒪᒻᒪᑦ ᐊᑐᖅᑕᐅᓂᐊᖅᑐᒥᒃ ᐊᐅᓚᑦᑎᓗᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, ᐊᒻᒪᓗ 

ᐱᓗᐊᖅᑐᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᖅ ᑖᒃᑯᑎᒎᓇ ᐃᓄᓐᓂᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᖅᑕᐅᓇᓱᐊᖅᑐ. ᐃᓄᓐᓂᒃ ᐃᖅᑲᓇᐃᔭᖅᑎᑖᓂᕐᒧᑦ 

ᐊᑐᖅᑕᐅᓇᓱᐊᖅᑐᖅ ᐋᖅᑭᓱᖅᑕᐅᓚᐅᖅᑐᖅ ᐊᒻᒪᓗ ᐊᖏᖅᑕᐅᓪᓗᓂ ᑕᒪᒃᑮᓐᓄᑦ ᓄᓘᔮᓕᕆᔨᒃᑯᓐᓂᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ 

2017-ᖑᑎᓪᓗᒍ ᐊᒻᒪᓗ ᐃᑲᔫᑎᓪᓗᓂ ᓇᓗᓇᐃᖅᓯᓂᕐᒧᑦ ᐱᒃᑯᒋᔭᐅᔪᓂᒃ, ᐱᓕᕆᐊᔅᓴᓂᒃ ᐊᒻᒪᓗ ᐊᖏᔫᑕᐅᓂᖅᓴᐃᑦ  

ᐱᓕᕆᐊᕐᖑᒍᒪᔪᑦ ᑖᒃᑯᐊ ᓄᓘᔮᓕᕆᔨᒃᑯᑦ ᐱᓕᕆᖃᑎᖃᓪᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᐊᓯᖏᓐᓂᒃ ᐱᖃᖃᑕᐅᔪᓂᒃ, 

ᐊᑐᓕᖅᑎᑦᑎᒋᐊᕐᓂᐊᖅᑐᑦ ᐱᓕᕆᐊᖃᓐᓂᐊᖅᐳᑦ ᐊᑐᓕᖅᑎᑦᑎᓇᓱᓪᓗᑎᒃ ᑖᒃᑯᓄᖔᖓᓪᓚᕆᑦᑐᓂᒃ ᐃᓄᐃᑦ ᐊᒃᑐᖅᑕᐅᓂᖏᑕ ᐃᓗᐊᒍᑦ 

ᐱᑦᔪᑎᖃᑦᑐᒥᒃ ᐃᖅᑲᓇᐃᔭᕐᓂᕐᒧᑦ, ᐃᓕᓐᓂᐊᕐᓂᕐᒧᑦ ᐊᒻᒪᓗ ᐊᔪᕈᓐᓃᖅᓴᓂᕐᒧᑦ ᐃᓄᓐᓂᒃ.  

 

ᑕᒪᒃᑮᒃ ᓄᓘᔮᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᐊᖃᑦᑑᒃ ᓇᓗᓇᐃᖅᑎᕆᓇᓱᐊᖅᑐᑎᒃ ᐱᓕᕆᐊᒃᓴᕆᔭᐅᔪᓂᒃ 

ᐅᓄᖅᓯᕚᓪᓕᑎᑦᑎᓇᓱᐊᖅᑐᑦᑎᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ, ᐃᖅᑲᓇᐃᔭᖅᑎᑖᕐᓂᕐᒧᑦ, ᐊᔪᕈᓐᓃᖅᓴᐃᓂᕐᒧᑦ, ᓯᕗᒧᐊᑉᐸᓪᓕᐊᑎᑦᑎᓂᕐᒧᑦ 

ᐊᒻᒪᓗ ᐃᖅᑲᓇᐃᔭᖅᑎᖃᓐᓂᕐᒧᑦ. 

 

2018−ᒥ ᑲᑎᓐᖓᓂᖃᑦᑎᓪᓗᒋᑦ ᐅᖃᐅᓯᐅᓚᐅᖅᑐᑦ ᑲᑎᒪᖃᑕᐅᔪᓄᑦ ᐊᒻᒪᓗ ᐅᐸᒃᓯᒪᔪᓄᑦ ᑐᕌᖓᓚᐅᖅᑐᑦ ᐃᖅᑲᓇᐃᔭᖅᑐᓕᕆᓂᕐᒧᑦ. ᐅᑯᐊᑦᑕᐅᖅ 

ᐅᖃᐅᓯᓚᐅᕐᒥᔪᑦ ᐃᓗᐊᓃᑦᑐᑦ:   

• ᐃᖅᑲᓇᐃᔭᖅᑎᑖᕐᓂᖅ 

• ᐱᕙᓪᓕᐊᑎᑦᑎᓇᓱᐊᕐᓂᖅ 

• ᓄᖅᑲᑎᑦᑎᓂᖅ/ᐃᖅᑲᓇᐃᔭᓕᖅᑎᑦᑎᑲᓂᕐᓂᖅ 

• ᐅᖃᓪᓚᖃᑎᒌᓂᕐᒧᑦ ᐱᔨᑦᑎᕈᑎᑦ 

• ᐊᔪᕈᓐᓂᖅᓴᓂᖅ 
 

ᐱᓕᕆᐊᕐᕆᔭᐅᔪᓐᓇᖁᓪᓗᒋᑦ ᐅᖃᐅᓯᕆᔭᐅᓚᐅᖅᑐᑦ ᓄᓇᖃᑦᑎᐅᔪᓄᑦ, ᐅᑯᐊ ᐊᑐᓕᖁᔨᔾᔪᑎᓕᐊᖑᓚᐅᖅᑐᑦ ᑲᑐᓐᖓᓂᖃᑦᑎᓪᓗᒋᑦ ᐊᒻᒪᓗ ᐅᑯᐊ 

ᐱᓕᕆᐊᒃᓴᐃᑦ ᐊᒻ ᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ ᓇᓗᓇᐃᖅᑎᖅᑕᐅᓚᐅᖅᑐᑦ ᐱᓕᕆᔾᔪᑎᐅᓂᐊᕐᓗᑎᒃ ᐊᑐᓕᖁᔨᔾᔪᑎᓂᒃ, ᓇᓗᓇᐃᖅᑕᐅᓯᒪᔪᑦ 

ᑕᕝᕙᓂ ᑎᑎᕋᖅᓯᒪᔪᖅ 4-ᒥ.. 

 
ᑎᑎᕋᖅᓯᒪᔪᖅ 4- ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᑐᓕᖁᔨᔾᔪᑎᑦ  

 
ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᒃᓴᐅᔪᒫᓐᓂᐊᖅᑐᑦ  
ᑐᓴᐅᒪᔭᐅᑦᑎᐊᓂᖅᓴᐅᓗᑎᒃ ᐃᖅᑲᓇᐃᔮᒃᓴᐃᑦ 
ᐃᓄᓐᓄᑦ  

ᓄᓘᔮᓕᕆᔨᒃᑯᑦ  ᓴᖅᑭᔮᖅᑎᑦᑎᖃᑦᑕᖅᑐᑦ ᐃᖅᑲᓇᐃᔮᒃᓴᓂᒃ ᓄᓇᓕᓐᓂ ᑕᒪᒃᑯᑎᒎᓇ 
ᕿᑭᖅᑖᓗᒻᒥ ᑐᓴᐅᒪᑎᑦᑎᔨᖏᑎᒍᑦ, ᓴᖅᑮᕙᑦᑐᑎᒃ ᓄᓘᔮᓕᕆᔨᒃᑯᑦ ᐃᑭᐊᖅᑭᕕᒃᑯᑦ 
ᑐᑭᓯᒋᐊᖅᕕᖓᑎᒍᑦ, ᑎᑎᕋᖅᓯᒪᔪᓂᒃ ᓴᖅᑮᕙᑦᑐᑎᒃ ᓄᓇᓕᓐᓂ, ᐊᒻᒪᓗ ᓄᓇᓖᑦ 
ᓈᓚᐅᑎᖓᑎᒍᑦ ᐊᒻᒪᓗ ᕙᐃᔅᐳᒃᑯᑦ. ᐊᒻᒪᓗᒃᑲᓐᓂᖅ, ᐃᖅᑲᓇᐃᔮᒃᓴᑦ ᐊᒻᒪᓗ 
ᐊᔪᕈᓐᓃᖅᓴᓃᑦ ᐱᓕᕆᕝᕕᐅᔪᒥ ᓴᖅᑭᖅᑕᐅᖃᑦᑕᕐᒥᔪᑦ ᑐᓴᕋᔅᓴᓄᑦ ᐃᓕᐅᖅᑲᐃᕕᖓᓂ 
ᐊᒻᒪᓗᒃᑕᐅᖅ ᑐᓴᖅᑕᐅᑎᑕᐅᓪᓗᑎᒃ ᖃᕋᓴᐅᔭᐅᑉ ᑎᑎᕋᖅᕕᖓᑎᒍ ᐃᖅᑲᓇᐃᔭᖅᑎᑎᓐᓄᑦ. 

 
ᓄᓘᔮᓕᕆᔨᒃᑯᑦ ᑲᔪᓯᓂᐊᖅᐳᑦ ᓴᖅᑭᔮᖅᑎᑦᑎᖃᑦᑕᕐᓗᑎᒃ ᐊᒻᒪᓗ ᖁᕝᕙᐹᓪᓕᕈᑎᒃᓴᐅᔪᓂᒃ 
ᐊᒻᒪᓗ ᐊᑲᐅᓂᖅᓴᒃᑯᑦ ᐊᑐᕈᓐᓇᖅᑕᒥᓂᒃ ᕿᓂᖃᑦᑕᕐᓗᑎᒃ ᐱᕚᓪᓕᑎᑦᑎᓇᓱᐊᕐᓗᑎᒃ 
ᐃᖅᑲᓇᐃᔭᓂᕐᒥᒃ ᐊᒻᒪᓗ ᐊᔪᕈᓐᓃᖅᓴᓂᐅᔪᓂᒃ, ᐃᓚᓕᐅᑎᓗᒍ ᐃᖅᑲᓇᐃᔭᕐᓂᖅ ᓄᓇᕗᑦ 
ᒐᕙᒪᒃᑯᓐᓄᑦ ᐱᕙᓪᓕᐊᔪᓕᕆᔩᑦ ᐊᒻᒪᓗ ᑐᓴᖅᑕᐅᑎᑦᑎᒐᓱᐊᖏᓐᓇᕐᓗᑎᒃ ᓈᓚᐅᑎᒃᑯᑦ 
ᓄᓇᓕᓐᓂ.  
 

ᐱᓕᕆᐊᕐᕆᔭᑐᐊᕆᓗᒍ ᐊᔪᕈᓐᓃᖅᓴᓂᖅ 
ᓯᕗᒧᐊᑉᐸᓪᓕᐊᓂᕐᒧᑦ   

2017−ᒥ, ᓄᓘᔮᓕᕆᔨᒃᑯᑦ ᓴᖅᑮᓚᐅᕐᒪᑕ ᐃᖅᑲᓇᐃᔭᕐᓗᓂ 
ᐊᔪᕈᓐᓃᐸᓪᓕᐊᓯᓐᓈᕋᓱᐊᕐᓗᓂ ᐃᓕᓐᓂᐊᕐᓂᕐᒥᒃ ᐊᑐᐃᓐᓇᐅᓕᖅᑐᒥ ᐃᓄᓐᓄᑦ. 
ᓄᓘᔮᓕᕆᔨᒃᑯᑦ ᐱᒋᐊᖅᑎᑦᑎᓯᒪᓕᕐᒥᔪᑦ ᐅᖁᒪᐃᑦᑐᓄᑦ ᐊᖁᑎᐅᓂᕐᒧᑦ ᐃᓕᓐᓂᐊᕐᓂᕐᒥᒃ 
ᐃᓄᓐᓄᑦ. ᓄᓘᔮᓕᕆᔨᒃᑯᑦ ᐱᑕᖃᑦᑎᑦᑎᖃᑦᑕᖅᑐᑦ ᐊᔪᕈᓐᓃᕋᓱᐊᖅᕕᐅᔪᓐᓇᖅᑐᓂᒃ 
ᐃᖅᑲᓇᐃᔭᖅᑎᓄᑦ ᐱᓕᕆᕝᕕᐅᔪᒥ, ᐃᓕᑕᖅᓯᓪᓗᑎᒃ ᕿᓚᒥᐅᖏᑐᒃᑯᑦ ᐊᒻᒪᓗ 
ᐱᓕᕆᓪᓚᑦᑖᕐᓂᒃᑯᑦ ᓯᕗᒧᐊᑉᐸᓪᓕᐊᔪᓐᓇᕐᓂᕐᒥᒃ.  

ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᒃᓴᐅᔪᒫᓐᓂᐊᖅᑐᑦ  
 ᓄᓘᔮᓕᕆᔨᒃᑯᑦ ᐊᑐᕐᓂᐊᖅᐳᑦ ᖁᓛᓂ ᐅᖃᐅᓯᐅᕋᑖᖅᑐᓂᒃ ᑐᓴᐅᒪᖃᑦᑕᐅᑎᓂᕐᒧᑦ 

ᓴᖅᑭᔮᖅᑎᑦᑎᓇᓱᐊᕐᓂᕐᒧᑦ ᐊᒻᒪᓗ ᖁᕝᕙᐹᓪᓕᑎᑦᑎᓇᓱᐊᕐᓂᕐᒧᑦ ᐊᔪᕈᓐᓃᖅᓴᐃᔾᔪᑎᓂᒃ 
ᐃᓄᓐᓄᑦ, ᐱᖃᓱᓯᐅᑎᓗᒍ ᐃᖅᑲᓇᐃᔭᕐᓗᓂ ᐊᔪᕈᓐᓃᖅᓴᓂᖅ ᐊᒻᒪᓗ ᐅᖁᒪᐃᑦᑐᓂᒃ 
ᐊᖁᑎᐅᓂᖅ. ᒪᓕᒃᑐᒍ ᐊᖏᕈᑦ , ᓄᓘᔮᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐋᖅᑭᒃᓱᐃᓂᐊᖅᑐᑦ 
ᐊᒻᒪᓗ ᐃᑲᔪᖅᑐᐃᓗᑎᒃ ᐃᖅᑲᓇᐃᔮᖅᑖᐸᓪᓕᐊᓂᕐᒧᑦ ᐸᕐᓇᐅᑎᓂᒃ ᑕᒪᐃᓐᓄᑦ ᐃᓄᐃᑦ 
ᐃᖅᑲᓇᐃᔭᖅᑎᓄᑦ ᑕᒪᒃᑯᐊ ᐊᔪᕈᓐᓃᖅᓴᒍᑎᑦ ᓇᓗᓇᐃᖅᑕᐅᔪᓐᓇᓂᐊᕐᒪᑕ ᐊᒻᒪᓗ 
ᐃᓕᔭᐅᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᒧᑦ ᐃᓄᐃᑦ ᓯᕗᒧᐊᑉᐸᓪᓕᐊᔪᓐᓇᖁᓪᓗᒋᑦ 
ᐃᖅᑲᓇᐃᔮᕆᔪᒪᔭᖏᓐᓂ. 

ᑐᓴᐅᒪᔭᐅᑎᑦᑎᑎᐊᕐᓂᖅᓴᐅᓗᑎᒃ 
ᐊᔪᕈᓐᓃᖅᓴᓂᕐᒧᑦ ᐱᕕᒃᓴᖃᕝᕕᐅᔪᓐᓇᖅᑐᓂᒃ 
ᐃᓄᓐᓄᑦ  

ᓄᓘᔮᓕᕆᔨᒃᑯᑦ ᓴᖅᑭᔮᖅᑎᑦᑎᖃᑦᑕᖅᐳᑦ ᐱᕕᒃᓴᖃᕝᕕᐅᔪᓐᓇᖅᑐᓂᒃ ᓄᓇᓕᓐᓂ 
ᑕᒪᒃᑯᑎᒎᓇ ᓄᓘᔮᓕᕆᔨᒃᑯᑦ ᓄᓇᓕᓐᓂ ᑐᓴᐅᒪᑎᑦᑎᔨᖏᑦ, ᐃᓕᓯᖃᑦᑕᖅᑐᑎᒃ 
ᓄᓘᔮᓕᕆᔨᒃᑯᑦ ᐃᑭᐊᖅᑭᕕᒃᑯᑦ ᑐᑭᓯᒋᐊᖅᕕᖓᒍᑦ, ᑎᑎᕋᖅᓯᒪᔪᑦ ᐊᑭᓐᓇᒨᖅᑕᐅᓪᓗᑎᒃ 
ᓄᓇᓕᓐᓂ, ᐊᒻᒪᓗ ᓄᓇᓖᑦ ᓈᓚᐅᑎᖓᑎᒍᑦ ᐊᒻᒪᓗ ᕙᐃᔅᐳᒃᑯᑦ ᐊᒻᒪᓗᒃᑲᓐᓂᖅ, 
ᐃᖅᑲᓇᐃᔮᒃᓴᐃᑦ ᐊᒻᒪᓗ ᐊᔪᕈᓐᓃᖅᓴᓂᕐᒧᑦ ᐊᑐᐃᓐᓇᐅᑎᑕᐅᔪᑦ ᓴᖅᑭᖅᑕᐅᖃᑦᑕᕐᒥᔪᑦ 
ᐱᓕᕆᕝᕕᒻᒥ ᑐᓴᕋᔅᓴᑎᒍᑦ ᐊᒻᒪᓗᒃᑕᐅᖅ ᖃᕋᓴᐅᔭᐅᑉ ᑎᑎᕋᖅᕕᖓᑎᒍᑦ 
ᐃᖅᑲᓇᐃᔭᖅᑎᓄᑦ.. 

 
ᓄᓘᔮᓕᕆᔨᒃᑯᑦ ᑲᔪᓯᓂᐊᖅᐳᑦ ᓴᖅᑭᔮᖅᑎᑦᑎᖃᑦᑕᕐᓗᑎᒃ ᐊᒻᒪᓗ 
ᐱᕚᓪᓕᖅᑎᕆᓇᓱᐊᕐᓗᑎᒃ ᐱᓕᕆᔾᔪᑎᒃᓴᓂᒃ ᐊᒻᒪᓗ ᐊᑲᐅᓂᖅᓴᒃᑯᑦ ᓇᓂᓯᒐᓱᐊᕐᓗᑎᒃ 
ᐃᖅᑲᓇᐃᔮᒃᓴᓂᒃ ᐱᕚᓪᓕᑎᑦᑎᓇᓱᓐᓂᕐᒧᑦ ᐊᒻᒪᓗ ᐊᔪᕈᓐᓃᖅᓴᐃᔾᔪᑎᓂᒃ, ᐱᖃᓯᐅᑎᓗᒍ 
ᐱᓕᕆᖃᑎᖃᓐᓂᖅ ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᖏᓐᓂᒃ ᐊᒻᒪᓗ 
ᑐᓴᖅᑕᐅᑎᑦᑎᓯᒪᐃᓐᓇᕐᓗᑎᒃ ᓄᓇᓖᑦ ᓈᓚᐅᑎᖏᑎᒍᑦ ᓄᓇᓕᓐᓂ.  

 
ᑐᓴᐅᒪᔭᐅᑎᑦᑎᑎᐊᕐᓂᖅᓴᐅᓗᑎᒃ 
ᓄᖅᑲᑦᑎᑕᐅᑲᐃᓐᓇᖅᑐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᑕᐅᓕᖅᑭᑦᑐᓄᑦ ᐊᑐᐊᒐᖓᓂᒃ  

ᓄᓘᔮᓕᕆᔨᒃᑯᑦ ᑕᑯᓇᖃᑦᑕᖅᐳᑦ ᐊᑐᓂᒃ ᐃᖅᑲᓇᐃᔭᓚᐅᖅᓯᒪᔪᖅ 
ᐃᖅᑲᓇᐃᔭᒃᑲᓐᓂᕈᓐᓇᕐᒪᖔᑦ ᐊᓯᖏᓐᓂᒃ ᑕᐅᑐᒐᑎᒃ. ᐃᖅᑲᓇᐃᔭᖅᑎ 
ᓄᖅᑲᑦᑎᑕᐅᑲᐃᓐᓇᖅᐸᑦ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᓱᕋᐃᒍᓂ ᐅᕝᕙᓘᓐᓃᑦ ᐊᑐᐊᒐᕐᒥᒃ 
ᓱᕋᐃᒍᓂ ᐅᑕᖅᑭᒋᐊᖃᓕᓲᑦ ᑕᖅᑭᓄᑦ 6-ᓄᑦ ᐃᖅᑲᓇᐃᔭᖅᑎᑕᐅᒃᑲᓐᓂᓐᖏᓪᓗᓂ. 
ᐅᑕᖅᑭᔭᕆᐊᖃᓐᓂᖅ ᑕᖅᑭᓄᑦ 6-ᓄᑦ ᖃᐅᔨᒪᔭᐅᑦᑎᐊᖃᑦᑕᖅᑐᖅ ᐃᖅᑲᓇᐃᔭᖅᑎᒧᑦ 
ᑕᐃᑲᓐᖓᓂᒃ ᓄᖅᑲᑦᑎᑕᐅᑲᐃᓐᓇᕋᒥ ᐅᕝᕙᓘᓐᓃᑦ ᓄᖅᑲᑦᑎᑕᐅᒐᒥ ᐊᐅᓚᑦᑎᔨᓄᑦ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᐃᖅᑲᓇᐃᔭᖅᑎ ᓄᖅᑲᑉᐸᑦ 
ᐱᕕᒃᓴᖃᑦᑎᑕᐅᒃᑲᓂᖅᑐᖅ ᐃᖅᑲᓇᐃᔭᖅᑎᑕᐃᒃᑲᓐᓂᕈᓐᓇᕐᓗᓂ ᐱᑐᐃᓐᓇᕆᐊᖃᓕᖅᐸᑦ 
ᐃᖅᑲᓇᐃᔮᒧᑦ. ᐊᔪᓐᓇᖏᑐᐊᕌᖓᑦ ᐃᓐᓇᑐᖃᒻᒥᒃ ᐃᓚᐅᔪᖃᖃᑦᑕᖅᑐᑦ 
ᓄᖅᑲᑦᑎᑕᐅᔪᖃᑲᐃᓐᓇᕋᐃᒻᒪᑦ. 

 
ᓄᓘᔮᓕᕆᔨᒃᑯᑦ ᕿᒥᕐᕈᓂᐊᖅᑐᑦ ᓄᖅᑲᑦᑎᑕᐅᑲᐃᓐᓇᖅᑐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᑕᐅᓕᖅᑭᑦᑐᓄᑦ ᐊᑐᐊᒐᕐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᓐᓂᕐᒧᑦ 
ᐃᖅᑲᓇᐃᔭᖅᑎᑖᐸᓪᓕᐊᑎᓪᓗᒋᑦ ᐊᒻᒪᓗ ᐃᓚᓕᐅᑎᑎᓪᓗᒋᑦ ᐊᒻᒪᓗᒃᑕᐅᖅ 
ᐃᖅᑲᓇᐃᔭᓕᖅᑎᓪᓗᒋᑦ ᑕᑯᓇᓐᓃᑦ ᐊᒻᒪᓗ ᐅᓂᒃᑳᕆᓗᒋᑦ ᑕᐃᒪᓐᓇᐃᑦᑐᓂᒃ 
ᑕᑯᓇᒃᑐᖃᓚᐅᕐᓂᖓᓂᒃ ᐊᖏᕈᑦᑯᑦ ᑲᑎᒪᔨᕋᓛᖏᑎᒍᑦ. ᓄᓘᔮᓕᕆᔨᒃᑯᑦ 
ᖃᐅᔨᒪᓇᓱᐊᑦᑎᐊᕐᓂᐊᖅᐳᑦ ᓄᖅᑲᖓᑲᐃᓐᓇᑎᑦᑎᓂᕐᒧᑦ ᐊᒻᒪᓗ 
ᐃᖅᑲᓇᐃᔭᓕᒃᑲᓂᖅᑎᑦᑎᓂᕐᒧᑦ ᐊᑐᐊᒐᖏᑦ ᐱᑦᔪᑎᖃᑦᑎᐊᕐᕋᓗᐊᕐᒪᖔᑕ ᐊᒻᒪᓗ 
ᓇᓗᓇᐃᖅᑕᐅᓯᒪᑦᑎᐊᕐᓗᑎᒃ ᐃᖅᑲᓇᐃᔭᖅᑏᑦ ᐅᖃᓕᒫᒐᖏᓐᓂ.   
 

ᐃᑲᔪᖅᑏᑦ ᐃᓄᓐᓄᑦ ᐃᖅᑲᓇᐃᔭᖅᑐᓄᑦ 24/7 ᓄᓘᔮᓕᕆᔨᒃᑯᑦ ᐅᓄᖅᓯᒋᐊᖅᑎᑦᑎᓚᐅᖅᑐᑦ ᐃᓐᓇᑐᖃᓐᓂᒃ ᐱᓕᕆᕝᕕᒻᒥ 
ᒪᕐᕉᓚᐅᖅᑑᒐᓗᐊᒃ ᑎᓴᒪᐅᓕᖅᑐᑎᒃ 2018−ᒥ. ᒪᕐᕉᓐᓂᒃ ᐊᑐᐃᓐᓇᖅᑕᖃᐃᓐᓇᓕᕐᓗᓂ 
ᐱᓕᕆᕝᕕᐅᔪᒥ ᖃᖓᓕᒫᖅ. ᓄᓘᔮᓕᕆᔨᒃᑯᑦ ᐱᑕᖃᑦᑎᑎᒻᒥᔪᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᐃᓚᒌᓄᑦ ᐃᑲᔫᑎᓂᒃ, ᑖᓐᓇᓗ ᐃᑲᕐᕋᓄᑦ 24/7 ᐅᖃᓪᓚᖃᑎᖃᕈᒪᔪᓄᑦ ᐊᑐᐃᓐᓇᐅᓪᓗᓂ 
ᐊᒻᒪᓗ ᐃᓄᒃᑎᑐᑦ ᐊᑐᐃᓐᓇᐅᒋᓪᓗᓂ. ᐃᖅᑲᓇᐃᔭᖅᕕᒻᒥ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᐃᑲᔫᑎᖃᖃᑦᑕᕐᒥᔪᑦ ᐅᖃᓪᓚᖃᑎᖃᓐᓂᒃᑯᑦ ᐊᒻᒪᓗ ᐊᓯᖏᑎᒍᑦ 
ᐅᖃᓪᓚᖃᑎᖃᓐᓂᕐᒥᒃ ᐃᑲᔪᖅᑕᐅᔭᕆᐊᖃᑦᑐᖃᑦᑎᓪᓗᒍ.. 

 
ᓄᓘᔮᓕᕆᔨᒃᑯᑦ ᑲᔪᓯᓂᐊᖅᑐᑦ ᑖᒃᑯᓂᖓ ᐱᓕᕆᐊᒍᓇᓱᐊᖅᑐᓂᒃ ᐊᒻᒪᓗ ᑲᔪᓰᓐᓇᕐᓗᑎᒃ 
ᕿᓂᖃᑦᑕᕐᓗᑎᒃ ᐊᓯᖏᓐᓂᒃ ᐱᔨᑦᑎᕈᑎᐅᔪᓐᓇᖅᑐᓂᒃ ᑕᒪᒃᑮᓐᓄᑦ ᐃᓄᐃᑦ 
ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓚᔮᖏᓐᓄᑦ.  

ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᒃᓴᐅᔪᒫᓐᓂᐊᖅᑐᑦ  
ᖃᐅᔨᒪᑎᑦᑎᑎᐊᕐᓂᖅᓴᐅᓂᒃᑯᑦ ᐊᒻᒪᓗ 
ᑐᑭᓯᓇᑦᑎᐊᖅᑐᒃᑯᑦ ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ 
ᐊᑐᐊᒐᒥᒃ ᐱᓕᕆᕝᕕᐅᔪᒥ 

ᓄᓘᔮᓕᕆᔨᒃᑯᑦ ᐱᑕᖃᑦᑎᑦᑎᖃᑦᑕᖅᑐᑦ ᑐᑭᓕᐅᕆᓂᕐᒥᒃ ᐊᒻᒪᓗ ᑐᓵᔨᖃᖃᑦᑕᖅᑐᑎᒃ 
ᐱᑕᖃᕆᐊᖃᑦᑎᓪᓗᒍ ᐃᖅᑲᓇᐃᔭᖅᑎᓕᒫᓄᑦ ᐃᖅᑲᓇᐃᔭᕈᓐᓇᖁᓪᓗᒋᑦ 
ᐊᑦᑕᓇᐃᖅᓯᒪᑦᑎᐊᑐᒃᑯᑦ, ᐱᓕᕆᑦᑎᐊᕐᓗᑎᒃ ᐊᒻᒪᓗ ᐊᑲᐅᓗᑎᒃ. ᐱᓗᐊᖅᑐᒥᒃ, ᐃᓘᓐᓇᑎᒃ 
ᑐᕌᖓᔪᑦ ᐊᑦᑕᓇᐃᖅᓯᒪᓂᕐᒧᑦ ᐅᖃᓕᒫᒐᐃᑦ, ᐊᑐᐊᒐᐃᑦ, ᑐᑭᒧᐊᑎᑎᔾᔪᑎᑦ ᐊᒻᒪᓗ ᑕᒪᕐᒥᒃ 
ᐃᓄᓐᓂᒃ ᑲᑎᒪᖃᑎᖃᓐᓃᑦ ᐊᑐᐃᓐᓇᐅᖃᑦᑕᓂᐊᖅᑐᑦ ᑕᒪᒃᑮᑎᒍᑦ ᖃᓪᓗᓈᑎᑐᑦ ᐊᒻᒪᓗ 
ᐃᓄᒃᑎᑐᑦ.  ᑕᐃᒪᐃᑦᑕᕆᐊᖃᕋᐃᒻᒪᑦ ᖃᐅᔨᒪᓪᓚᕆᑦᑐᒥᒃ ᐃᓄᒻᒥᒃ ᐃᖅᑲᓇᐃᔭᖅᑎᒥᒃ 
ᐃᓚᖃᑦᑎᑕᐅᖃᑦᑕᖅᑐᖅ ᓄᑖᒥᒃ ᐃᓄᒻᒥᒃ ᐃᖅᑲᓇᐃᔭᓕᑕᐃᓐᓇᖅᑐᒥᒃ ᑐᑭᓯᑦᑎᐊᖁᓪᓗᒍ 
ᑕᒪᒃᑮᓐᓂᒃ ᐱᓕᕆᔾᔪᓯᐅᔪᓂᒃ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ 
ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᕐᒧᑦ ᐊᑐᐊᒐᖏ.  

 
ᓄᓘᔮᓕᕆᔨᒃᑯᑦ ᐱᒋᐊᖅᑎᑦᑎᓂᐊᖅᑐᑦ, ᐅᖃᓪᓚᖃᑎᖃᕋᓱᐊᖅᐸᓪᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓂᑦ, ᐃᓄᒃᑎᑐᑦ ᐃᖅᑲᓇᐃᔭᖅᕕᐅᔪᒥ ᐊᑐᐊᒐᖅ ᐊᑐᓕᖅᑎᑕᐅᓂᐊᕐᓗᓂ 
2019−ᒥ. 

ᓄᓘᔮᓕᕆᔨᒃᑯᑦ ᖃᐅᔨᓴᖃᑦᑕᕐᓗᑎᒃ 
ᐊᑦᔨᒌᖏᑎᑦᑎᓂᕐᒧᑦ ᐱᓕᕆᕝᕕᐅᔪᒥ  

ᓄᓘᔮᓕᕆᔨᒃᑯᑦ ᐋᖅᑭᒃᓯᓯᒪᓕᕐᒥᔪᑦ ᐃᖅᑲᓇᐃᔭᖅᕕᒻᒥ ᐱᓕᕆᓇᓱᐊᑦᑎᐊᓂᕐᒧᑦ ᐊᑐᐊᒐᕐᒥᒃ 
ᐊᒻᒪᓗ ᑲᔪᓰᓐᓇᖅᑐᑎᒃ ᐱᑕᖃᑦᑎᑦᑎᖃᑦᑕᕐᓗᑎᒃ ᐃᖅᑲᒋᔭᖃᑦᑎᐊᖅᑐᒥᒃ ᐃᖅᑲᓇᐃᔭᖅᕕᒻᒥ 
ᐱᓕᕆᐊᕐᓂᒃ ᐃᓘᓐᓇᑎᒃ ᐃᖅᑲᓇᐃᔭᖅᑏᑦ ᐊᒻᒪᓗ ᐊᐅᓚᑦᑎᔩᑦ ᖃᐅᔨᒪᑦᑎᐊᖁᓪᓗᒋᑦ 
ᑖᒃᑯᐊ ᓄᓘᔮᓕᕆᔨᒃᑯᑦ ᑕᐃᒪᐃᓕᐅᖅᑐᖃᕆᐊᖃᖏᓚᑦᑖᕐᓂᖓᓂᒃ ᐊᑐᐊᒐᖃᑦᑐᑦ 
ᐃᓘᓐᓇᖏᓐᓄᑦ ᐃᖅᑲᓇᐃᔭᖅᕕᒻᒥ ᐸᕝᕕᓵᕆᓂᖅ, ᐊᑦᔨᒌᖏᑎᑦᑎᓂᒃ 
ᐅᕕᓂᖃᖃᑎᒋᖏᑕᒥᒃ ᐊᒻᒪᓗ ᑲᑉᐱᐊᓵᕆᓂᖅ. ᑕᒪᕐᒥᒃ ᐃᓱᒫᓘᑏᑦ ᐅᖃᐅᓯᐅᖃᑦᑕᖅᑐᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖃᐅᔨᓴᖅᑕᐅᖃᑦᑕᖅᑐᑦ ᐊᒻᒪᓗ ᐱᓕᕆᐊᕐᖑᓪᓗᑎᒃ ᒪᓕᒃᑐᑎᒃ 
ᐊᑐᐊᕐᒥᒃ.  

 
ᐃᒻᒥᒃᑯᑦ ᐃᖅᑲᓇᐃᔭᖅᑏᑦ ᑐᓴᐅᒪᔭᐅᕈᓘᔭᕆᐊᖃᖏᓐᓂᖏᑦ ᐋᖅᑭᐅᒪᑎᑕᐅᔭᕆᐊᖃᒻᒪᑕ 
ᐊᒻᒪᓗ ᐃᓱᒪᒋᔭᐅᑦᑎᐊᕐᓗᑎᒃ, ᐃᓛᒃᑯᑦ ᐱᓕᕆᐊᕐᖑᓯᒪᔪᑦ ᐅᖃᐅᓯᐅᔪᓐᓇᖏᑦᑐᑦ ᐃᓄᓐᓄᑦ. 
ᑭᓯᐊᓂᓕ, ᓯᕗᒧᐊᑉᐸᓪᓕᐊᓗᓂ ᓄᓘᔮᓕᕆᔨᒃᑯᑦ ᐅᓂᒃᑳᕋᔭᖅᑐᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᐊᖓᔪᖅᑳᖓᓐᓄᑦ ᖃᓄᐃᑦᑐᖃᑦᑐᒥᓂᐅᑎᓪᓗᒍ ᐃᖅᑲᓇᐃᔭᖅᕕᒻᒥ 
ᐱᓂᕐᓗᒃᑕᐅᔪᑦ, ᐊᑦᔨᒌᖏᑎᑦᑎᓂᖅ ᐅᕕᓂᖃᖃᑎᒋᖏᑕᒥᒃ ᐊᒻᒪᓗ ᓂᖓᓐᓂᖅ, 
ᐲᖅᑕᐅᓗᓂ ᐃᓱᒪᒋᔭᐅᑦᑎᐊᕆᐊᓕᒃ ᐃᖅᑲᓇᐃᔭᖅᑎᐅᑉ ᑐᑭᓯᐅᒪᔾᔪᑎᖏᑦ ᐊᒻᒪᓗ ᑖᒃᑯᐊ 
ᐊᐅᓚᑦᑎᔩᑦ ᖃᐅᔨᒪᑎᑕᐅᓗᑎᒃ ᐱᒻᒪᕆᐅᔪᓂᒃ ᖃᓄᐃᓕᐅᖅᑐᖃᑦᑐᒥᓂᐅᑉᐸᑦ.   

ᖃᐅᔨᓴᕐᓗᓂ ᒪᓕᒐᓕᕆᓂᕐᒧᑦ ᐃᓱᒫᓘᑎᐅᔪᓂᒃ, 
ᐱᑕᖃᑉᐸᑦ, ᐊᑐᖅᑕᐅᓂᖏᑦ ᐃᖅᑲᓇᐃᔭᖅᑎᐅᑉ 
ᑐᓴᕋᔅᓴᖁᑎᖏᑦ ᐱᑦᔪᑎᓖᑦ: 
ᐃᖅᑲᓇᐃᔭᖅᑐᓕᕆᕐᒨᖓᔪᓂᒃ  

ᓄᓘᔮᓕᕆᔨᒃᑯᑦ ᐃᓱᒪᒋᔭᖃᑦᑎᐊᖅᐳᑦ ᑐᓴᐅᒪᔭᐅᔭᕆᐊᖃᓐᖏᓐᓂᒃ ᐃᖅᑲᓇᐃᔭᖅᑎᖏᑕ 
ᐊᒻᒪᓗ ᐱᓪᓚᑦᑖᒥᒃ ᓴᐳᔾᔨᓯᒪᓇᓱᐊᖅᐸᑦᑐᑎᒃ ᐃᖅᑲᓇᐃᔭᖅᑎᖏᑕ ᑎᑎᖅᑲᖏᓐᓂᒃ. ᐃᓄᐃᑦ 
ᐅᖃᖃᑎᒌᓐᓂᖏᑦ ᒥᒃᓵᓄᑦ ᐃᖅᑲᓇᐃᔭᖅᑎᒨᖓᔪᓂᒃ ᐊᔪᓐᓇᖅᑐᑦ ᐱᑦᔪᑎᒋᓪᓗᒍ 
ᑐᓴᐅᒪᔭᐅᕈᓘᔭᕆᐊᖃᖏᓂᕐᒧᑦ ᐃᓱᒫᓘᑎᖃᓐᓂᕐᒧᑦ. 

 
ᓄᓘᔮᓕᕆᔨᒃᑯᑦ ᒪᓕᒐᓕᕆᔨᖓ ᖃᐅᔨᓇᓱᐊᖅᑐᖅ ᐊᑐᖅᑕᐅᔪᓐᓇᖅᑐᓂᒃ ᐊᑲᐅᓂᖅᓴᒃᑯᑦ 
ᑐᓴᖅᑎᑦᑎᖃᑦᑕᐅᑎᓂᖏᓐᓄᑦ ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ 
ᓄᓘᔮᓕᕆᔨᒃᑯᑦ.  

ᐅᓯᑲᑦᑕᐅᑎᖃᑦᑎᑦᑎᓗᑎᒃ ᓄᓇᓯᐅᑎᓂᒃ 
ᖃᖓᑕᓲᒃᑯᕕᒻᒧᑦ ᓄᓘᔮᓕᕆᔨᒃᑯᑦ 
ᐊᑭᓕᖅᓯᒪᔭᖏᓐᓄᑦ 

2017−ᐸᒥ, ᓄᓘᔮᓕᕆᔨᒃᑯᑦ ᓄᓇᓯᐅᑎᖃᑦᑎᑦᑎᓚᐅᖅᑐᑦ ᐅᓯᔾᔪᑎᒋᓂᐊᖅᑐᓂᒃ 
ᖃᖓᑕᓲᒃᑯᑦ ᐊᑭᓕᖅᓯᒪᔭᖏᓐᓄᑦ ᓄᓇᓕᖏᓐᓂ ᐅᑯᐊ ᐃᒡᓗᓕᒃ ᐊᒻᒪᓗ ᒥᑦᑎᒪᑕᓕᒃ.  

 
ᓄᓘᔮᓕᕆᔨᒃᑯᑦ ᐱᓕᕆᐊᖃᑦᑐᑦ ᓇᓂᓯᓇᓱᐊᖅᑐᑎᒃ ᐅᓯᑲᑦᑕᓂᕐᒧᑦ ᐱᔨᑦᑎᕈᑎᒃᓴᓂᒃ 
ᑖᒃᑯᓇᓂᓕᒫᖅ ᐃᖅᑲᓇᐃᔭᖅᑎᑖᖅᕕᐅᓂᐊᖅᑐᓂ ᓄᓇᓕᓐᓂ ᑕᐃᒃᑯᐊ ᐃᖅᑲᓇᐃᔭᖅᑏᑦ 
ᐱᓕᕆᕝᕕᒨᖅᑐᑦ ᑎᑭᒍᓐᓇᖁᓪᓗᒋᑦ ᖃᖓᑕᓲᒃᑯᕕᒻᒧᑦ ᖃᓄᐃᖏᑎᐊᕐᓗᑎᒃ ᐊᒻᒪᓗ 
ᓈᒻᒪᓈᖅᑐᒃᑯᑦ.  

 
ᓄᓘᔮᓕᕆᔨᒃᑯᑦ ᓴᖅᑭᑎᑦᑎᑲᓐᓂᓂᐊᖅᑐᑦ ᓄᓇᓯᐅᑎᒃᑯᑦ ᐅᓯᑲᑦᑕᓂᕐᒧᑦ ᐱᔨᑦᑎᕈᑎᓂᒃ 
ᐊᒻᒪᓗ ᑳᑦᑐᓛᒃᓯᖃᑦᑕᓂᕐᒧᑦ ᐃᓄᐃᑦ ᓇᒻᒥᓂᖁᑎᒋᔭᖏᓐᓂᒃ ᐊᒻᒪᓗ ᐃᓄᐃᑦ 
ᓄᓇᖁᑎᖏᓐᓂ ᓇᒻᒥᓂᖃᓐᓂᐅᔪᑦ ᑖᒃᑯᓇᓂ ᐊᑐᓂᒃ ᐃᖅᑲᓇᐃᔭᖅᑎᑖᖅᕕᐅᔪᓂ 
ᓄᓇᓕᓐᓂ. ᓄᓘᔭᓕᕆᔨᒃᑯᑦ ᑲᔪᓰᓐᓇᑐᒃᑯᑦ ᐱᓕᕆᖃᑎᖃᕋᓱᓐᓂᐊᖅᐳᑦ ᐃᓄᓐᓂᒃ 
ᓇᒻᒥᓂᕆᔭᐅᔪᓄᑦ ᐱᑦᔪᑎᖃᓪᓗᑎᒃ ᓇᓗᓇᐃᖅᑕᐅᓯᒪᔪᓂᒃ ᑮᓇᐅᔭᓕᐅᕋᓱᐊᖅᑏᑦ ᐃᓄᓐᓄᑦ 
ᓇᒻᒥᓂᕆᔭᐅᔪᑦ ᑐᓴᖅᕕᐅᓇᓱᐊᖃᑦᑕᕐᓗᑎᒃ ᐃᓚᐅᓂᖃᕈᒪᒻᒪᖔᑕ ᐃᖏᕐᕋᔪᓕᕆᓂᕐᒧᑦ 
ᐱᓕᕆᓂᒃᑯᑦ. ᑭᓇᑐᐃᓐᓇᖅ ᐅᕝᕙᓘᓐᓃᑦ ᓇᒻᒥᓂᖃᑦᑎᐅᔪᖅ ᐱᔨᑦᑎᖃᑦᑕᕈᒪᔪᖅ 
ᓄᓘᔮᓕᕆᔨᒃᑯᓐᓄᑦ ᑎᓕᐅᖅᑕᐅᕗᑦ ᖃᐅᔨᒃᑲᐃᖁᓪᓗᒋᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓂᑦ, ᓄᓘᔮᓕᕆᔨᒃᑯᓂᓪᓗ. 

ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᒃᓴᐅᔪᒫᓐᓂᐊᖅᑐᑦ  
 ᓂᐅᕕᕋᖃᑦᑕᓂᕐᒧᑦ ᐱᓕᕆᔩᑦ, ᐅᕝᕙᓘᓐᓃᑦ ᓄᓘᔮᓕᕆᔨᒃᑯᑦ ᓄᓇᓕᓐᓂ ᑐᓴᐅᒪᑎᑦᑎᔩᑦ 

ᐊᖏᕐᕋᕆᔭᖓᓂ ᓄᓇᒥᓂ.  
 

4.2. ᐊᕙᑎᓕᕆᓂᖅ 
 

ᐊᕙᑎᒥᒃ ᐸᖅᑭᔭᐅᓂᖅ ᐱᓕᕆᐊᕐᕆᔭᐅᓗᐊᓐᖑᐊᖅᐳᖅ ᓄᓘᔮᓕᕆᔨᒃᑯᓐᓂᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓄᑦ. ᐊᕙᑎᒥᒃ ᖃᐅᔨᓴᕐᓂᖅ 

ᐊᒻᒪᓗ ᐊᑐᖅᑕᐅᑦᑎᐊᕐᕋᓗᐊᒻᒪᖔᑕ ᖃᐅᔨᓴᐅᑎᑦ ᐊᑐᓕᖅᑎᑕᐅᕙᓪᓕᐊᖏᓐᓇᖅᐳᑦ ᐱᓕᕆᔪᓂ. ᐊᕙᑎᓕᕆᓂᕐᒧᑦ ᐅᖃᐅᓯᐅᔪᑦ ᑐᕌᖓᓚᐅᖅᑐᑦ 

ᐅᑯᓄᖓ:  

• ᐳᔪᕐᓗᒥᑦ ᐱᓗᐊᓐᖏᓂᖅᓴᐅᑎᑦᑎᓇᓱᐊᕐᓂᖅ 

• ᐊᕙᑎᒥᒃ ᖃᐅᔨᓴᕐᓂᖅ  

• ᐊᕙᑎᐅᑉ ᒪᓕᒐᖏᓐᓂᒃ ᒪᓕᒃᑎᑦᓯᓂᖅ 
 

ᐱᓕᕆᐊᕐᖑᓂᐊᕐᓗᑎᒃ ᐅᖃᐅᓰᑦ ᓄᓇᖃᑦᑎᐅᔪᓄᑦ, ᐅᑯᐊ ᐊᑐᓕᖁᔨᔾᔪᑎᓕᐊᖑᓚᐅᖅᑐᑦ ᑲᑎᓐᖓᓂᖃᑦᑎᓪᓗᒋᑦ. ᐱᓕᕆᐊᒃᓴᐃᑦ ᐊᒻᒪᓗ 

ᐱᓕᕿᐊᕐᓴᐅᔪᒫᓐᓂᐊᖅᑐᑦ ᓇᓗᓇᐃᖅᑕᐅᓚᐅᖅᑐᑦ ᑲᒪᒋᔭᐅᓂᐊᕐᓗᑎᒃ ᐊᑐᓕᖁᔨᔾᔪᑎᓕᐊᖑᓚᐅᖅᑐᑦ, ᓇᓗᓇᐃᖅᑕᐅᓯᒪᕗᑦ ᑕᕝᕙᓂ ᑎᑎᕋᖅᓯᒪᔪᓂ 

5.  

 
ᑎᑎᕋᖅᓯᒪᔪᖅ 5 – ᐊᕙᑎᓕᕆᓂᕐᒧᑦ ᐊᑐᓕᖁᔨᔾᔪᑎᐅᔪᑦ 

 
ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᒃᓴᐅᔪᒫᓐᓂᐊᖅᑐᑦ  
ᐱᑕᖃᑦᑎᑦᑎᓗᓂ ᐃᑦᑕᖅᑯᑎᓂᒃ ᐃᒥᕐᒥᒃ 
ᖃᐅᔨᓴᕐᓂᕐᒧᑦ ᖃᐅᔨᓴᕈᑎᕕᓂᕐᓂᒃ ᓄᓇᓕᓐᓄᑦ   

ᖃᐅᔨᓴᕈᑎᕕᓃᑦ ᐃᑦᑕᖅᑯᑎᒃᑯᑦ ᖃᐅᔨᓴᕐᓂᖃᑦᑎᓪᓗᒋᑦ ᐃᒥᕐᒥᒃ ᐃᓄᓐᓄᑦ 
ᐊᑐᐃᓐᓇᐅᑎᑕᐅᕗᑦ ᑕᕝᕙᓂ ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᕐᕋᒍᑕᒫᑦ 
ᖃᐅᔨᓴᕐᓂᕐᒧᑦ ᐅᓂᒃᑳᖓᓂ ᖃᐅᔨᓴᖅᓯᒪᔪᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᐅᑉ 
ᐋᖅᑭᒃᓯᒪᓂᖏᓐᓂᒃ ᓄᓘᔮᓕᕆᔨᒃᑯᑦ. ᐊᒻᒪᓗᒃᑕᐅᖅ, ᐃᒫᓄᑦ ᐱᓕᕆᔨᐅᔪᑦ, ᐱᖃᓯᐅᔾᔨᔪᑦ 
ᐊᖑᓇᓱᒃᑐᓕᕆᔨᒃᑯᓐᓄᑦ ᐃᓚᒋᔭᐅᔪᓂᒃ, ᐅᖃᐅᓯᖃᓪᓗᑎᒃ ᐃᑦᑕᖅᑯᑎᒃᑯᑦ ᐃᒥᕐᒥᒃ 
ᖃᐅᔨᓴᕐᓂᕐᒥᒃ ᐊᕐᕌᒍᑕᒫᑦ ᓄᓘᔮᓕᕆᔨᒃᑯᓐᓂᑦ ᐊᒻᒪᓗ ᑐᓴᖅᑎᑕᐅᓗᑎᒃ ᖃᐅᔨᓴᕈᑎᕕᓂᑦ 
ᒦᒃᓴᓄᑦ.. 

 
ᓄᓘᔮᓕᕿᔨᒃᑯᑦ ᐊᖏᖅᓯᒪᒻᒪᑕ ᐅᖃᐅᓯᖃᕈᒫᓐᓂᐊᖅᓯᒪᓪᓗᑎᒃ ᖃᐅᔨᓴᕈᑎᕕᓂᕐᓂᒃ 
ᐃᑦᑕᖅᑯᑎᒃᑯᑦ ᐃᒥᕐᒥᒃ ᖃᐅᔨᓴᕐᓂᕐᒧᑦ 2019 ᑲᑎᓐᖓᓕᖅᐸᑕ. 

ᖃᐅᔨᓴᕐᓂᖅ ᐊᕙᑎᐅᑉ 
ᐊᒃᑐᖅᑕᐅᓂᕆᔪᓐᓇᖅᑕᖏᑦ ᐃᖃᓗᐃᑦ ᑑᒑᓂ, 
ᐃᖃᓗᐃᑦ ᐊᒻᒪᓗ ᖁᓪᓗᖅᑑᑉ ᑕᓯᖏᓐᓂ.  

ᐊᒃᑐᐃᓂᐅᒍᓐᓇᖅᑐᑦ ᐃᖃᓗᓐᓄᑦ ᐃᒪᕐᒥ ᖃᐅᔨᓴᖅᑕᐅᖃᑦᑕᖅᑐᑦ ᐅᑯᑎᒎᓇ ᐃᒫᓂ 
ᐊᒃᑐᐃᓂᕆᔭᐅᔪᓂᒃ ᖃᐅᔨᓴᕐᓂᖅ, ᑕᕝᕗᓐᖓᖓᑐᐃᓐᓇᖅᑐᖅ ᓄᓘᔮᑦ ᓄᓇᑭᓐᓂᖓᓄᑦ 
ᐊᒻᒪᓗ ᐊᒃᑐᐊᓂᖓ ᐅᔭᕋᓐᓂᐊᖅᕕᐅᑉ ᖃᓂᒋᔭᖓ ᐃᓂᒋᔭᖓᓗ. ᐊᒃᑐᐃᓂᕆᔭᐅᔪᑦ 
ᐃᒪᕐᒥ ᓂᕆᐅᒋᔭᐅᔪᑦ ᐊᖏᓂᖅᓴᐅᓂᐊᕐᕆᐊᖏᓐᓂᒃ ᑕᕝᕙᓂ ᕿᓐᖑᐊᓂ 
ᖃᐅᔨᓴᖅᕕᐅᔪᒥ ᐱᑦᔪᑎᒋᓪᓗᒍ ᕿᒪᑯᓄᑦ (ᓲᕐᓗ, ᓄᖑᑉᐸᓪᓕᐊᔪᑦ, ᐳᔪᖅ) ᐊᒻᒪᓗ 
ᐊᓯᔾᔨᕐᓂᐅᔪᓐᓇᖅᑐᑦ ᐃᓘᓐᓇᖓᑎᒍᑦ ᐃᒥᑦᑎᐊᕙᐅᓂᖓ ᐃᓚᓕᐅᑎᓯᒪᔪᖅ 
ᐅᔭᕋᓐᓂᐊᕐᓂᕐᒧᑦ, ᓯᖁᓪᓕᐃᓂᕐᒧᑦ, ᐊᒻᒪᓗ ᐅᓯᑲᑦᑕᖃᑦᑕᖅᑐᓄᑦ ᐃᓗᐊᓂ 
ᐅᔭᕋᓐᓂᐊᕐᕕᐅᑉ LSA. ᐅᓪᓗᒥᒧᑦ, ᐃᒫᓂ ᐊᒃᑐᐃᓂᐅᒍᓐᓇᖅᑐᓄᑦ ᖃᐅᔨᓴᕐᓂᖅ 
ᓇᓗᓇᐃᖅᓯᓯᒪᔪᑦ ᐊᒃᑐᖅᑕᐅᓯᒪᖏᓐᓂᖏᓐᓂᒃ ᐃᖃᓗᐃᑦ. ᐊᒃᑐᖅᑕᐅᓯᒪᖏᓐᓂᖏᓐᓄᑦ 
ᐃᖃᓗᐃᑦ ᖃᐅᔨᓴᖅᑕᐅᑎᓪᓗᒋᑦ ᐃᓗᐊᓂ ᐅᔭᕋᓐᓂᐊᕐᕕᒻᒥ LSA ᐅᓪᓗᒥᒧᑦ, ᐊᒻᒪᓗ 
ᐃᓱᒪᒋᓪᓗᒍ ᐱᓕᕆᕕᐅᒻᒪᕆᓐᓂᖓ ᑕᒫᓂ, ᖃᐅᔨᓴᕈᑎᕕᓃᑦ ᓇᓗᓇᐃᖅᓯᓯᒪᕗᑦ 
ᐃᓱᒪᒋᔭᐅᓪᓗᓂ ᑕᒪᒃᑯᐊ ᐃᖃᓗᐃᑦ ᑎᓱᐊᔪᑦ ᐊᑦᑐᖅᑕᐅᓯᒪᒻᒪᖔᑕ ᐱᓪᓗᒍ ᑖᓐᓇ 
ᐱᓕᕆᐊᕐᖑᔪᒧᑦ ᐊᑕᖐᔪᒃᑯᑦ. 

ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᒃᓴᐅᔪᒫᓐᓂᐊᖅᑐᑦ  
 ᑕᐃᒪᐃᒻᒪᑦ, ᓄᓘᔮᓕᕆᔨᒃᑯᑦ ᐃᓱᒪᓕᖃᓕᖅᑐᑦ ᖃᐅᔨᓴᕐᓂᖅ ᑖᒃᑯᓂᖓ ᐃᒪᕐᓂᒃ 

ᐊᑐᕆᐊᖃᕈᓐᓃᖅᑐᖅ ᒫᓐᓇᐅᔪᖅ.  
 
ᐃᓚᒋᓪᓗᓂᐅᒃ ᑕᕆᐅᑉ ᐊᕙᑎᐊᓂᒃ ᐊᒃᑐᖅᑕᐅᓂᐅᔪᑦ ᖃᐅᔨᓴᕐᓂᖅ, ᓄᓘᔮᓕᕆᔨᒃᑯᑦ 
ᐃᖃᓗᓐᓂᒃ ᖃᐅᔨᓴᕐᓂᖃᓚᐅᖅᑐᑦ ᕿᓐᖑᐊᓂ, ᐱᖃᓯᐅᑎᓪᓗᒋᑦ ᐅᑭᐅᖅᑕᖅᑑᑉ 
ᐃᖃᓗᖏᑦ. ᖃᐅᔨᓴᕐᓂᖅ ᐱᒋᐊᖅᑎᑕᐅᓚᐅᖅᓯᒪᔪᖅ ᑐᓐᖓᕕᖃᑦᑐᑎᒃ 
ᐃᖃᓗᒐᓱᒃᕕᐅᖃᑦᑕᖅᓯᒪᓂᖏᓐᓄᑦ (ᓲᕐᓗ, ᐃᓄᐃᑦ ᖃᐅᔨᒪᔭᑐᖃᖏᑦ) ᐊᒻᒪᓗ ᓄᓇᐃᑦ 
ᖃᓂᒋᔭᖓᓃᑦᑐᑦ ᕿᓐᖑᐅᑕ ᖃᐅᔨᓴᖅᑕᐅᓯᒪᒻᒥᔪᑦ 2010-ᒥ ᐊᒻᒪᓗ ᐊᕐᕌᒍᑕᒫᑦ 2013-
ᒥᓂᑦ 2017-ᒧᑦ. ᐅᓪᓗᒥᒧᑦ, ᑖᒃᑯᐊ ᖃᐅᔨᓴᕈᑎᕕᓃᑦ ᐅᖓᑕᐅᑎᓯᒪᖏᑦᑐᑦ 
ᐋᓐᓂᐊᖃᑦᑐᓕᕆᔨᒃᑯᑦ ᑲᓇᑕᒥ ᐊᑐᐊᖅᓯᔾᔪᑎᖏᓐᓂᒃ ᐃᖃᓗᐃᑦ ᑕᖏᖏᓐᓂ ᒨᑯᕆᓄᑦ 
ᐃᓄᓐᓄᑦ ᓂᕿᒋᔭᐅᖃᑦᑕᖅᑐᓂᒃ. 

 
ᑖᒃᑯᐊ ᖃᐅᔨᓴᕐᓂᐅᔪᑦ ᑲᔪᓯᔪᑦ 2018-ᒥ ᐱᓇᓱᒃᑲᓂᕐᓂᖅᓴᐅᓪᓗᑎᒃ. ᐃᖃᓗᓐᓄᑦ 
ᖃᐅᔨᓴᕈᑏᑦ (ᓱᕐᓗ ᒪᑦᑎᑦᑕᐅᑎᓂᒃ,  ᐃᓯᕐᕕᐅᔪᓐᓇᖅᑐᓂᒃ ᐴᕐᓂᒃ) ᐊᑐᖅᑕᐅᓂᐊᖅᑐᑦ 
ᖃᐅᔨᔾᔪᑎᐅᓇᓱᐊᕐᓗᑎᒃ ᓂᕐᔪᑎᓂᒃ ᐱᑕᖃᕆᐊᖓᓂᒃ, ᐅᓄᕐᓂᖏᓐᓂᒃ ᒪᓕᓪᓗᒍ 
ᓇᓗᓇᐃᖅᑕᐅᓯᒪᔪᑦ ᐃᖃᓗᒃᑕᐅᖃᑦᑕᖅᑐᑎᒍᑦ, ᐊᒻᒪᓗ ᓄᓇᓕᓐᓂᒃ 
ᐅᖃᓪᓚᖃᑎᖃᖃᑦᑕᓂᒃᑯᑦ. ᐃᖃᓗᓐᓂᒃ ᖃᐅᔨᓴᕐᓂᖃᕋᔭᖅᑐᑦ ᒪᕐᕉᒃ ᐱᖓᓱᐊᖅᑎᒃ 
ᐱᓇᓱᐊᕈᓯᖅᑕᒫᑦ 6-ᓄᑦ ᐱᓇᓱᐊᕈᓯᕐᓄᑦ ᑕᕆᐅᑉ ᐊᕙᑎᖓᓂᒃ ᖃᐅᔨᓴᕐᓂᖃᑦᑎᓪᓗᒋᑦ, 
ᑐᓐᖓᕕᖃᑦᑐᓂ ᐅᖃᐅᓯᐅᓯᒪᔪᓂᒃ ᐃᒫᓂ ᐊᕙᑎᓕᕆᓂᕐᒧᑦ ᐱᓕᕆᔨᐅᓚᐅᖅᑐᓂᒃ 
ᑕᒪᓐᓇᓗ ᐊᑯᓂᐅᓂᖅᓴᐅᕙᓪᓕᐊᓪᓗᓂ ᐋᖅᑭᒃᓯᒪᓂᖓ 2017-ᒥ ᐱᓕᕆᐊᕐᖑᓚᐅᖅᑐᒥ, 
ᐱᒋᐊᓚᐅᖅᓯᒪᔪᖅ ᒪᕐᕉᒃ ᐱᓇᓱᐊᕈᓰᒃ ᑭᖑᓂᐊᒍᑦ ᐊᐅᔭᐅᓕᖅᑎᓪᓗᒍ 2018-ᒥ. 
ᓄᓘᔮᓕᕆᔨᒃᑯᑦ ᐅᖃᓪᓚᖃᑎᖃᓚᐅᕐᒥᔪᑦ ᑕᕆᐅᑉ ᐊᕙᑎᐊᓂᒃ ᐱᓕᕆᔨᐅᔪᓂᒃ ᐊᒻᒪᓗ 
ᒥᑦᑎᒪᑕᓕᒃᒥᐅᑉ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑐᒃᓯᕋᖅᑐᑎᒃ ᐊᓯᒃᑲᓐᓂᖏᓐᓂᒃ 
ᐃᖃᓗᓐᓂᒃ ᑐᖁᑦᑎᔭᕆᐊᖃᖃᑦᑕᓚᐅᖅᑐᑦ ᖃᐅᔨᓴᐅᑕᐅᓂᐊᖅᑐᓂᒃ.  ᐃᖃᓗᐃᑦ ᐊᒻᒪᓗ 
ᒪᕐᕉᒃ ᐃᖅᑲᒻᒥᐅᑕᐃᑦ (ᑯᑭᐅᔭᐃᑦ ᐊᒻᒪᓗ ᓯᐅᓐᓇᐃᑦ) ᐊᑐᖅᑕᐅᓂᐊᖅᑑᒃ 
ᖃᐅᔨᓴᕈᑕᐅᓗᑎᒃ ᑎᒥᖏᑕ ᖃᓄᐃᑦᑑᓂᖏᓐᓂᒃ.  

 
ᓄᓘᔮᓕᕆᔨᒃᑯᑦ ᑲᔪᓯᕗᑦ ᐃᓚᐅᑎᑦᑎᓪᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᖃᐅᔨᓴᕈᑎᕕᓂᕐᓄᑦ ᐃᖃᓗᓐᓂᒃ ᑕᒪᒃᑯᑎᒎᓇ ᐃᒪᕐᓂᒃ ᐃᓕᓐᓂᐊᕐᓂᕐᒧᑦ, ᐃᒪᐅᑉ 
ᐊᕙᑎᐊᓂᒃ ᐱᓕᕆᔨᐅᔪᑦ, ᐋᖅᑭᒋᐊᕈᑏᑦ ᐃᒫᓂᒃ ᐊᑐᐃᓂᕆᔭᐅᔪᓂᒃ ᖃᐅᔨᓴᕐᓂᕐᒧᑦ ᐊᒻᒪᓗ 
ᑕᕆᐅᑉ ᐊᕙᑎᐊᓂᒃ ᐊᒃᑐᐃᓂᕆᔭᐅᔪᓂᒃ ᖃᐅᔨᓴᕐᓂᖅ.  

ᒪᓕᒃᑎᑦᑎᒃᑲᓐᓂᕆᐊᕐᓂᐊᖅᑐᑦ ᐊᔪᖅᑎᑕᐅᓗᑎᒃ 
ᓂᕆᑎᑦᑎᖃᑦᑕᕐᓂᖏᑦ ᐆᒪᔪᓂᒃ ᑖᒃᑯᐊ 
ᐱᓕᕆᐊᔪᓂ ᐃᖅᑲᓇᐃᔭᖅᑎᖏᑦ.  

ᓄᓘᔮᓕᕆᔨᒃᑯᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᖏᑦ ᓇᓗᓇᓐᖏᑎᐊᖅᑐᒥᒃ ᐊᒻᒪᓗ 
ᐊᔪᕆᖅᓱᐃᔾᔨᑦᑎᐊᖅᓯᒪᔪᓂᒃ ᐱᓗᐊᖏᓂᖅᓴᐅᑎᑦᑎᓇᓱᐊᕐᓂᕐᒧᑦ ᐆᓚᔪᓂᒃ 
ᐊᒃᑐᐃᖃᑦᑕᕐᓕᕐᓄᑦ, ᑖᒃᑯᑎᒎᓇ ᐊᕙᑎᒥᒃ ᐸᖅᑭᒃᓯᓇᓱᐊᕐᓂᕐᒧᑦ ᐸᕐᓇᐅᑎᑦ 
ᐊᑐᖅᑕᐅᖃᑦᑕᖅᑐᑦ ᐊᐅᓚᓂᕆᔭᐅᔪᒧᑦ ᐊᒻᓐᒪᓗ ᑳᑦᑐᓛᒃᑕᐅᓯᒪᔪᓄᑦ ᐃᖅᑲᓇᐃᔭᖅᑎᓄᑦ 
ᐃᓕᓐᓂᐊᖅᑎᑕᐅᓪᓗᑎᒃ ᐃᖅᑲᓇᐃᔭᖅᑏᑦ ᐱᓕᕆᕝᕕᐅᔪᒥ ᓂᕆᑎᑦᑎᖃᑦᑕᕐᓂᖅ 
ᐃᖅᑲᓇᐅᔭᖅᕕᐅᔪᒥ ᓈᒻᒪᖏᓐᓂᖓᓂᒃ. ᓴᓂᕐᓂᒃ ᑲᒪᒋᔭᖃᓐᓂᖅ ᐊᒻᒪᓗ ᓂᖀᑦ 
ᐃᒋᑕᐅᑦᑎᐊᖃᑦᑕᕐᓂᖏᑦ ᐊᒻᒪᓗ ᓴᓂᒃᑯᕕᒻᒧᐊᑦᑕᐅᑦᑎᐊᖃᑦᑕᕐᓗᑎᒃ 
ᐱᑕᖃᖏᐹᓪᓕᑎᑦᑎᔪᖅ ᐆᒪᔪᓂᒃ ᑕᒫᓂ ᐱᓕᕆᕕᐅᔪᒥ. ᓄᓘᔮᓕᕆᔨᒃᑯᑦ ᐱᔭᕐᓂᖏᑦᑐᒥᒃ 
ᐊᑐᐊᖓᖃᒻᒪᑕ ᒪᓕᒃᑎᑦᑎᔪᑦ ᓂᕐᔪᑎᓂᒃ ᓂᕆᑎᑕᐅᖃᑦᑕᕆᐊᖃᖏᓐᓂᖏᓐᓄᑦ. 
ᒪᓕᓐᖏᑦᑐᑦ ᑖᒃᓱᒥᖓ ᐊᑐᐊᖓᕐᒥᒃ ᐱᓕᕆᐊᕐᖑᖃᑦᑕᖅᑐᑦ ᐱᓐᖑᐊᖑᖏᑐᒃᑯᑦ ᐊᒻᒪᓗ 
ᓄᖅᑲᑦᑎᑕᐅᔪᓐᓇᖅᑐᑎᒃ ᐃᖅᑲᓇᐃᔮᖓᒍᑦ.  

ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᒃᓴᐅᔪᒫᓐᓂᐊᖅᑐᑦ  
 ᓄᓘᔮᓕᕆᔨᒃᑯᑦ ᐅᓂᒃᑳᑦᑕᖃᑦᑕᓂᐅᖅᑐᑦ ᕿᑭᑦᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᖃᓄᐃᑦᑐᖃᑦᑐᒥᓂᐅᑉᐸᑦ ᐃᖅᑲᓇᐃᔭᖅᑎᒥᒃ ᖃᐅᔨᔭᐅᔪᖃᓪᓗᓂ ᑎᑎᕋᖅᑕᐅᓯᒪᓗᓂ 
ᓂᕆᑎᑦᑎᔪᒥᓂᖅ ᓂᕐᔪᑎᒥᒃ ᐱᓕᕆᕕᐅᔪᒥ, ᐅᕝᕙᓘᓐᓃᑦ ᐊᓯᖏᓐᓂᒃ ᓱᕋᐃᓂᐅᔪᓂᒃ 
ᖁᓛᓂ ᑎᑎᕋᖅᑕᐅᓯᒪᔪᓂᒃ ᐊᑐᐊᒐᕐᓂᒃ, ᐊᒻᒪᓗ ᒪᓕᒃᑕᐅᔭᕆᐊᓖᑦ ᐊᒻᒪᓗ 
ᓄᖅᑲᑎᑦᑎᔾᔪᑏᑦ ᐊᑐᖅᑕᐅᓯᒪᔪᑦ ᑖᒃᑯᑎᒎᓇ ᐊᖏᕈᑦ ᐊᕐᕌᒍᑉ ᐃᓗᐊᓂ ᐅᓂᒃᑳᑦ.  

ᐅᓄᖅᓯᑎᓪᓗᒍ ᐳᔪᐊᓗᐊᖅᑕᐃᓕᒪᑎᑦᑎᓇᓱᐊᕐᓂᖅ 
ᐱᓕᕆᕝᕕᐅᔪᒥ  

ᓄᓘᔮᓕᕆᔨᒃᑯᑦ ᐃᓕᑕᖅᓯᕗᑦ ᐳᔪᕐᒥᒃ ᐊᐅᓚᑦᓯᓇᓱᐊᕐᓂᖅ ᐱᒻᒪᕆᐅᒻᒪᑦ ᑕᒪᒃᑯᓇᓂ 
ᐱᒻᒪᕆᐅᔪᓂ ᐊᐅᓚᓂᕆᔭᐅᔭᕆᐊᖃᑉᐸᑦᑐᓂ, ᐊᒻᒪᓗ ᐳᔪᖃᓗᐊᖅᑕᐃᓕᒪᑎᑦᑎᖃᑦᑕᕐᓗᑎᒃ 
ᐊᕐᕌᒍᑕᒫᑦ. ᓄᓘᔮᓕᕆᔨᒃᑯᑦ ᐋᖅᑭᒃᓯᓯᒪᓇᓱᐊᖏᓐᓇᖅᐳᑦ ᐱᓗᐊᖅᑕᐃᓕᒪᑎᑦᑎᔾᔪᑎᒃᓴᓂᒃ 
ᐳᔪᕐᒧᑦ ᐱᓕᕆᕝᕕᐅᔪᒥ ᓄᖑᑎᕆᓇᓱᐊᖅᑎᓪᓗᒋᓪᓗ ᓯᓚᒃᑯᑦ ᐳᔪᕐᒥᒃ. ᓄᓘᔮᓕᕆᔨᒃᑯᑦ 
ᑲᔪᓯᕗᑦ, ᒪᓕᒃᑐᒍᑦ ᐊᑐᕆᐊᖃᑦᑕᓂ, ᖃᐅᔨᓴᖅᑐᑎᒃ ᐊᒻᒪᓗ ᐅᖃᐅᓯᖃᖃᑦᑕᖅᑐᑎᒃ 
ᐳᔪᕐᓗᖃᑦᑕᓂᕐᒥᒃ ᑕᒪᒃᑯᑎᒎᓇ ᐊᖏᖅᑕᐅᓯᒪᔪᑦ ᐳᔪᕐᒥᒃ ᖃᐅᔨᓴᕐᓂᕐᒧᑦ ᑕᐃᑲᓂ 
ᕿᓐᖑᐊᓂ, ᑐᓚᒃᑕᖅᕕᒻᒥ ᐊᒻᒪᓗ ᐊᖅᑯᑎᒥ. ᐱᑦᔪᑎᒋᓪᓗᒍ ᑐᒃᓯᕋᐅᑎ, ᓄᓘᔮᓕᕆᔨᒃᑯᑦ 
ᐱᓕᕆᓇᓱᐊᖅᓯᒪᒻᒪᕆᑉᐳᑦ ᓄᖑᑎᑦᑎᕚᓪᓕᑎᑦᑎᓇᓱᐊᖅᑐᑎᒃ ᐳᔪᕐᒥᒃ ᑕᒪᒃᑯᓇᓐᖔᐸᑦᑐᓂᒃ 
ᐊᒃᓴᑳᔪᓕᓐᓄᑦ ᐱᓕᕆᔪᖃᑦᑎᓪᓗᒍ, ᐱᓗᐊᖅᑐᒥᒃ ᐳᔪᕐᓗᖃᑦᑎᑎᓗᐊᖅᑕᐃᓕᒪᓪᓗᑎᒃ 
ᓄᓇᐅᑉ ᖄᖓᒍᑦ ᐃᒥᕐᒥᒃ ᑯᕝᕕᖅᓴᐃᖃᑦᑕᓂᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᐃᓚᒃᓴᔭᖃᑦᑐᒧᑦ  

 (CaCl) ᐊᑐᕆᐊᑉ ᖄᖓᒍᑦ ᐊᒻᒪᓗ ᐱᓕᕆᕝᕕᐅᔫᑉ ᐋᖅᑭᒃᓯᒪᓂᕆᔭᖓᓂ ᐊᐅᔭᒃᑯᑦ.  
 ᐱᓕᕆᕝᕕᐅᔪᒥ ᐊᑐᕆᐊᑦ ᐃᒻᒥᓱᖅᑕᐅᖃᑦᑕᕈᓐᓇᕐᒪᖔᑕ ᖃᐅᔨᓴᖅᑕᐅᓚᐅᖅᑐᑦ 
ᐊᖏᓪᓕᒋᐊᖅᑕᐅᓪᓗᓂ ᖃᐅᔨᓴᖅᑐᑎᒃ ᐃᒥᖅᑕᐅᑎᐅᑉ ᓱᓪᓗᓕᖓ ᐃᒻᒪᐃᔪᓐᓇᕐᓂᖓᓂᒃ ᐊᒻᒪᓗ 
ᐊᓯᒃᑲᓐᓂᖏᓐᓂᒃ ᐱᓕᕆᔾᔪᑎᑖᖅᑐᑎᒃ. ᐅᑦᔨᕆᔭᐅᔭᕆᐊᓕᒃ 2017-ᒥ ᑲᑎᑦᑐᒍ 21,030 m3 
ᐃᒥᕐᒥᒃ ᐊᑐᕆᐊᓄᑦ ᐊᑐᖅᑐᖃᓚᐅᖅᑐᖅ ᐊᖏᓂᖅᓴᐅᓪᓗᓂ ᐃᒥᖅ ᐊᒻᒪᓗ ᐲᖅᓴᐅᑎᓕᒃ 
ᐊᕐᕌᒎᓚᐅᖅᑐᓂ. ᐊᒻᒪᓗᒃᑕᐅᑲᓐᓂᖅ, ᐱᓕᕆᔾᔪᑎᐅᓇᓱᐊᖅᑐᑦ 
ᐱᓗᐊᕈᓐᓃᑎᑦᑎᓇᓱᐊᕐᓂᕐᒧᑦ ᑎᑦᑕᐅᕙᓪᓕᐊᔪᒥᒃ ᐳᔪᕐᒥᒃ ᖃᐅᔨᓴᖅᑐᖃᓚᐅᖅᑐᖅ 
ᐅᐱᓐᖔᖓᓂ 2017 ᐲᖅᓯᓪᓗᑎᒃ ᐊᐳᑎᒥᒃ ᐳᔪᖅᑎᓯᒪᔪᒥᒃ ᖃᓂᒋᔭᖓᓂ ᐃᒪᖅᑕᓕᐅᑉ 
ᐊᒻᒪᓗ ᓯᔾᔭᖓᓂ ᐱᖓᓐᓇᓂ ᐅᒥᐊᕐᔪᐊᓄᑦ ᐅᓯᓕᖅᓱᐃᔾᔪᑎᐅᑉ; ᑖᓐᓇ ᐊᐳᒻᒥᑦ ᐳᔪᖅᑎᓯᒪᔪᒥᒃ 
ᐲᖅᓯᓂᖅ ᑲᔪᓯᓚᐅᖅᑐᖅ 2018-ᒥ. ᓯᖁᓪᓗᐃᔾᔪᑎᑦ ᕿᓐᖑᐊᓂ ᐋᖅᑭᒃᓯᕕᐅᓚᐅᖅᑐᑦ ᐳᔪᕐᒧᑦ 
ᑕᒪᐅᖓᕈᔫᔾᔭᐃᒃᑯᑎᓂᒃ ᑖᒃᑯᐊ ᐅᓯᕝᕕᓪᓗᐊᑕᐃᑦ ᐊᒻᒪᓗ ᐱᓕᕆᕕᐅᓪᓗᐊᑕᖃᑦᑕᖅᑐᑦ 
ᓴᕕᕋᔭᒃᓴᖅ ᐊᓯᐊᓅᖅᑎᖅᑕᐅᑎᓪᓗᒍ ᑕᒪᓐᓇ ᐳᔪᕈᔪᒃ ᐊᓄᕆᒧᑦ 
ᑎᑦᑕᐅᕋᔭᓐᖏᓂᖅᓴᐅᖁᓪᓗᒍ ᑕᕝᕙᓐᖓᑦ ᐱᓕᕆᕝᕕᐅᔪᒥᒃ.  
ᖃᐅᔨᐅᓴᕐᓂᖅ ᐊᑦᔨᒌᖏᑦᑐᓄᑦ ᐳᔪᖃᓗᐊᓐᖏᔾᔪᑕᐅᔪᓐᓇᖅᑐᓂᒃ ᓯᖁᓪᓗᐃᕕᒻᒥ ᐊᒻᒪᓗ 
ᐊᖅᑯᑎᓂ ᑲᔪᓰᓐᓇᖅᐳᖅ.   

 
ᐱᖃᓯᐅᑎᓪᓗᓂ ᐅᓪᓗᒥᐅᔪᖅ ᐊᑐᖅᑕᐅᖃᑦᑕᖅᑐᓄᑦ, ᓄᓘᔮᓕᕆᔨᒃᑯᑦ 
ᐅᓄᖅᓯᒋᐊᖅᑎᑦᑎᓂᐊᖅᑐᑦ ᐳᔪᕐᒥᒃ ᐱᓗᐊᕈᓐᓃᑎᑦᑎᔾᔪᑎᐅᓇᓱᐊᖅᑐᓂᒃ ᐊᒻᒪᓗ 
ᐃᓚᓕᐅᔾᔨᓗᑎᒃ ᐊᓯᒃᑲᓐᓂᖏᓐᓂᒃ ᐳᔪᕐᒥᒃ ᖃᐅᔨᓴᖅᕕᐅᓂᐊᖅᑐᓂᒃ.  

 

4.3. ᐅᒥᐊᕐᔪᐊᓕᕆᓂᖅ 
 

ᐅᒥᐊᕐᔪᐊᒥᒃ ᖃᐅᔨᓴᕐᓂᖅ ᐊᒻᒪᓗ ᒪᓕᒐᖏᓐᓂᒃ ᒪᓕᒃᑎᑦᓯᔾᔪᑏᑦ ᑲᔪᓯᔭᐅᖏᓐᓇᖅᐳᑦ ᐊᑐᓕᖅᑎᑕᐅᓪᓗᑎᒃ ᐱᓕᕆᕕᐅᔪᒥ ᐊᒻᒪᓗ 

ᐱᓕᕆᐊᕆᔭᑐᐊᖑᐃᓐᓇᖅᑐᓂ ᓄᓘᔮᓕᕆᔨᒃᑯᓐᓄᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ. ᐅᒥᐊᕐᔪᐊᓕᕆᓂᕐᒧᑦ ᐅᖃᐅᓯᐅᓚᐅᖅᑐᑦ ᑐᕌᖓᓚᐅᖅᑐᑦ 

ᐅᑯᓄᖓ:  

• ᐅᒥᐊᕐᔪᐊᓂᒃ ᖃᐅᔨᓴᕐᓂᖅ  

• ᒪᓕᒐᖏᓐᓂᒃ ᒪᓕᒃᑕᐅᑎᑦᑎᓂᖅ 

ᐱᓕᕆᐊᕐᖑᓂᐊᕐᓗᑎᒃ ᐅᖃᐅᓯᐅᓚᐅᖅᑐᑦ ᓄᓇᖃᑦᑎᐅᔪᓄᑦ, ᐅᑯᐊ ᐊᑐᓕᖁᔨᔾᔪᑎᑦ ᓴᖅᑭᑕᐅᓚᐅᖅᑐᑦ ᑲᑎᓐᖓᑎᓪᓗᒋᑦ. ᑖᒃᑯᐊ ᐱᓕᕆᐊᒃᓴᐃᑦ 

ᐊᒻᒪᓗ ᐱᓕᕆᐊᒃᓴᐅᔪᒫᓐᓂᐊᖅᑐᑦ ᓇᓗᓇᐃᖅᑎᖅᑕᐅᓚᐅᖅᑐᑦ ᐱᓕᕆᐊᕐᖃᓐᓂᐊᕐᓗᑎᒃ ᐊᑐᓕᖁᔨᔾᔪᑎᓕᐊᖑᓚᐅᖅᑐᓂᒃ, ᓇᓗᓇᐃᖅᑕᐅᓯᒪᕗᑦ 

ᑕᕝᕙᓂ ᑎᑎᕋᖅᓯᒪᔪᑦ 6-ᒥ. 

 
ᑎᑎᕋᖅᓯᒪᔪᖅ 6 – ᐅᒥᐊᕐᔪᐊᓕᕆᓂᕐᒧᑦ ᐊᑐᓕᖁᔨᔾᔪᑎᑦ  

 
ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᒃᓴᐅᔪᒫᓐᓂᐊᖅᑐᑦ  
ᒪᓕᒐᖏᓐᓂᒃ ᒪᓕᒃᑎᑦᓯᓂᖅ ᐃᒫᓃᑦᑐᓄᑦ 
ᐊᑐᐊᒐᐃᑦ (ᑭᓴᖅᓯᒪᓂᖅ, ᓱᑲᓐᓂᖓ, ᐅᒥᐊᕐᔪᐊᓂᒃ 
ᖃᐅᔨᓴᕐᓂᖅ)  

ᓄᓘᔮᓕᕆᔨᒃᑯᑦ ᐊᒻᒪᓗ ᑲᓇᑕᒥ ᐅᒥᐊᕐᔪᐊᒃᑯᑦ ᐅᓯᑲᖅᑕᖅᑏᑦ (ᕚᑦᓈᕝ)  
ᓄᑖᓐᖑᕆᐊᖅᑎᕆᓛᖅᐳᑦ ᐋᖅᑭᒃᓯᒪᐃᓐᓇᖅᑐᑦ ᐊᔪᕆᔅᓱᐃᔨᔾᔪᑎᑦ ᐊᐅᓚᑦᑎᔨᐅᔪᓄᑦ 
ᐅᑯᓂᖓ ᐱᓕᕆᐊᕐᖃᓐᓂᐊᕐᓗᑎᒃ:  

• ᐱᖃᓯᐅᑎᓗᒋᑦ ᓄᓇᒃᑯᓪᓗ ᐃᒪᒃᑯᓪᓗ ᐱᖁᑎᓂᒃ ᐅᓯᑲᑦᑕᐅᑎᑦ. 
• ᓄᑖᓂᒃ ᐊᔪᕆᔅᓱᐃᔨᔾᔪᑎᓂᒃ ᓴᖅᑭᑦᑎᓗᑎᒃ ᐃᒥᓕᖕᓂ ᐅᑕᖅᑭᓪᓗᑎᒃ 

ᑭᓴᖅᓯᒪᔪᓄᑦ ᑕᒪᒃᑯᐊ ᐃᖏᕐᕋᓯᔪᓐᓇᖁᕿᓪᓗᒋᑦ ᑭᓯᐊᓂ ᕿᓐᖑᐊᓃᓐᖔᖅᑐᑦ 
ᐅᒥᐊᕐᔪᐊᑦ ᐊᓂᒍᕌᖓᑕ ᐃᒥᓕᓐᓂᒃ, ᒪᓕᓪᓗᒍ ᐅᖃᖃᑎᒌᓐᓂᖓ 
ᐃᖏᕐᔪᓕᕆᔨᒃᑯᓐᓂ ᕚᑦᓈᕝ ᑐᓚᒃᑕᖅᕕᒻᒥ ᐊᖓᔪᖅᑳᖑᔪᖅ ᐊᒻᒪᓗ ᐊᓯᖏᑦ 
ᐅᒥᐊᕐᔪᐊᑦ.  

• ᐋᖅᑭᒋᐊᕐᓗᒋᑦ ᐊᔪᕆᔅᓱᐃᔨᔾᔪᑕᐅᔪᑦ ᑐᓂᔭᐅᓂᐊᕐᓗᑎᒃ ᐊᖓᔪᖅᑳᖑᔪᓕᒫᓄᑦ 
ᐊᒻᒪᓗ ᐅᒥᐊᕐᔪᐊᖃᖃᑕᐅᔪᓕᒫᓄᑦ ᐱᓕᕆᖃᑕᐅᔪᓄᑦ ᐅᓯᑲᑦᑕᕐᓂᖅ 
ᐱᒋᐊᓚᐅᖏᓐᓂᖓᓂ. 

•  ᕚᑦᓈᕝ ᐃᖏᕐᕋᔪᓕᕆᔨᒃᑯᓃᓐᖔᖅᑐᖅ ᑐᓚᒃᑕᖅᕕᒻᒥ ᐊᖓᔪᖅᑳᕆᔭᐅᔪᖅ 
ᑕᕝᕙᓂ ᕿᓐᖑᐊᓂ, ᐱᓕᕆᔨᐅᓂᐊᖅᐳᖅ ᐊᒻᒪᓗ ᐊᑐᓕᖅᑎᑦᑎᔨᐅᓗᓂ 
ᐅᒥᐊᕐᔪᐊᑦ ᐊᐅᓚᓂᓕᒫᖏᓐᓂᒃ ᐊᒻᒪᓗ ᐋᖅᑭᒃᓯᒪᓂᓕᒫᖏᓐᓂᒃ.  

 
ᐅᒥᐊᕐᔪᐊᑦ ᒪᓕᓐᖏᑦᑐᑦ ᐋᖅᑭᒃᓯᒪᐃᓐᓇᖅᑐᑦ ᐊᔪᕆᔅᓱᐃᔨᔾᔪᑎᑦ ᐊᐅᓚᑦᑎᔨᐅᔪᓄᑦ 
ᐅᖃᐅᓯᐅᓂᐊᖅᑐᑦ ᓄᓘᔮᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐅᒥᐊᕐᔪᐊᓕᕆᓂᕐᒧᑦ ᑖᓐᓇᓗ 
ᖃᐅᔨᒋᐊᓕᕐᓗᓂ ᐅᒥᐊᕐᔪᐊᖃᑦᑎᐅᔪᒧᑦ/ᐊᐅᓚᑦᑎᔨᒧᑦ ᐅᖃᐅᓯᖃᓪᓗᓂ ᐃᓱᒫᓘᑎᐅᔪᓂᒃ 
ᒪᓕᓐᖏᓐᓂᖓᓄᑦ.  

 
ᓄᓘᔮᓕᕆᔨᒃᑯᑦ ᐋᖅᑭᒃᓱᐃᓯᒪᔪᑦ, ᐃᑲᔪᖅᑕᐅᓪᓗᑎᒃ ᒥᑦᑎᒪᑕᓕᒃ 
ᐊᖑᓇᓱᒃᑐᓕᕆᔨᒃᑯᖏᓐᓄᑦ, ᖃᓪᓗᓈᑎᑑᖓᔪᓂᒃ ᐊᒻᒪᓗ ᐃᓄᒃᑎᑑᖓᔪᓂᒃ ᓄᓇᓕᓐᓂ 
ᐅᒥᐊᕐᔪᐊᓄᑦ ᑎᑎᕋᖅᓯᒪᔪᓂᒃ, ᐱᖃᓯᐅᔾᔨᔪᑦ ᐊᖅᑯᑎᒋᖃᑦᑕᓂᐊᖅᑕᖓᓂᒃ ᐅᒥᐊᕐᔪᐊᑦ 
ᓄᓇᐊᓐᖑᐊᒥᒃ ᐊᒻᒪᓗᒃᑕᐅᖅ ᐊᑐᖅᑕᐅᖃᑦᑕᕈᓐᓇᖅᑐᒥᒃ ᓄᓇᖃᑦᑎᐅᔪᑦ ᐃᓱᒫᓘᑎᒥᓂᒃ 
ᐅᖃᐅᓯᖃᕈᒪᑉᐸᑕ ᐅᒥᐊᕐᔪᐊᖃᖃᑦᑕᓂᕐᒧᑦ ᑐᕌᖓᔪᓂᒃ ᓄᓘᔮᓕᕆᔨᒃᑯᓐᓄᑦ. ᑖᓐᓇᓕ 
ᐃᓄᓐᓄᑦ ᑐᓂᐅᖅᑲᑦᑕᐅᓯᒪᓕᖅᑐᖅ ᒥᑦᑎᒪᑕᓕᒃᒥ. ᓄᓘᔮᓕᕆᔨᒃᑯᑦ ᐋᖅᑭᒃᓯᓯᒪᒻᒥᔪᑦ 
ᐊᐅᓚᓲᓕᐅᕈᑎᒃᑯᑦ ᖃᐅᔨᓴᕈᑎᒥᒃ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ ᐊᓪᓚᒡᕕᐊᓂ 
ᐃᓄᓐᓄᑦ ᑕᑯᔭᐅᖃᑦᑕᕈᓐᓇᓂᐊᕐᒪᑕ ᐅᓯᑲᑦᑕᖅᑐᐃᑦ ᐅᒥᐊᕐᔪᐊᑦ.  

 

ᐃᓄᓐᓂᒃ ᐅᒥᐊᕐᔪᐊᒦᑦᑐᖃᑉᐸᓪᓗᓂ 
ᖃᐅᔨᓴᕐᓂᐊᖅᑐᓂᒃ (ᐊᖏᕈᑦᒥ 9.5) 

ᓄᓘᔮᓕᕆᔨᒃᑯᑦ ᐱᐊᓂᒃᓯᕙᓪᓕᐊᒻᒥᔪᑦ ᐸᕐᓇᐅᑎᓂᒃ ᐃᓕᓯᓂᐊᕐᓗᑎᒃ ᒪᕐᕉᓐᓂᒃ 
ᐱᖓᓱᓂᓪᓘᓐᓃᑦ ᐃᓄᓐᓂᒃ ᐅᒥᐊᕐᔪᐊᕐᒥ ᖃᐅᔨᓴᖅᑎᐅᓂᐊᖅᑐᓂᒃ ᐃᑭᒪᓗᑎᒃ 
ᑕᕝᕙᓂ ᐅᒥᐊᕐᔪᐊᒦᓪᓗᑎᒃ ᐹᑦᓂᑲᒥ, ᓯᑯᓕᕆᓂᕐᒧᑦ ᐅᒥᐊᕐᔪᐊᖅ ᐃᑲᔪᕐᓂᐊᖅᑐᖅ 
ᓴᕕᕋᔭᒃᓴᓂᒃ ᐅᓯᔨᓄᑦ ᐱᒋᐊᓕᖅᑎᓪᓗᒍ ᐊᒻᒪᓗ ᐃᓱᓕᓕᖅᑎᓪᓗᒍ 
ᐅᒥᐊᕐᔪᐊᖃᖃᑦᑕᕐᓂᖅ. ᐱᖃᑕᐅᓂᐊᖅᑐᑦ ᕿᑭᖅᑕᓂ ᐃᓄᐃᑦ  
ᑲᑐᔾᔨᖃᑎᒌᒃᑯᓐᓂᑦ ᐊᒻᒪᓗ ᒥᑦᑎᒪᑕᓕᒃᒥᑦ ᑐᓴᐅᒪᑎᑕᐅᑦᑎᐊᖅᑐᑦ 
ᐅᓪᓗᒥᒨᖓᔪᓂᒃ ᓄᓘᔮᓕᕆᔨᒃᑯᑦ ᐱᓇᓱᐊᕐᓂᐊᖅᑕᖏᓐᓂᒃ 2018−ᒥ 
ᐅᒥᐊᕐᔪᐊᖃᖃᑦᑕᓕᕐᒥᑉᐸᑦ. ᐊᑦᑕᓇᐃᖅᓯᒪᔭᕆᐊᖃᓐᓂᕐᒧᑦ ᐃᓱᒫᓘᑎᓄᑦ, 
ᓄᓘᔮᓕᕆᔨᒃᑯᑦ ᐃᓕᓯᔾᔮᖏᑦᑐᑦ ᐅᐊᑦᑎᔨᓂᒃ ᐅᒥᐊᕐᔪᐊᕐᒥ ᓴᕕᕋᔭᒃᓴᓂᒃ 
ᐅᓯᖃᑦᑕᐸᑦᑐᒥ ᑕᒪᐅᓈᖅᑎᓪᓗᒋᑦ ᐊᖅᑯᓵᖅᑐᑎᒃ ᒥᑦᑎᒪᑕᓕᒃᒥᑦ. 

ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᒃᓴᐅᔪᒫᓐᓂᐊᖅᑐᑦ  
 ᑖᓐᓇ ᐱᓕᕆᐊᕐᖑᓇᓱᐊᖅᑐᖅ ᐅᓂᒃᑳᕆᔭᐅᓛᖅᑐᖅ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᑖᒃᑯᑎᒎᓇ ᐊᖏᕈᑦ ᐊᕐᕌᒍᑦ ᑎᓴᒪᐃᕋᖅᑐᒃᑯᑦ ᐅᓂᒃᑳᖏᑎᒍᑦ.  

 

4.4. ᑳᑦᑐᓛᒃᓯᓂᖅ 
 

ᓄᓘᔮᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑲᔪᓯᕗᑦ ᐱᓕᕆᖃᑎᒌᒐᓱᐊᖅᑐᑎᒃ ᐱᔭᒃᓴᕆᔭᒥᓂᒃ ᑲᔪᓯᔪᓐᓇᕈᒪᓪᓗᑎᒃ ᐋᖅᑭᒃᑕᐅᓯᒪᔪᓂᒃ 

ᑕᕝᕙᓂ ᐊᖏᕈᑦᒥ ᑕᒪᑐᒧᖓ ᑳᑦᑐᓛᒃᓯᖃᑦᑕᓂᕐᒧᑦ. 

 
ᐃᓄᐃᑦ ᓂᐅᕕᖃᑦᑕᕐᓂᕐᒧᑦ ᐊᒻᒪᓗ ᑳᑦᑐᓛᖃᑦᑕᓂᕐᒧᑦ ᐸᕐᓇᐅᑎᖓ ᐊᖏᖅᑕᐅᓚᐅᕐᒪᑦ 2017-ᒥ ᑖᒃᑯᓇᖓᑦ ᐱᓕᕆᔨᓂᒃ ᐊᐅᓚᑦᑎᔩᑦ 

ᑲᑎᒪᔨᕋᓛᖏᓐᓂᑦ, ᐊᒻᒪᓗ ᐊᐅᓚᓂᕆᔭᐅᔪᒧᑦ ᐊᑐᐊᖅᓯᔾᔪᑎᑦ ᐃᓄᐃᑦ ᓂᐅᕕᖃᑦᑕᓂᕐᒧᑦ ᐊᒻᒪᓗ ᑳᑦᑐᓛᖃᑦᑕᓂᕐᒧᑦ ᐸᕐᓇᐅᑎᖓ ᓴᖅᑭᑕᐅᓚᐅᕐᒪᑦ 

ᐊᖏᖅᑕᐅᖁᓪᓗᒍ ᐊᒻᒪᓗ ᐊᑐᓕᖅᑎᑕᐅᓗᓂ 2018-ᒥ. ᔮᓄᐊᓕᒥ 2017, ᑳᑦᑐᓛᖃᑦᑕᓂᕐᒧᑦ ᐊᒻᒪᓗ ᓂᐅᕕᖃᑦᑕᓂᕐᒧᑦ ᐃᓕᓐᓂᐊᕐᓂᖃᓚᐅᖅᑐᑦ 

ᑭᓯᐊᓂ ᓯᓚᒥᒃ ᐱᑦᔪᑎᖃᑦᑐᑎᒃ ᐃᖃᓗᓐᓂᓕᓚᐅᖅᑐᑦ ᐊᒻᒪᓗ ᒥᑦᑎᒪᑕᓕᒃᒥ.  

 
ᓄᓘᔮᓕᕆᔨᒃᑯᑦ ᑳᑦᑐᓛᒃᑎᖓ, ᕼᐅᕋᐃᓴᓐ ᓄᐊᑦ (Horizon North), ᐱᐊᓂᒃᓯᓚᐅᕐᒥᔪᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐳᓚᕋᓐᓂᖃᑦᑎᓪᓗᒋᑦ 

ᑕᓪᓕᒪᐅᔪᓂ ᐅᑭᐅᖅᑕᖅᑐᐊᓂ ᕿᑭᖅᑖᓘᑉ ᓄᓇᓕᖏᓐᓂ ᑕᒫᓂ ᐱᖓᔪᐊᓂ ᐊᒡᒍᖅᑐᖅᓯᒪᓂᖏᑦᑎᒍᑦ ᑎᓴᒪᒋᔭᖓᓂᑦ 2017ᒥ. ᑖᓐᓇ 

ᐊᑐᖅᑕᐅᓚᐅᖅᑐᖅ ᓯᕗᓪᓕᖅᐹᒥ ᓄᓘᔮᓕᕆᔨᒃᑯᑦ ᐃᓅᖏᑦᑐᒥᒃ ᑳᑦᑐᓛᒃᑎᑦ ᐳᓚᕋᓐᓂᖃᓚᐅᖅᑐᑦ ᓄᓇᓕᓐᓄᑦ. ᓄᓇᓕᓐᓂᒃ ᐳᓚᕋᓐᓂᖃᑦᑎᓪᓗᒋᑦ 

ᑭᒡᒐᖅᑐᐃᔩᑦ ᕼᐅᕋᐃᓴᓐ ᓄᐊᑦ ᑯᓐᓃᖔᖓᔪᑦ ᑲᑎᒪᖃᑎᖃᓚᐅᕐᒥᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓄᓇᓕᓐᓂ ᑐᓴᖅᑎᑦᑎᔨᖏᓐᓂᑦ 

ᐅᖃᐅᓯᖃᑦᑐᑎᒃ ᐃᖅᑲᓇᐃᔮᒃᓴᐅᔪᓐᓇᖅᑐᓂᒃ ᐊᒻᒪᓗ ᐊᔪᕈᓐᓃᖅᓴᒍᑎᓂᒃ. 

 
ᑲᒪᒋᓂᐊᕐᓗᒋᑦ ᐅᖃᐅᓯᐅᓚᐅᖅᑐᖅ ᓄᓇᖃᑦᑎᐅᔪᓄᑦ, ᑖᒃᑯᐊ ᐊᑐᓕᖁᔨᔾᔪᑎᑦ ᐋᖅᑭᓱᖅᑕᐅᓚᐅᖅᑐᖅ ᑲᑎᓐᓂᖃᑦᑎᓪᓗᒋᑦ. ᐅᑯᐊ ᐱᓕᕆᐊᒃᓴᐃᑦ 

ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ ᓇᓗᓇᐃᖅᑎᖅᑕᐅᓚᐅᖅᑐᑦ ᐊᑐᓕᖁᔨᔾᔪᑎᓂᒃ ᐱᓕᕆᓂᐊᕐᒪᑕ, ᒪᓕᓪᓗᒍ ᓇᓗᓇᐃᖅᓯᒪᔪᑦ ᑕᕝᕙᓂ 

ᑎᑎᕋᖅᓯᒪᔪᖅ 7−ᐸᒥ. 

 
ᑎᑎᕋᖅᓯᒪᔪᖅ 7 – ᑳᑦᑐᓛᒃᓯᓂᕐᒧᑦ ᐊᑐᓕᖁᔨᔾᔪᑎᑦ  

 
ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ  
ᐱᓕᕆᐊᕆᔭᖃᓪᓗᐊᑕᕐᓗᑎᒃ ᐃᓄᐃᑦ 
ᐃᓚᐅᑎᑕᐅᓂᖏᓐᓄᑦ ᑳᑦᑐᓛᑎᒍᑦ  

ᓄᓘᔮᓕᕆᔨᒃᑯᑦ ᓂᐅᕕᕋᖃᑦᑕᓂᕐᒧᑦ ᐊᒻᒪᓗ ᑳᑦᑐᓛᖃᑦᑕᓂᕐᒧᑦ ᐸᕐᓇᐅᑎᖓ 
ᐅᖃᓪᓚᖃᑎᖃᖃᑦᑕᖅᑐᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ. ᐃᓄᐃᑦ 
ᓂᐅᕕᖃᑦᑕᓂᕐᒧᑦ ᐊᒻᒪᓗ ᑳᑦᑐᓛᖃᑦᑕᓂᕐᒧᑦ ᐸᕐᓇᐅᑎᖓ ᐊᑐᖅᑕᐅᖃᑦᑕᖅᑐᖅ 
ᐸᕐᓇᒍᑎᐅᓪᓗᓂ, ᑖᒃᓇᓗ ᐊᖏᕈᑦ, ᓇᓗᓇᐃᖅᓯᓗᑎᒃ ᖃᓄᖅ ᐃᓄᐃᑦ ᓇᒻᒥᓂᖃᑦᑎᐅᔪᑦ 
ᐃᓚᐅᔪᓐᓇᕐᒪᖔᑕ ᐃᓘᓐᓇᖏᓐᓂ ᐊᑐᐃᓐᓇᐅᔪᓂ ᐱᓕᕆᐊᒃᓴᐅᔪᓂ ᐊᒻᒪᓗ ᖃᓄᖅ 
ᓄᓘᔮᓕᕆᔨᒃᑯᑦ ᐅᓄᖅᓯᒋᐊᖅᑎᑦᑎᔪᓐᓇᕐᒪᖔᑕ ᐃᓄᐃᑦ ᐃᓚᐅᓂᖏᓐᓄᑦ ᑳᑦᑐᓛᒃᑎᒍᑦ. 
ᑖᓐᓇ ᐸᕐᓇᐅᑎ ᑐᑭᒧᐊᑦᑎᕆᔪᖅ ᐊᑐᖅᑕᐅᓂᖏᓐᓄᑦ ᐃᓄᐃᑦ ᓇᒻᒥᓂᖃᑦᑎᐅᔪᑦ 
ᐊᑎᓕᐅᖅᑕᐅᓯᒪᔾᔪᑎᒥ ᑖᒃᑯᓇᓐᖓᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᑦ ᑳᑦᑐᓛᒃᓯᓗᑎᒃ 
ᐱᖁᑎᖃᑦᑎᑦᑎᔨᐅᒍᓐᓇᖅᑐᓂᒃ, ᐊᑐᖅᑕᐅᔭᕆᐊᓖᑦ ᐱᖃᓯᐅᔾᔨᓗᑎᒃ ᑐᖔᓂᐅᖏᑦᑐᖅ 
ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓇᓱᐊᑉᓂᑉᒧᒃ ᑐᕌᒐᖅᑕᐅᓇᓱᐊᖅᑐᓂᒃ ᑕᕝᕙᓂ 
ᑳᑦᑐᓛᒃᑖᕈᑎᔅᓴᓂ ᐱᓕᕆᔨᓄᑦ ᐊᑭᑦᑐᕋᐅᑎᔾᔪᑎᖃᓐᓂᐊᕐᓗᑎᒃ, ᐊᒻᒪᓗ ᒪᓕᒃᑕᐅᓗᑎᒃ 
ᑐᖓᓂᐅᖏᑦᑐᖅ ᐃᓄᓐᓂᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᑐᕌᖅᑕᐅᓇᓱᐊᖅᑐᑦ ᐊᒻᒪᓗ ᐊᓯᖏᑦ 
ᐃᓄᐃᑦ ᐃᓚᐅᑎᑕᐅᓂᖏᓐᓄᑦ ᐊᐅᓚᓂᖃᑦᑎᓪᓗᒍ ᑳᑦᑐᓛᒃᑎ ᐅᓂᒃᑳᖃᑦᑕᕐᓗᓂ 
ᓄᓘᔮᓕᕆᔨᒃᑯᓐᓄᑦ ᐊᒻᒪᓗ ᑖᒃᑯᓄᖓ ᕿᑭᖅᑕᓂ ᐃᓄᑦ ᑲᑐᔾᔨᖃᑎᒌᑦ.  

ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ  
 ᓄᓘᔮᓕᕆᔨᒃᑯᑦ ᑲᔪᓯᑎᑦᑎᑦᑎᐊᕋᓱᐊᕐᒪᑕ ᑕᒪᕐᒥᒃ ᓄᑖᑦ ᑳᑦᑐᓛᖑᔪᑦ ᐱᖃᓯᐅᔾᔨᓗᑎᒃ 

ᓇᓗᓇᐃᑎᐊᖅᓯᒪᔪᓂᒃ, ᑳᑦᑐᓛᒃᑯᑦ ᓇᓗᓇᐃᖅᓯᒪᔪᓂᒃ ᐊᑐᖅᑕᐅᔭᕆᐊᖃᓐᓂᐊᖅᑐᓂᒃ 
ᑐᕌᖓᔪᓂᒃ ᐃᓄᐃᑦ ᐃᓚᐅᑎᑕᐅᓂᖏᓐᓄᑦ, ᐱᖃᓯᐅᑎᓗᒍ ᑭᓯᐊᓂ ᑭᓪᓕᖃᖏᓪᓗᒍ 
ᐊᑐᖅᑕᐅᔭᕆᐊᒥᒃ(ᓂᑦ) ᑳᑦᑐᓛᒃᑎᓄᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐃᓄᓐᓂᒃ 
ᓇᒻᒥᓂᖃᑦᑎᐅᔪᓂᒃ ᐃᓗᐊᒍᑦ ᐱᖁᑎᖃᑦᑎᑦᑎᔨᐅᔪᓂᒃ, ᐊᔪᓐᓇᖏᑦᑕᕌᖓᑦ. ᑖᓐᓇ 
ᐱᑦᔪᑎᐅᔪᖅ ᐱᓪᓗᐊᑕᐅᔪᒃᑯᑦ ᐱᓕᕆᐊᕆᔭᑐᐊᕆᓗᒍ ᑲᑐᔾᔨᖃᑎᒌᓂᒃᑯᑦ ᒪᓕᓪᓗᒍ 2018-
19 ᐊᕐᕌᒍᑕᒫᑦ ᐊᖏᕈᑦ ᐱᓕᕆᐊᕐᒧᑦ ᐸᕐᓇᐅᑎ ᒪᓕᓪᓗᒍ ᐊᖏᖅᓯᒪᓂᖏᑦ ᑖᒃᑯᐊ 
ᓄᓘᔮᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ.  

 
ᓄᓘᔮᓕᕆᔨᒃᑯᑦ ᐃᑲᔪᖅᑐᐃᓂᐊᕐᕆᕗᑦ ᐃᓅᖏᑦᑐᓂᒃ ᑳᑦᑐᓛᒃᑎᓂᒃ ᐱᐊᓂᒃᓯᖁᔭᐅᓗᑎᒃ 
ᐊᑦᔨᖓᓂᒃ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐳᓚᕋᓐᓂᐅᔪᓂᒃ ᑖᒃᑯᓄᖓ ᑕᓪᓕᒪᐅᔪᓄᑦ 
ᐅᐊᓐᓇᖓᓂ ᕿᑭᖅᑖᓘᑉ ᓄᓇᓕᖏᓐᓂ ᐱᑦᔪᑎᖃᓪᓗᑎᒃ ᐅᓄᖅᓯᕚᓪᓕᑎᑦᑎᓇᓱᐊᕐᓂᕐᒧᑦ 
ᐃᓄᓐᓂᒃ ᐃᓚᐅᑎᑦᑎᓗᑎᒃ ᑳᑦᑐᓛᑎᒍᑦ, ᑕᐃᒪᐃᖃᑦᑕᕐᒪᑕ ᑖᒃᑯᐊ ᕼᐅᕋᐃᓴᓐ ᓄᐊᑦᑯᑦ. 
ᓄᓘᔮᓕᕆᔨᒃᑯᑦ ᐅᓂᒃᑳᖃᑦᑕᓂᐊᖅᑐᑦ ᐱᓕᕆᐊᕐᖑᓚᐅᖅᑐᓂᒃ ᓄᓇᓕᓐᓄᑦ 
ᐳᓚᕋᓐᓂᖃᓚᐅᖅᑎᓪᓗᒋᑦ ᑕᕝᕙᓂ ᐊᖏᕈᑦ ᐅᓂᒃᑳᒥ ᑐᓂᔭᐅᖃᑦᑕᖅᑐᖅ ᕿᑭᖅᑕᓄᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ.. 

 
ᐱᓕᕆᐊᕐᕆᔭᐅᓇᓱᐊᕐᓂᕆᕙᑦᑕᖏᑦ ᐊᒻᒪᓗ ᓂᕆᐅᒋᔭᐅᕙᑦᑐᑦ ᓄᓘᔮᓕᕆᔨᒃᑯᑦ 
ᐱᓕᕆᓂᖃᑦᑎᓪᓗᒋᑦ ᐱᖃᓯᐅᔾᔨᓗᑎᒃ ᐊᒻᒪᓗ ᐅᖓᑖᓅᒃᓗᑎᒃ ᐃᓄᓐᓂᒃ 
ᐃᓚᐅᑎᑦᑎᖃᑦᑕᕐᓂᖅ ᑕᕝᕙᓂ ᓄᑖᓂ ᑳᑦᑐᓛᓂ ᐅᓂᒃᑲᐅᓯᐅᖃᑦᑕᓂᐊᖅᑐᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑖᒃᑯᑎᒎᓇ ᐊᖏᕈᑦ ᐅᓂᒃᑳᖏᑎᒍᑦ.  

ᑳᑦᑐᓛᒋᔭᐅᔪᑦ ᐃᓄᓐᓄᑦ ᐊᒃᑐᐊᓪᓚᕆᑦᑐᑦ 
ᐃᓄᓐᓂᒃ ᐃᓚᐅᑎᑦᑎᓪᓚᕆᓪᓗᑎᒃ  

ᓄᓘᔮᓕᕆᔨᒃᑯᑦ ᓂᐅᕕᖃᑦᑕᓂᕐᒧᑦ ᐊᒻᒪᓗ ᐊᑦᔨᒌᖏᑦᑐᑦ ᐱᔨᑦᑎᖅᑏᑦ ᐃᒻᒥᓐᓄᑦ 
ᖃᐅᔨᒪᖃᑎᒌᖃᑦᑕᓂᐊᖅᑐᑦ ᒫᓐᓇᐅᔪᖅ ᑳᑦᑐᓛᖃᑦᑐᓂᒃ ᐊᒻᒪᓗ ᐅᖃᐅᓯᕆᓗᒋᑦ 
ᐸᕐᓇᐅᑎᖏᑦ ᐃᓚᒋᐊᖅᓯᓂᕐᒧᑦ ᐃᓄᓐᓂᒃ ᐃᓚᐅᑎᑦᑎᓂᕐᒧᑦ, ᐱᖃᓯᐅᑎᓗᒍ 
ᐃᖅᑲᓇᐃᔭᖅᑎᑖᕐᓂᖅ ᐃᓄᓐᓂᒃ. ᓄᓘᔮᓕᕆᔨᒃᑯᑦ ᓂᐅᕕᖃᑦᑕᓂᕐᒧᑦ ᐊᒻᒪᓗ 
ᑭᓱᑐᐃᓐᓇᖅᑖᕐᕕᓕᕆᔨᖏᑦ  ᑲᔪᓯᓂᐊᖅᑐᖅ ᖃᐅᔨᓴᕐᓗᑎᒃ ᐊᒻᒪᓗ ᐊᔭᐅᕆᓗᑎᒃ ᐃᓄᓐᓂᒃ 
ᐃᓚᐅᑎᑦᑎᓂᕐᒧᑦ ᐃᓗᐊᓂ ᐊᒻᒪᓗ ᐅᖓᑖᒍᑦ ᑎᓴᒪᐃᖅᑕᕐᓗᓂ ᐅᓂᒃᑳᖃᑦᑕᕐᓂᕐᒧᑦ 
ᑎᑎᖅᖃᑯᑎᖏᑕ.  

 
ᐱᓇᓱᐊᕐᓂᕆᔭᖏᑦ ᐊᒻᒪᓗ ᓂᕆᐅᒋᔭᐅᔪᑦ ᓄᓘᔮᓕᕆᔨᒃᑯᑦ ᐱᓕᕆᓂᖓᒍᑦ ᐱᖃᓯᐅᔾᔨᓗᑎᒃ 
ᐊᒻᒪᓗ ᖁᑦᑎᑦᑎᑦᓯᓗᑎᒃ ᐃᓄᓐᓂᒃ ᐃᓚᐅᑎᑦᑎᓂᕐᒧᑦ ᑕᒪᒃᑯᓇᓂ ᑳᑦᑐᓛᖑᔪᓂ 
ᐅᓂᒃᑲᐅᓯᐅᓂᐊᖅᐳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑖᒃᑯᑎᒎᓇ  ᐊᖏᕈᑦ 
ᐅᓂᒃᑳᖏᑎᒍᑦ.   

 

4.5. ᑮᓇᐅᔭᑦ 
 

ᑮᓇᐅᔭᖅᑕᖃᑦᑐᖅ ᓇᓗᓇᐃᖅᑕᐅᓯᒪᔪᓂᒃ ᑕᕝᕙᓂ ᐊᖏᕈᑦ ᓄᓇᓕᓐᓂᒃ ᐊᑐᕈᓐᓇᓂᐊᕐᒪᑕ ᐱᓕᕆᔾᔪᑎᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ 

ᐊᔪᕈᓐᓃᖅᓴᓂᕐᒧᑦ, ᓇᒻᒥᓂᖃᕋᓱᐊᕐᓂᕐᒧᑦ, ᐃᓕᖅᑯᓯᕐᒧᑦ ᐊᒃᑐᐊᓂᖃᑦᑐᓂᒃ ᐊᒻᒪᓗ ᐆᒪᔪᓕᕆᓂᕐᒧᑦ ᐃᑲᔪᖅᑕᐅᔾᔪᑎᓂᒃ.. 

 
ᐱᓕᕆᐊᕐᕆᓂᐊᕐᓗᒋᑦ ᐅᖃᐅᓯᐅᓚᐅᖅᑐᑦ ᓄᓇᓕᓐᓄᑦ, ᑖᒃᑯᐊ ᐊᑐᓕᖁᔨᔾᔪᑎᑦ ᓴᖅᑭᑕᐅᓚᐅᖅᑐᑦ ᑲᑎᓐᖓᔪᓂᑦ. ᑖᒃᑯᐊ ᐱᓕᕆᐊᒃᓴᐃᑦ ᐊᒻᒪᓗ 

ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ ᓇᓗᓇᐃᖅᑎᖅᑕᐅᓚᐅᖅᑐᑦ ᐱᓕᕆᔪᓐᓇᓂᐊᕐᒪᑕ ᐊᑐᓕᖁᔨᔾᔪᑎᓂᒃ, ᒪᓕᓪᓗᒍ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᔪᖅ 8-

ᒥ. 

 
ᑎᑎᕋᖅᓯᒪᔪᑦ 8 – ᑮᓇᐅᔭᓄᑦ ᐊᑐᓕᖁᔨᔾᔪᑎᑦ  

 
ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ  

ᐃᓄᐃᑦ ᐊᒃᑐᖅᑕᐅᓂᖏᑕ ᐊᖏᖃᑎᒌᒍᑎᐅᔫᑉ 
ᐃᓗᐊᒎᖓᔪᑦ ᑮᓇᐅᔭᑦ ᑕᑯᒃᓴᐅᓂᖅᓴᐅᑎᑕᐅᓗᑎᒃ 
ᓇᓗᓇᐃᖅᑕᐅᓯᒪᓂᖅᓴᐅᓗᑎᓪᓗ  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐱᑕᖃᑦᑎᑦᑎᓗᑎᒃ ᐊᑐᐊᖅᓯᔾᔪᑎᓂᒃ ᐊᒻᒪᓗ 
ᐱᔪᒪᓇᓲᑎᓂᒃ ᐊᖏᕈᑦ ᑮᓇᐅᔭᖁᑎᖏᓐᓄᑦ, ᓲᕐᓗ ᐃᓚᒌᒃᑐᓄᑦ ᑮᓇᐅᔭᑦ, 
ᓇᒻᒥᓂᖃᕋᓱᐊᕐᓂᕐᒧᑦ ᐱᔪᓐᓇᕐᓂᖅ ᐊᒻᒪᓗ ᐱᖏᐊᖅᓯᔾᔪᑎᒃᓴᑦ ᑮᓇᐅᔭᑦ, ᐊᒻᒪᓗ ᓄᓘᔮᑦ 
ᐆᒪᔪᓕᕆᓂᕐᒧᑦ ᐃᑲᔫᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᑭᐊᖅᑭᕕᒃᑯᑦ 
ᑐᑭᓯᒋᐊᖅᕕᖓᒍᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᓄᓇᓕᓐᓂ ᑐᓴᐅᒪᑎᑦᑎᔨᖏᑦ ᐊᒻᒪᓗ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᖏᕈᑦ ᐊᖓᔪᖅᑳᖏᑦ ᐊᑐᐃᓐᓇᐅᔪᑦ ᐃᑲᔪᖅᑐᐃᓗᑎᒃ 
ᑐᓴᕆᐊᕈᑎᓄᑦ ᑐᒃᓯᕌᖑᔪᓄᑦ ᑮᓇᐅᔭᖅᑖᓂᐊᕐᓗᓂ ᐊᒻᒪᓗ ᓇᓗᓇᐃᖅᓯᓗᓂ 
ᖃᓄᐃᑦᑑᓂᕆᔭᖏᓐᓄᑦ ᐊᑐᓂᒃ ᑮᓇᐅᔭᑦ ᐊᒻᒪᓗ ᖃᓄᖅ ᐊᑐᖅᑕᐅᒻᒪᖔᑕ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᑦ ᑐᓴᖅᑎᑦᑎᖃᑦᑕᐸᒻᒥᔪᑦ ᑕᐃᒪᓐᖓᑕᒫᑦ ᐊᑐᐃᓐᓇᐃᓂᖏᓐᓄᑦ 
ᑮᓇᐅᔭᑦ ᐃᑭᐊᖅᑭᕕᒃᑯᑦ ᑐᑭᓯᒋᐊᖅᕕᖓᒍᑦ. 

 
 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐅᓂᒃᑳᖃᑦᑕᐃᓇᕐᓂᐊᖅᐳᑦ ᐸᕐᓇᐅᑎᒥᓂᒃ ᑮᓇᐅᔭᖅᑐᕈᑎᓄ  
ᐊᒻᒪᓗ ᐊᐅᓚᑦᓯᓂᕐᒧᑦ ᐊᖏᕈᑦ ᐊᑭᓖᔾᔪᑎᐅᖃᑦᑕᖅᑐᓄᑦ ᒪᓕᒃᑐᑎᒃ ᐊᖏᕈᑦ ᑎᑎᕋᖅᓯᒪᔪᖅ  
ᑕᒪᒃᑯᓇᓂ ᑲᑎᓐᖓᓂᐅᔪᓂ. 

 
4.6. ᑐᓴᐅᒪᖃᑦᑕᐅᑎᓕᕆᓂᖅ 

 
ᑲᑎᓐᖓᓂᖃᑦᑎᓪᓗᒋᑦ, ᓄᓇᓕᓐᓃᖔᖅᓯᒪᔪᑦ ᐅᖃᐅᓯᖃᓚᐅᕐᒥᒻᒪᑕ ᑖᒃᑯᐊ ᐊᖏᕈᑦᑯᑦ ᐊᑐᓕᖁᔨᔾᔪᑎᖏᑦ ᐊᒻᒪᓗ ᐱᓕᕆᐊᕐᖑᖃᑦᑕᖅᑐᓂᒃ 

ᑐᓴᖅᑕᐅᖃᑦᑕᕐᓂᖏᓐᓄᑦ ᓄᓘᔮᓕᕆᔨᒃᑯᓐᓂᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ ᓄᓇᓕᓐᓄᑦ. 

 
ᐱᓕᕆᐊᕐᖑᓂᐊᕐᓗᑎᒃ ᐅᖃᐅᓯᐅᓚᐅᖅᑐᑦ ᓄᓇᖃᑦᑎᐅᔪᓄᑦ, ᐅᑯᐊ ᐊᑐᓕᖁᔨᔾᔪᑎᓕᐊᖑᓚᐅᖅᑐᑦ ᑲᑎᓐᖓᔪᓄᑦ. ᑖᒃᑯᐊ ᐱᓕᕆᐊᒃᓴᐃᑦ ᐊᒻᒪᓗ 

ᐱᓕᕆᐊᕐᕈᕆᔭᐅᔪᒫᓐᓂᐊᖅᑐᑦ ᓇᓗᓇᐃᖅᑎᖅᑕᐅᓚᐅᖅᑐᑦ ᐱᓕᕆᐊᕐᖑᔪᓐᓇᓂᐊᕐᒪᑕ ᐊᑐᓕᖁᔨᔾᔪᑎᓕᐊᖑᔪᑦ, ᒪᓕᓪᓗᒍ ᓇᓗᓇᐃᖅᑕᐅᓯᒪᔪᑦ 

ᑎᑎᕋᖅᓯᒪᔪᖅ 9-ᒥ.  

 
ᑎᑎᕋᖅᓯᒪᔪᑦ 9 – ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐊᑐᓕᖁᔾᔪᑎᑦ  

 

ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ  
ᐅᖃᖃᑎᖃᒃᑲᓐᓂᕐᓗᑎᒃ ᐃᓄᓐᓂᒃ 
ᐊᖏᓂᕆᔭᖓᑕ ᐊᒻᒪᓗ ᐱᐅᓂᕆᔭᖓᑕ ᓄᓘᔮᓂ 
ᓴᕕᕋᔭᒃᓴᖅ ᐊᒻᒪᓗ ᓂᐅᕐᕈᑕᐅᖃᑦᑕᕐᓂᖓ 
ᓄᓇᕐᔪᐊᕐᒥ ᓂᐅᕐᕈᑎᖃᕝᕕᐅᖃᑦᑕᖅᑐᓄᑦ 

ᓄᓘᔮᓕᕆᔨᒃᑯᑦ ᖃᐅᔨᒪᔭᐅᑎᑦᑎᓂᐊᖅᐳᑦ ᓄᓘᔮᑦ ᓴᕕᕋᔭᒃᓴᓂᒃ ᐅᔭᕋᖅᑕᕐᓂᖓᓂᒃ ᐊᒻᒪᓗ 
ᓂᐅᕐᕈᑕᐅᖃᑦᑕᕐᓂᖓᓂᒃ ᓄᓇᕐᔪᐊᒥ ᓂᐅᕕᖅᑎᐅᖃᑦᑕᖅᑐᓄᑦ ᑐᓴᐅᒪᔭᐅᑦᑎᐊᕐᓗᓂ 
ᐃᓗᐊᓂ ᓄᓇᓖᑦ ᑕᒪᒃᑯᑎᒎᓇ ᑎᑎᕋᖅᓯᒪᔪᑎᒍᑦ ᑐᓂᐅᖅᑲᑦᑕᐅᖃᑦᑕᓂᐊᖅᑐᑦ ᐃᓗᐊᓂ 
ᓄᓇᓖᑦ ᐊᒻᒪᓗ ᕼᐋᒻᓚᒃᑯᓐᓄᑦ ᐊᒻᒪᓗᒃᑕᐅᖅ ᓇᔅᓴᖃᑦᑕᕐᓗᑎᒃ ᓴᕕᕋᔭᒃᓴᒥᒃ ᓄᓇᓕᓐᓄᑦ 
ᑲᑉᐸᓂᐅᔪᖅ ᐳᓚᕋᓐᓂᖃᓕᕋᐃᑉᐸᑦ ᐊᒻᒪᓗ ᑭᖑᓂᐊᒍᑦ ᑲᑎᓐᖓᓂᖃᓕᖅᐸᑕ.  
 

ᑐᓴᐅᒪᖃᑎᒌᑦᑎᐊᓂᖅᓴᐅᓗᑎᒃ ᐊᖏᕈᑦ 
ᑲᑎᒪᔨᕋᓛᖏᑦ  

ᑲᑎᓐᖓᓂᐅᔫᑉ ᐱᑦᔪᑎᖓ ᑐᓴᖅᑎᑦᑎᓇᓱᒃᑐᑎᒃ ᐅᓪᓗᒥᒨᖓᔪᓂᒃ ᐊᒻᒪᓗ 
ᑐᓴᐅᒪᖃᑎᖃᓪᓗᑎᒃ ᓄᓇᓕᓐᓂᑦ ᐱᓕᕆᐊᕐᖑᔪᒧᑦ ᑖᒃᑯᓇᓐᖓᑦ ᓄᓘᔮᓕᕆᔨᒃᑯᓐᓂᑦ 
ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌ ᐱᓕᕆᐊᕆᔭᑐᐊᕆᕙᑦᑕᖏᓐᓂᒃ ᐊᕐᕌᒎᕌᑖᖅᑑᒥ, 
ᐱᖃᐅᑎᓗᒍ ᑲᑎᒪᔨᕋᓛᑦ ᐱᓕᕆᓂᖓ.  

 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᐃᑲᔪᖅᑐᖅᑕᐅᓪᓗᑎᒃ ᓄᓘᔮᓕᕆᔨᒃᑯᓐᓂᑦ, 
ᐱᒋᐊᖅᑎᑦᑎᓂᐊᖅᐳᑦ ᐊᒻᒪᓗ ᑐᓂᐅᖅᑲᐃᓗᑎᒃ ᑲᑎᓐᖓᖃᑕᐅᔪᓄᑦ ᐅᖃᓕᒫᒐᕐᒥᒃ 
ᓇᓗᓇᐃᔭᐃᓯᒪᔪᒥ ᐊᖏᕈᑦᑯᑦ ᐱᓕᕆᐊᕐᖏᓐᓂᒃ ᐊᒻᒪᓗ ᑎᒍᒥᐊᖅᑕᖏᓐᓂᒃ. ᓱᓕᒃᑲᓐᓂᖅ, 
ᑎᑎᕋᖅᓯᒪᔪᑦ ᑲᑎᓐᖓᔪᓂᑦ ᐊᑐᐃᓐᓇᐅᕗᑦ ᐃᓄᓐᓄᑦ ᐊᒻᒪᓗᒃᑕᐅᖅ ᑖᓐᓇ ᑲᑎᓐᖓᔪᑦ 
ᐅᓂᒃᑳᖓ ᐱᖃᓯᐅᔾᔨᔪᒧᖅ ᑕᒪᐃᓐᓂᒃ ᐊᑐᓕᖁᔨᔾᔪᑎᓂᒃ ᑐᓂᔭᐅᔪᓂᒃ 
ᑲᑎᓐᖓᓂᖃᑦᑎᓪᓗᒋᑦ.  

ᑐᓴᖅᑕᐅᑎᑦᑎᖃᑦᑕᕐᓗᑎᒃ ᑲᑎᒪᔾᔪᑎᕕᓂᖏᓐᓂᒃ 
ᐊᖏᕈᑦ ᑲᑎᒪᔨᕋᓛᖏᑕ 
ᑲᑎᒪᓂᕆᓚᐅᖅᑕᖏᓐᓂᒃ 

ᐊᖏᕈᑦ ᑲᑎᒪᔨᕋᓛᖏᑕ ᑲᑎᒪᓂᖏᑦ ᖃᓐᖑᓇᖅᑑᕙᒻᒪᑕ. ᑲᑎᓐᖓᔪᓪᓕ ᐱᑦᔪᑎᖓ 
ᐅᓪᓗᒥᒧᑦ ᑐᓴᖅᑎᑦᑎᔪᒪᓪᓗᑎᒃ ᐊᒻᒪᓗ ᑐᓴᐅᒪᖃᑎᒌᓪᓗᑎᒃ ᓄᓇᓖᑦ ᐱᓕᕆᐊᕐᖏᓐᓂᒃ 
ᑖᒃᑯᐊ ᑕᒪᒃᑮᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᓄᓘᔮᓕᕆᔨᒃᑯᑦ 
ᐱᓕᕆᐊᕐᕆᔭᓪᓗᐊᑕᕆᓯᒪᔭᖏᑦ ᐊᕐᕌᒎᓚᐅᖅᑐᒥ, ᐃᕋᓯᐅᑎᓪᓗᒍ ᑲᑎᒪᔨᕋᓛᑦ ᐱᓕᕆᐊᕐᖓ.   

ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ  

 ᑎᑎᕋᖅᓯᒪᔪᑦ ᑲᑎᓐᖓᑎᓪᓗᒋᑦ ᐊᑐᐃᓐᓇᐅᕗᑦ ᐃᓄᓐᓄᑦ ᐊᒻᒪᓗᒃᑕᐅᖅ ᑲᑎᓐᖓᔪᑦ 
ᐅᓂᒃᑳᖓ ᐱᖃᓯᐅᔾᔨᔪᖅ ᑕᒪᐃᓐᓂᒃ ᐊᑐᓕᖁᔨᔾᔪᑎᓂᒃ ᓴᖅᑭᑕᐅᓚᐅᖅᑐᓂᒃ 
ᑲᑎᓐᖓᑎᓪᓗᒋᑦ.. 

 
ᐊᒻᒪᓗ, ᓄᓘᔮᓕᕆᔨᒃᑯᑦ ᐱᑕᖃᑦᑎᑦᑎᖃᑦᑕᕐᒥᔪᑦ ᐊᕐᕌᒍᒥ ᑎᓴᒪᐃᕋᖅᑐᑎᒃ ᐊᖏᕈᑦ 
ᐅᓂᒃᑳᖓᑕ ᐱᓪᓗᐊᑕᐅᓂᖏᓐᓂᒃ ᐃᑭᐊᖅᑭᕕᒃᑯᑦ ᑐᑭᓯᒋᐊᖅᕕᖓᒍᑦ ᐃᓄᓐᓄᑦ 
ᑕᑯᔭᐅᔪᓐᓇᓂᐊᕐᒪᑕ. ᑖᓐᓇ ᐅᓂᒃᑳᖅ ᓴᖅᑭᑕᐅᖃᑦᑕᕐᒥᔪᖅ ᐱᓕᕆᕕᐅᔪᒥ.  
 

 
 

4.7. ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ 
 

ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᐃᓄᓕᒫᓂᒃ ᐃᖅᑲᓇᐃᔭᖅᑐᓂᒃ ᐱᓕᕆᕕᐅᔪᒥ ᐃᓚᒋᕙᐃᑦ ᓄᓘᔮᓕᕆᔨᒃᑯᑦ 

ᐱᒻᒪᕆᓪᓗᐊᑕᕆᕙᐃᑦ. ᖃᐅᔨᔭᒃᓴᐅᓪᓗᓂ ᓇᓗᓇᐃᒃᑯᑎᑎᒍᑦ “ᐊᑦᑕᓇᐃᖅᓯᒪᓂᖅ ᓯᕗᓪᓕᐅᕗᖅ, ᑕᐃᒪᖓᓕᒫᖅ” ᐊᒻᒪᓗ ᐱᓕᕆᐊᕐᕆᔭᑦᑎᒍᑦ, 

ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᐃᖅᑲᓇᐃᔭᖅᑎᓂᒃ ᐊᒻᒪᓗ ᐸᖅᑭᔭᐃᓂᖅ ᐊᕙᑎᒥᒃ ᐱᒻᒪᕆᒋᔭᐅᔪᑦ ᐊᒻᒪᓗ 

ᓯᕗᓪᓕᐅᔾᔭᐅᓪᓗᑎᒃ ᐊᒻᒪᓗ ᓱᓕᔪᕆᔭᐅᑦᑎᐊᖅᑐᑎᒃ.  

 
ᐱᓕᕆᐊᕐᖑᓂᐊᕐᓗᑎᒃ ᐅᖃᐅᓯᐅᓚᐅᖅᑐᑦ ᓄᓇᖃᑦᑎᐅᔪᓄᑦ, ᐅᑯᐊ ᐊᑐᓕᖁᔨᔾᔪᑎᓕᐊᖑᓚᐅᖅᑐᑦ ᑲᑎᓐᖓᔪᓄᑦ. ᑖᒃᑯᐊ ᐱᓕᕆᐊᒃᓴᐃᑦ ᐊᒻᒪᓗ 

ᐱᓕᕆᐊᕐᕈᕆᔭᐅᔪᒫᓐᓂᐊᖅᑐᑦ ᓇᓗᓇᐃᖅᑎᖅᑕᐅᓚᐅᖅᑐᑦ ᐱᓕᕆᐊᕐᖑᔪᓐᓇᓂᐊᕐᒪᑕ ᐊᑐᓕᖁᔨᔾᔪᑎᓕᐊᖑᔪᑦ, ᒪᓕᓪᓗᒍ ᓇᓗᓇᐃᖅᑕᐅᓯᒪᔪᑦ 

ᑎᑎᕋᖅᓯᒪᔪᖅ 10. 

 
ᑎᑎᕋᖅᓯᒪᔪᑦ 10 – ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᐊᑐᓕᖁᔨᔾᔪᑎᑦ  

 

ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ  
ᐃᓄᒃᑎᑑᕐᓂᖅᓴᐅᓕᕐᓗᑎᒃ 
ᑕᑕᑎᕆᐊᖃᖅᐸᒃᑕᖏᓐᓂᒃ ᐃᖅᑲᓇᐃᔭᕐᕕᖕᒥᑦ 
ᐊᖅᑕᕐᓇᕈᓐᓇᖅᑐᓄᑦ ᓇᓗᓇᐃᔭᐃᔾᔪᑎᓂᒃ 

ᑕᑕᑎᕆᐊᖃᖅᐸᒃᑕᖏᑦ ᐃᖅᑲᓇᐃᔭᕐᕕᖕᒥᑦ ᐊᖅᑕᕐᓇᕈᓐᓇᖅᑐᓄᑦ ᓇᓗᓇᐃᔭᐃᔾᔪᑏᑦ 
ᐊᑐᖅᑕᐅᓂᖏᑦ ᐊᐅᓚᔾᔪᑎᓄᑦ ᐊᑐᖅᑕᐅᓲᖅ ᐃᖅᑲᓇᐃᔭᖅᑎᖏᑦ ᓇᓗᓇᐃᔭᖅᓯᖁᓪᓗᒋᑦ 
ᐊᑦᑕᕐᓇᐅᑕᐅᔪᓐᓇᖅᑐᓂᒃ ᐊᒻᒪᓗ  ᐊᑦᑕᕐᓇᕈᓐᓇᖅᑐᓂᒃ ᐱᓕᕆᒋᐊᓚᐅᖏᓐᓂᖏᓐᓂᒃ ᐊᒻᒪᓗ 
ᐱᓕᕆᑎᓪᓗᒋᑦ ᐱᓕᕆᑦᑎᐊᕈᑕᐅᔪᓐᓇᖅᖢᓂᓗ ᐊᐅᓚᑦᑎᐊᕐᓗᓂ. ᑕᑕᑎᕆᐊᖃᖅᐸᒃᑕᖏᑦ 
ᐃᖅᑲᓇᐃᔭᕐᕕᖕᒥᑦ ᐊᖅᑕᕐᓇᕈᓐᓇᖅᑐᓄᑦ ᓇᓗᓇᐃᔭᐃᔾᔪᑏᑦ ᐅᖃᐅᓯᖃᑦᑕᖅᑐᑦ 
ᐃᖅᑲᓇᐃᔭᖃᑎᒌᓄᑦ ᐊᒻᒪᓗ ᐊᑎᓕᐅᖅᑕᐅᕙᒃᖢᑎᒃ ᐃᖅᑲᓇᐃᔭᖅᑎᐅᑉ ᐊᖏᔪᖅᑳᖏᓐᓄᑦ, 
ᕿᒥᕐᕈᔭᐅᓪᓗᑎᒃ ᐊᑑᑎᖃᕋᓗᐊᕐᐊᖔᑕ ᐃᓅᓯᑦᑎᐊᕙᓕᕆᓂᕐᒧᑦ ᐊᒻᒪᓗ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔨᐅᔪᓄᑦ ᐊᒻᒪᓗ ᖃᐅᔨᓴᖅᑕᐅᕙᒃᖢᑎᒃ ᐱᐅᑦᑎᐊᕋᓗᐊᕐᒪᖔᑕ 
ᐊᑐᖅᓗᑎᒃ ᒪᓕᒃᑕᐅᔭᕆᐊᓕᖕᓂᒃ ᖃᐅᔨᓴᕈᑎᓂᒃ ᖃᐅᑕᒫᑦ ᐊᑐᖅᑕᐅᓲᑦ ᑭᐳᒃᑕᖅᑐᓂ 
ᐊᐅᓚᑦᑎᔨᓂᑦ. ᐅᔭᕋᖕᓂᐊᕐᕕᖕᓄᑦ ᐃᓅᓯᑦᑎᐊᕙᓕᕆᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐱᖁᔭᑦ ᐊᒻᒪᓗ ᒪᓕᒐᑦ ᐅᔭᕋᖕᓂᐊᕐᕕᖕᓂᑦ ᐊᑦᑕᕐᓇᕈᓐᓇᖅᑐᓕᒫᓂᒃ 
ᐊᐅᓚᑕᐅᑦᑎᐊᕆᐊᖃᖅᑎᑦᑎᖕᒪᑕ ᐊᒻᒪᓗ “ᐅᖃᐅᓯᕐᓂᒃ ᐊᑐᖅᑕᐅᖏᓐᓇᐅᔭᖅᑐᖅᑕᓕᒃ” 
ᐅᔭᕋᖕᓂᐊᕐᕕᖕᓂᑦ. ᐹᕙᓐᓛᓐᑯᑦ ᖃᐅᔨᓴᑦᑎᐊᖅᓯᒪᖕᒪᑕ ᐊᑐᖅᖢᑎᒃ ᐊᑦᑕᕐᓇᖁᓐᓇᖅᑐᓂᒃ 
ᖃᐅᔨᓴᐃᔾᔪᑎᓂᒃ ᑕᑯᓇᓱᒃᖢᑎᒃ ᒪᕐᕉᖕᓂᒃ ᐅᖃᐅᓰᖕᓂᒃ ᐊᖃᖃᑎᖃᕈᓐᓇᕐᓂᕐᒥᒃ 
ᐊᐅᓚᓂᖏᓐᓄᑦ ᑭᓯᐊᓂ, ᐊᒥᐊᒃᑯ ᐊᑦᑕᕐᓇᕈᓐᓇᖅᑐᖅ ᐊᒃᓱᐊᓘᕐᒪᑦ ᐊᒻᒪᓗ 
ᐃᓄᐃᓴᒃᓕᕆᐊᑦᑎᐊᖅᑕᐅᔪᓐᓇᙱᖦᖢᓂ.   ᐱᒻᒪᕆᐅᖕᒪᑦ ᐅᖃᐅᓯᕐᒥᑦ ᐊᑐᖅᑕᐅᒐᔪᒃᑐᒥᒃ 
ᐊᑐᖅᑎᑦᑎᓂᖅ ᓇᐅᒃᑯᓕᒫᖅ ᑐᑭᓯᓇᑦᑎᐊᖁᓪᓗᒋᑦ ᐊᒻᒪᓗ ᑐᓴᐅᒪᖃᑎᒌᑦᑎᐊᖁᓪᓗᒋᑦ 
ᐱᒻᒪᕆᐅᖕᒪᑦ ᓇᓗᓇᐃᔭᐃᑎᓪᓗᒋᑦ, ᐊᐅᓚᑦᑎᓇᓱᐊᖅᑎᓪᓗᒋᑦ ᐊᒻᒪᓗ 
ᖃᐅᔨᓴᖃᑦᑕᕋᓱᐊᖅᑎᓪᓗᒋᑦ ᐊᐅᓚᑕᐅᓂᑕ ᐊᑐᕐᓂᖏᓐᓂᒃ ᐃᖅᑲᓇᐃᔭᕐᕕᖕᒥᑦ.  

ᑕᑕᑎᕆᐊᖃᖅᐸᒃᑕᖏᑦ ᐃᖅᑲᓇᐃᔭᕐᕕᖕᒥᑦ ᐊᖅᑕᕐᓇᕈᓐᓇᖅᑐᓄᑦ ᓇᓗᓇᐃᔭᐃᔾᔪᑏᑦ 
ᐱᓕᕆᔾᔪᓯᖏᑦ ᐃᓄᒃᑎᑑᓕᖅᑎᖅᓯᒪᙱᑦᑐᑦ ᓇᓗᓕᖅᑐᖃᖁᓇᒍ ᐱᔾᔪᑎᖃᖅᖢᑎᒃ 
ᑐᓴᐅᒪᑦᑎᐊᖃᑎᒌᖕᓃᑦ ᑕᒪᓐᓇ ᐊᖅᑕᕐᓇᕈᓐᓇᕐᓂᖅ ᐊᐅᓚᑕᐅᓇᓱᐊᖅᖢᓂ ᐊᒻᒪᓗ ᑎᒥᐅᔪᓄᑦ 
ᐱᓕᕆᔪᒪᔪᓄᑦ. ᑕᐃᒪᐃᒃᑲᓗᐊᖅᑎᓪᓗᒍ ᐃᖅᑲᓇᐃᔭᖅᑐᓄᑦ ᐅᖃᐅᓯᖅ  ᐅᔭᕋᖕᓂᐊᕐᕕᖕᒥᑦ 
ᖃᓪᓗᓈᑎᑑᕋᓗᐊᖅᑎᓪᓗᒍ, ᐹᕙᓐᓛᓐᑯᑦ ᐃᑲᔪᖅᓱᐃᔪᑦ ᒪᓕᒋᐊᖃᓪᓚᑦᑖᕐᓂᖏᓐᓂᒃ ᐃᓄᒃᑎᑐᑦ 
ᐊᑐᖅᑕᐅᓂᖅᓴᐅᓕᕐᓗᓂ ᐃᖅᑲᓇᐃᔭᕐᕕᖕᒥᑦ ᐅᔭᕋᖕᓂᐊᕐᕕᒃᑕᖃᕐᓂᓕᒫᖓᓂ.   

ᓄᓘᔮᓗᓕᕆᔨᒃᑯᑦ ᑐᓂᓯᖃᑦᑕᕐᓂᐊᖅᑐᑦ ᐃᓄᒃᑎᑑᓕᖅᓯᒪᔪᓂᒃ ᑕᑕᑎᕆᐊᖃᖅᐸᒃᑕᖏᑦ 
ᐃᖅᑲᓇᐃᔭᕐᕕᖕᒥᑦ ᐊᖅᑕᕐᓇᕈᓐᓇᖅᑐᓄᑦ ᓇᓗᓇᐃᔭᐃᔾᔪᑏᓄᑦ ᐱᓕᒻᒪᒃᓴᕈᑎᑐᐃᓐᓇᐅᓗᓂ. 
ᐊᑐᓪᓚᑦᑖᕐᓂᖏᑦ ᑕᑕᑎᕆᐊᖃᖅᐸᒃᑕᖏᑦ ᐃᖅᑲᓇᐃᔭᕐᕕᖕᒥᑦ ᐊᖅᑕᕐᓇᕈᓐᓇᖅᑐᓄᑦ 
ᓇᓗᓇᐃᔭᐃᔾᔪᑏᑦ  ᐃᖅᑲᓇᐃᔭᕐᕕᖕᒥᑦ ᖃᓪᓗᓈᑎᑑᕆᐊᓕᒃ ᐊᒃᑕᕐᓇᖅᑐᒦᖁᓇᒋᑦ 
ᐃᖅᑲᓇᐃᔭᖅᑎᖏᑦ ᐱᓕᕆᕝᕕᐅᔪᒥ ᑕᐃᒪᙵᓕᒫᖅ 

ᐃᓚᒋᔭᐅᓗᓂ ᓇᓗᓇᐃᖅᓯᓯᒪᔪᓚᖅ ᖃᓄᖅ 
ᐃᓄᐃᑦ ᐃᓚᐅᑎᒋᒻᒪᖔᑕ ᑲᑎᓪᖓᓂᐅᓚᐅᖅᑐᒥ 
ᑕᕝᕙᓂ ᓴᖅᑭᑕᐅᓚᐅᖅᑐᒥ ᑕᕝᕗᓇ 
ᐋᓐᓂᐊᖅᑐᓕᕆᓂᖅ ᐊᒻᒪᓗ 
ᐊᑦᑕᓇᖅᑐᒦᑎᑦᑎᑕᐃᓕᒪᓂᕐᒧᑦ ᓇᐃᓴᐅᑎᖏᑎᒍᑦ  

ᓄᓘᔮᓕᕆᔨᒃᑯᑦ ᐱᒻᒪᕆᒍᓱᑉᐳᑦ ᐋᓐᓂᖅᑕᐃᓕᒪᓂᖅ ᐊᒻᒪᓗ ᐊᑦᑕᓈᕿᑦᑕᐃᓕᒪᓂᖅ 
ᑭᒃᑯᓕᒫᓄᑦ ᐃᖅᑲᓇᐃᔭᖅᕕᒦᑦᑐᓄᑦ−ᓄᓘᔮᓕᕆᔨᒃᑯᑦ ᐱᒻᒪᕆᐅᓂᖅᐹᖑᑎᑉᐹ ᑖᓐᓇ. 
ᓄᓘᔮᓕᕆᔨᒃᑯᑦ ᐊᐅᓚᓂᖃᒻᒪᑕ ᒪᓕᒐᖃᑦᑐᑎᓪᓗ ᑭᓇᒥᒃ “ᐸᓯᔭᒃᓴᖅᓯᐅᕋᑎᒃ” ᐊᒻᒪᓗ 
ᓴᖅᑭᑎᒃᑲᓐᓂᕋᓱᓐᓂᐊᕋᑎᒃ ᓇᐃᓴᐅᑎᓂᒃ ᒥᑭᓪᓕᑎᑦᑎᔪᒪᖏᒧᑦ ᑭᓇᑐᐃᓐᓇᕐᒥᒃ 
ᖃᓄᐃᑦᑐᒥᓂᕐᒥᓘᓐᓃᑦ ᖃᐅᔨᓇᓱᐊᖅᑐᑎᓪᓗ ᖃᓄᒃᑲᓐᓂᖅ ᐱᓕᕆᔪᓐᓇᕐᒪᖔᕐᒥᓐᓂᒃ 
ᐱᓂᕐᓗᒃᑐᖃᑉᐸᑦ ᑕᐃᒪᐃᒃᑲᓐᓂᖅᑐᖃᑯᓇᒍ.  

 
ᓄᓘᔮᓕᕆᔨᒃᑯᑦ ᑕᑯᓇᓐᓂᐊᖅᐳᑦ ᓇᐃᓴᐅᑎᓕᒫᓂᒃ ᓴᖅᑭᑕᐅᓚᐅᖅᑐᓂᒃ 
ᑲᑎᓐᖓᓂᖃᑦᑎᓪᓗᓕᒋᑦ, ᓇᐃᑦᑑᒐᓗᐊᒥᒃ ᓇᓗᓇᐃᖅᓯᒪᔪᒥᒃ ᓴᖅᑭᑦᑎᕕᐅᓂᐊᖅᐳᑦ 
ᑲᑎᒪᖃᑕᐅᔪᑦ ᐅᖃᐅᓯᖃᑦᑐᒥᒃ ᓄᓘᔮᓕᕆᔨᒃᑯᑦ ᐊᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ 
ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᐊᑐᖃᑦᑕᖅᑕᖏᓐᓂᒃ ᐊᒻᒪᓗ ᐋᖅᑭᒃᓯᒪᓂᖏᓐᓂᒃ. 
ᐋᖅᑭᒋᐊᖅᓯᒪᔪᑦ ᓄᑖᓐᖑᕆᐊᖅᓯᒪᔪᓪᓗ ᓇᐃᓴᐅᑎᑦ ᓴᖅᑭᑕᐅᓛᕆᕗᑦ 2019-ᒥ 
ᑲᑎᒪᓂᖃᓕᖅᐸᑕ ᑖᓐᓇᓗ ᐅᓂᒃᑳᖅ ᑭᒃᑯᑐᐃᓐᓇᕐᓄᑦ ᑕᑯᔭᔅᓴᕈᓪᓗᓂ.  

 

4.8. ᖃᐅᔨᓴᕐᓂᖅ 
ᑭᐅᓇᓱᐊᕐᓗᒋᑦ ᓄᓇᖃᑦᑐᓂᒃ ᐅᖃᐅᓯᐅᖃᑦᑕᓚᐅᖅᑐᑦ, ᐅᑯᐊ ᐊᑐᓕᖁᔭᐅᔪᑦ ᓴᖅᑭᑕᐅᓚᐅᖅᐳᑦ ᑲᑎᒪᑎᓪᓗᒋᑦ. ᐅᑯᐊ ᐱᓕᕆᐊᒃᓴᐃᑦ ᐊᒻᒪᓗ 

ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ ᐃᓱᒪᒋᔭᐅᓚᐅᖅᑐᑦ ᐊᑐᓕᖁᔭᐅᔪᓂᒃ ᑲᔪᓯᑎᑦᑎᓂᐊᕐᓂᕋᖅᑕᐅᓪᓗᑎᒃ, ᑎᑎᕋᖅᓯᒪᓂᖓ  11 ᒪᓕᓪᓗᒍ.  

 

ᑎᑎᕋᖅᓯᒪᔪᑦ 11 – ᖃᐅᔨᓴᕐᓂᖅ 
 

ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ  
ᐱᓕᕆᐊᕐᕆᕙᐅᔫᑉ ᐊᓯᔾᔨᐸᓪᓕᐊᓂᖓ 
ᐱᖃᓯᐅᔾᔭᐅᔭᕆᐊᖃᑉᐳᖅ ᐃᓄᐃᑦ 
ᐊᒃᑐᖅᑕᐅᓂᖏᓐᓄᑦ ᐊᖏᖃᑎᒌᒐᓱᐊᕐᓂᕐᒧᑦ  

ᒫᓐᓇᐅᔪᖅ ᐊᖏᖃᑎᒌᒐᓱᐊᕐᓂᐅᔪᖅ ᐋᖅᑭᒃᓯᒪᔾᔪᑎᖃᑉᐳᖅ ᑖᓐᓇ ᐃᓄᐃᑦ 
ᐊᒃᑐᖅᑕᐅᓂᖏᓐᓄᑦ ᐃᑲᔫᑏᑦ ᐊᖏᖃᑎᒌᒎᑎᖓ 
ᑕᑯᓇᒃᑕᐅᔭᕆᐊᖃᖃᑦᑕᕐᓂᖓᓄᑦ ᐊᕐᕌᒍᑦ ᐱᖓᓱᑦ ᐊᓂᒍᕌᖓᑕ, ᐊᒻᒪᓗ ᑖᓐᓇ 
ᑐᓐᖓᕕᖃᕋᓂ ᐱᓕᕆᕝᕕᐅᔫᑉ ᐊᓯᔾᔨᐸᓪᓕᐊᓂᖓᓂᒃ. ᓄᓇᖃᑦᑐᑦ 
ᑐᓴᖅᑎᑕᐅᖃᑦᑕᓂᐊᖅᐳᑦ ᐱᓕᕆᕝᕕᐅᔪᖅ ᐊᓯᔾᔨᕐᓂᐊᕋᒋᔭᐅᓕᕌᖓᑦ 
ᐊᑦᔨᒌᖏᑦᑐᑎᒍᑦ ᑐᓴᐅᒪᔾᔪᑎᑎᒍᑦ ᐊᑐᖁᔭᐅᓯᒪᔪᑎᒍᑦ ᐊᒻᒪᓗ ᑕᕝᕘᓇ 
ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ ᐅᖃᐅᓯᐅᓯᒪᓂᖓᒍᑦ.  
 

ᓴᖅᑭᑦᑎᓂᖅ ᐱᓕᕆᕝᕕᐅᔪᒧᑦ 
ᑲᑎᒪᔨᕋᓛᖑᓂᐊᖅᑐᓂᒃ ᐃᒡᓗᓕᒃᒥ ᐊᒻᒪᓗ 
ᓴᓂᕋᔭᕐᒥ  

ᓄᓘᔮᓕᕆᔨᒃᑯᑦ ᑕᒪᑐᒥᖓ ᐅᖃᖃᑎᖃᓐᓂᐊᖅᐳᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓂᑦ ᖃᓄᖅ ᑖᒃᑯᐊ ᑎᒥᐅᔪᑦ ᐱᓕᕆᐊᖃᖃᑦᑕᖅᓯᒪᒻᒪᖔᑕ 
ᑭᖑᓂᖔᑦᑎᓐᓂ ᐊᒻᒪᓗ ᖃᓄᖅ ᐋᖅᑭᒃᓯᒪᔪᒥᒃ ᐱᓕᕆᖃᑎᒌᒥᒃ 
ᓴᖅᑭᖅᑐᖃᕆᐊᖃᒻᒪᖔᑦ ᑎᒥᐅᔪᒥᒃ. ᓄᓘᔮᓕᕆᔨᒃᑯᑦ ᓂᕆᐅᑦᑎᐊᖅᐳᑦ 
ᑕᒪᑐᒥᖓ ᐊᑐᓕᖁᔭᐅᔪᒥᒃ ᑲᔪᓯᑎᑦᑎᖃᑕᐅᔭᕆᐊᔅᓴᖅ.  
 

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓃᖔᖅᓯᒪᔪᒥᒃ 
ᐃᖅᑲᓇᐃᖅᑎᒥᒃ ᐱᑕᖃᓪᓗᓂ ᓄᓘᔮᓃᑦᑐᒥᒃ 
ᖃᐅᔨᓴᖅᑎᐅᓂᐊᖅᑐᒥᒃ ᑕᒪᒃᑯᓄᖓ 
ᖃᐅᔨᓴᖅᑕᐅᔭᕆᐊᓖᑦ 
ᑲᔪᓯᑎᑕᐅᑦᑐᑎᐊᕋᓗᐊᕐᒪᖔᑕ  

ᒫᓐᓇᐅᔪᖅ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᖏᖃᑎᒌᒍᑦ ᐊᑎᓕᐅᖅᑕᐅᓯᒪᔪᖅ 
ᐱᕕᖃᑦᑎᑎᒻᒪᑦ ᐃᖅᑲᓇᐃᔭᖅᑎᓂᒃ ᐱᑕᖃᖁᓪᓗᒍ ᐊᕙᑎᓕᕆᓂᕐᒧᑦ 
ᖃᐅᔨᓴᖅᑎᐅᓂᐊᖅᑐᓂᒃ, ᑖᒃᑯᐊᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ 
ᐃᖅᑲᓇᐃᔭᖅᑎᒋᔭᐅᓗᑎᒃ. ᑖᓐᓇ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᖏᖃᑎᒌᒍᑦ 
ᐱᑕᖃᑦᑎᑎᒻᒥᒻᒪᑦ ᐃᖅᑲᓇᐃᔮᕆᔭᐅᔪᓐᓇᖅᑐᓂᒃ ᐅᒥᐊᕐᔪᐊᕐᒥ 
ᖃᐅᔨᓴᖅᑎᐅᒐᔭᖅᑐᓂᒃ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᒫᓐᓇᐅᔪᖅ 

ᐱᓕᕆᐊᖃᕋᓱᐊᖅᐳᑦ ᐃᖅᑲᓇᐃᔭᖅᑎᐅᒐᔭᖅᑐᓂᒃ ᐃᖅᑲᓇᐃᔭᐃᓐᓇᓂᐊᖅᑐᓂᒃ 
ᐊᕙᑎᓕᕆᓂᕐᒧᑦ ᖃᐅᔨᓴᖅᑎᐅᓂᐊᖅᑐᓂᒃ ᑖᒃᑯᐊᓗ ᐅᓂᒃᑳᕈᓐᓇᓂᐊᕐᓗᑎᒃ 
ᐅᑦᔨᕆᓚᐅᖅᑕᒥᓐᓂᒃ 2019-ᒥ ᑲᑎᒪᓂᖅᑕᖃᓕᖅᐸᑦ. ᑭᖑᓪᓕᖅᐹᒥᓪᓕ, 
ᐃᓅᓯᖃᓐᓂᕐᒧᑦ−ᐱᕙᓪᓕᐊᓂᕐᒧᓪᓗ ᐱᓕᕆᐊᕐᖑᔪᑦ ᖃᐅᔨᓴᖅᑕᐅᖃᑦᑕᕆᕗᑦ 
ᐅᓂᒃᑲᐅᓯᐅᕙᑦᑐᑎᓪᓗ ᐊᑐᖅᑐᒍ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 
ᐊᖏᖃᑎᒌᒍᑎᐅᑉ ᐃᓗᐊᒍᑦ ᐅᓂᒃᑳᓂᕐᒧᑦ ᓴᖅᑭᑕᐅᓯᒪᔪᑦ ᐊᒻᒪᓗ ᐊᕐᕌᒍᑕᒫᑦ 
ᐃᖅᑲᓇᐃᔭᖅᕕᒻᒥ ᖃᓄᐃᑦᑑᓂᖏᓐᓂᒃ ᑕᑯᓇᒃᑕᐅᖃᑦᑕᕐᓂᐅᑉ ᐃᓗᐊᒍᑦ.  

 

4.9. ᓄᓇᓖᑦ ᐱᖁᑎᕐᔪᐊᖏᑦ  
 

ᑲᑎᓐᖓᑎᓪᓗᒋᑦ, ᓄᓇᓕᓐᓃᖔᖅᑐᑦ ᐅᖃᐅᓯᖃᖃᑦᑕᓚᐅᖅᑐᑦ ᐊᑐᓕᖁᔭᐅᓯᒪᔪᒥᒃ (ᑎᑎᕋᖅᓯᒪᔪᖅ 12) ᐱᑦᔪᑎᓕᒃ ᑮᓇᐅᔭᐃᑦ 

ᓄᓇᓕᓐᓂ ᐊᑐᖅᑕᐅᔪᓐᓇᕋᔭᖅᑐᑦ ᓄᓇᓖᑦ ᐱᖁᑎᕐᔪᐊᖏᓐᓄᑦ. ᒫᓐᓇᐅᔪᖅ ᐊᖏᖃᑎᒌᒍᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 

ᑎᓕᐅᕆᓯᒪᖏᒻᒪᑦ ᓄᓘᔮᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑮᓇᐅᔭᓂᒃ ᐊᑐᖁᓪᓗᒋᑦ ᓄᓇᓖᑦ 

ᐱᖁᑎᕐᔪᐊᖅᓴᖏᓐᓄᑦ, ᑕᐃᒪᐃᒻᒪᓪᓗ ᑕᒪᓐᓇ ᖁᓛᓃᑉᐳᖅ ᓄᓘᔮᓕᕆᔨᒃᑯᑦ ᐅᕝᕙᓘᓐᓃᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑎᓕᔭᐅᔾᔪᑎᒋᓯᒪᔭᖓᑕ. ᒫᓐᓇᐅᔪᖅ, ᑖᓐᓇ ᐊᖏᕈᑦ ᐊᖏᖃᑎᒋᒍᑎᐅᒐᓱᐊᕐᒪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ 

ᓄᓘᔮᓕᕆᔨᒃᑯᓐᓂᑦ ᒪᓕᒃᑐᒍ ᑎᑎᕋᖅᓯᒪᔪᖅ 22. ᓇᓕᐊᑐᐃᓐᓇᖅ  ᑕᒪᑐᒥᖓ ᑲᔪᓯᖁᔭᐅᒐᔭᖅᑐᓂᒃ ᓴᖅᑭᑦᑎᒍᓐᓇᖏᒻᒪᑕ ᒫᓐᓇᐅᒧᖅ 

ᑕᒪᓐᓇ ᐊᖏᖃᑎᒌᒐᓱᐊᕐᓂᖅ ᐱᓕᕆᐊᕐᖑᓂᖓᓂ.  

 
ᓄᓇᓕᓐᓂ ᐅᖃᐅᓯᐅᓚᐅᖅᑐᑦ ᑐᓐᖓᕕᒋᔭᐅᓪᓗᑎᒃ,  ᐅᑯᐊ ᐊᑐᓕᖁᔭᐅᓚᐅᖅᑐᑦ ᑲᑎᓐᖓᑎᓪᓗᒋᑦ . ᐅᑯᐊ ᐱᓕᕆᐊᒃᓴᐃᑦ ᐊᒻᒪᓗ 

ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ ᐊᑐᓕᖅᑎᑦᑎᓂᕋᖅᑕᐅᕗᑦ ᐅᖃᐅᓯᐅᓚᐅᖅᑐᓂᒃ ᐊᑐᓕᖁᔭᐅᔪᓂᒃ ᓇᓗᓇᐃᖅᑕᐅᓯᒪᑎᓪᓗᒋᑦ 

ᑎᑎᕋᖅᓯᒪᓂᖓᓂ 12.  
 

ᑎᑎᕋᖅᓯᒪᔪᑦ 12 – ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᑐᓕᖁᔨᔾᔪᑎᑦ  
 

ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ  
ᐃᓱᒪᒋᔭᐅᖁᔭᐅᓪᓗᓂ ᓄᓇᓖᑦ 
ᐱᖁᑎᕐᔪᐊᖏᑦ  

ᒫᓐᓇᐅᔪᖅ, ᑖᓐᓇ ᐊᖏᕈᑦ ᐊᖏᖃᑎᒋᒍᑎᐅᒐᓱᐊᕐᒪᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓄᓘᔮᓕᕆᔨᒃᑯᓐᓂᑦ ᒪᓕᒃᑐᒍ ᑎᑎᕋᖅᓯᒪᔪᖅ 22. 
ᓇᓕᐊᑐᐃᓐᓇᖅ  ᑕᒪᑐᒥᖓ ᑲᔪᓯᖁᔭᐅᒐᔭᖅᑐᓂᒃ ᓴᖅᑭᑦᑎᒍᓐᓇᖏᒻᒪᑕ 
ᒫᓐᓇᐅᒧᖅ ᑕᒪᓐᓇ ᐊᖏᖃᑎᒌᒐᓱᐊᕐᓂᖅ ᐱᓕᕆᐊᕐᖑᓂᖓᓂ.. 

 

5. 2017 ᑲᑎᓐᖓᔪᑦ ᐊᑐᓕᖁᔨᔾᔪᑎᖏᑦ  
 

2018-ᒥ ᑲᑎᓐᖓᑎᓪᓗᒋᑦ, 2017−ᒥ ᑲᑎᓐᖓᑎᓪᓗᒋᑦ ᐊᑐᓕᖁᔭᐅᔪᒥᓃᑦ ᐅᖃᐅᓯᐅᓚᐅᖅᑐᑦ. ᑕᑯᒃᓴᐅᑎᐊᕐᓂᖅ 

ᐊᑐᖅᑕᐅᖁᓪᓗᒍ, ᐅᑯᐊ ᐊᑐᓕᖁᔭᐅᓯᒪᔪᑦ ᑲᔪᓯᓯᒪᖏᓚᑦ. ᐅᑯᐊ ᐱᓕᕆᐊᔅᓴᐃᑦ ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ 

ᐃᓱᒪᒋᔭᐅᓚᐅᖅᑐᑦ ᐱᓕᕆᐊᖃᕈᑕᐅᓂᐊᕋᓱᒋᔭᐅᓪᓗᑎᒃ ᐊᑐᓕᖁᔭᐅᓯᒪᔪᓂᒃ, ᓇᓗᓇᐃᖅᑕᐅᓯᒪᑎᓪᓗᒍ ᑎᑎᕋᖅᓯᒪᓂᖓ 13. 
 

ᑎᑎᕋᖅᓯᒪᔪᑦ 13 – ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᑐᓕᖁᔨᔾᔪᑎᑦ  
 

ᐊᑐᓕᖁᔨᔾᔪᑎᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ  

ᐃᖅᑲᓇᐃᔭᖅᑏᑦ ᑐᓂᔭᐅᖃᑦᑕᕋᔭᕐᒪᑕ 
ᐃᖅᑲᓇᐃᔭᖅᑏᑦ ᖃᐅᔨᒪᔭᐅᔾᔪᑎᔅᓴᖏᓐᓂᒃ, 
ᖃᓪᓗᓇᐅᔨᖓᓗᑎᒃ ᐃᓄᒃᑎᑐᓪᓗ 
ᓇᓗᓇᐃᖅᑎᕆᓯᒪᔪᑦ ᐱᓪᓗᐊᑕᐅᓂᖏᑦ 
ᐊᑐᐊᒐᕆᔭᐅᔪᑦ ᐃᖅᑲᓇᐃᔭᕐᓂᕐᒧᑦ ᑐᕌᖓᔪᑦ.  

ᐃᖅᑲᓇᐃᔭᖅᑎᓄᑦ ᖃᐅᔨᒪᔾᔪᑎᑦ ᓴᖅᑭᑕᐅᓯᒪᓕᖅᑐᑦ ᓄᓘᔮᓕᕆᔨᒃᑯᓐᓂᑦ, 
ᐃᖅᑲᓇᐃᔭᖅᑎᓕᒫᑦᑎᐊᓄᑦ, ᖃᐅᔨᕚᓪᓕᕈᑕᐅᓂᐊᕐᒪᑕ ᒪᓕᒐᓕᒫᖏᓐᓂᒃ 
ᐃᖅᑲᓇᐃᔭᕐᓂᕐᒧᑦ ᑐᕌᖓᔪᓂᒃ. ᑖᓐᓇ ᐃᖅᑲᓇᐃᔭᖅᑏᑦ ᖃᐅᔨᒪᔾᔪᑎᒃᓴᖓ 
ᓇᓗᓇᐃᖅᓯᓯᒪᓂᐊᖅᐳᖅ ᐊᒻᒪᓗ ᐅᓂᒃᑳᖅᓯᒪᓗᓂ ᖃᓄᐃᒻᒪᑦ ᑖᓐᓇ 
ᐱᓕᕆᕝᕕᐅᔪᖅ ᐃᓚᖃᒻᒪᖔᑦ ᐊᖏᕈᑦᒥᑦ ᐊᒻᒪᓗ ᐃᑲᔫᑎᑦ ᑖᒃᓱᒪ ᐃᓗᐊᒎᖓᔪᑦ.  
 



21 

 

 ᐃᖅᑲᓇᐃᔭᖅᑎᓄᑦ ᖃᐅᔨᒪᔾᔪᑎᔅᓴᖅ ᐱᔭᕇᖅᑕᐅᓕᖅᑐᖅ ᐊᒻᒪᓗ 
ᐃᓄᒃᑎᑑᓕᖅᑕᐅᓂᐊᖅᑐᓂ. ᓄᓘᔮᓕᕆᔨᒃᑯᑦ ᐃᓱᒪᖃᑦᑐᑦ ᑖᓐᓇ 
ᑐᓂᔭᐅᔪᓐᓇᖅᓯᓂᐊᕆᐊᖓᓂᒃ 2019-ᒥ. 

ᑕᒪᒃᑮᓐᓂᒃ ᐅᖃᐅᓯᖃᕈᓐᓇᖅᑐᓂᒃ 
ᐊᔪᕈᓐᓃᖅᓴᑎᑦᑎᔨᑕᖃᓕᕐᓗᓂ ᐱᓕᕆᕝᕕᒻᒥ.  
ᐊᔪᕈᓐᓃᖅᓴᑎᑦᑎᓂᖅ 
ᖃᓪᓗᓈᑎᑐᐃᓐᓇᐅᔭᕆᐊᖃᖏᒃᑲᓗᐊᕐᖓᑦ. 
ᑕᒪᓐᓇ ᐱᓗᐊᓐᖑᐊᖅᐳᖅ ᐱᓕᕆᔾᔪᑎᓄᒃ 
ᐊᔪᕈᓐᓃᖅᓴᑎᑦᑎᓂᕐᒧᑦ.  

ᐊᑐᕐᓗᒍ ᐃᓄᓐᓂᒃ ᐱᓕᕆᑎᑦᑎᓂᕐᒧᑦ ᐊᑐᐊᒐᕆᔭᐅᔪᖅ, ᓄᓘᔮᓕᕆᔨᒃᑯᑦ ᐊᒻᒪᓗ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ  ᓴᖅᑭᑦᑎᓯᒪᕗᑦ ᐊᑐᖅᑕᐅᓂᐊᖅᑐᓂᒃ 
ᓇᓗᓇᐃᖅᓯᔾᔪᑕᐅᓗᑎᒃ ᐃᓄᒃᑎᑐᑦ ᐅᖃᐅᓯᖃᓪᓗᑎᒃ 
ᐊᔪᕈᓐᓃᖅᓴᑎᑦᑎᔨᐅᒍᓐᓇᖅᑐᓂᒃ. 2018−ᒥ, ᓄᓘᔮᓕᕆᔨᒃᑯ 
ᐱᓕᕆᖃᑎᖃᓐᓂᐊᖅᐳᑦ ᐱᓕᕆᕝᕕᒻᒥ ᐃᓐᓇᕆᔭᐅᔪᓂᒃ 
ᐃᓚᐅᓂᖅᓴᐅᑎᑕᐅᖁᓪᓗᒋᑦ ᐊᔪᕈᓐᓃᖅᓴᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ 
ᐃᓄᓐᓂᒃ ᐃᖅᑲᓇᐃᔭᖅᑎᓂᒃ. ᓄᓘᔮᓕᕆᔨᒃᑯᑦᑕᐅᖅ ᐃᖅᑲᓇᐃᔭᖅᑎᑖᖅᓯᒪᕗᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᖃᐅᔨᒪᔨᑕᕆᓂᐊᖅᑕᒥᓐᓂᒃ,  ᐃᓄᓐᓂᒃ 
ᐱᓕᕆᖃᑎᖃᓐᓂᕐᒧᑦ ᐃᓚᐅᓂᐊᖅᑐᓂᒃ ᐊᔪᕈᓐᓃᖅᓴᑎᑦᑎᓂᕐᒧᑦ 
ᐱᓕᕆᐊᕐᖑᕙᑦᑐᓂᒃ ᐱᓗᐊᖅᑐᒥᒃ ᐅᖃᐅᓯᖃᑎᒌᖏᓂᕐᒧᑦ 
ᐊᒃᓱᕈᓐᓇᐅᑎᑕᖃᖃᑦᑕᑎᓪᓗᒍ.  
 

ᓄᓘᔮᓕᕆᔨᒃᑯᑦ ᑲᔪᓰᓐᓇᖅᑐᑎᒃ ᖃᐅᔨᓇᓱᐊᖃᑦᑕᖅᐳᑦ 
ᐱᕕᖃᑦᑎᑦᑎᓇᓱᐊᖅᑐᑎᓪᓗ ᐃᓄᒃᑐᑦ ᐅᖃᐅᓯᖅ ᐃᓚᒋᔭᐅᒃᑲᓐᓂᕈᓐᓇᕐᒪᖔᑦ 
ᐃᖅᑲᓇᐃᔭᖅᕕᐅᑉ ᐃᓗᐊᓂ.  

ᐱᑕᖃᑦᑎᑦᑎᓂᖅᓴᐅᔭᕆᐊᖃᓐᓂᖅ ᐃᓄᐃᑦ 
ᓂᕿᖁᑎᖏᓐᓂᒃ. ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᐊᒻᒪᓗ ᓄᓘᔮᓕᕆᔨᒃᑯᑦ 
ᖃᐅᔨᓇᓱᒃᑲᔭᕐᒪᑕ ᖃᓄᖅ ᐃᓄᐃᑦ 
ᓂᕿᖁᑎᖏᑦ ᐱᑕᖃᓐᓂᖅᓴᐅᔪᓐᓇᕐᒪᖔᑕ 
ᐃᖅᑲᓇᐃᔭᖅᑎᓄᑦ. ᐱᓕᕆᖃᑎᖃᓪᓗᑎᒃ 
ᓄᓇᓕᓐᓂᒃ ᐊᖑᓇᓱᒃᑐᓕᕆᔨᒃᑯᑦ 
ᑎᒥᖁᑎᖏᓐᓂᒃ, ᐱᖃᓯᐅᑎᓗᒍ ᓂᖀᑦ 
ᖃᐅᔨᓴᖅᑕᐅᖃᑦᑕᕆᐊᖃᓐᓂᖏᓐᓄᑦ 
ᒪᓕᒐᕆᔭᐅᔪᑦ.  

ᑎᑎᕋᖅᓯᒪᓂᖓ 11.7.2 ᑕᕝᕙᓂ ᐊᖏᕈᑦ ᐃᓗᐊᓂ ᓇᓗᓇᐃᖅᓯᒪᒻᒪᑦ 
ᓂᕆᔭᐅᓂᐊᖅᑐᑦ ᐃᓄᐃᑦ ᓂᕿᖁᑎᖏᑦ ᓈᒻᒪᓈᖅᓯᒪᔭᕆᐊᖃᒻᒪᑕ ᒐᕙᒪᒃᑯᑦ 
ᓂᕿᓂᒃ ᖃᐅᔨᓴᕐᓂᕐᒧᑦ ᒪᓕᒐᖏᓐᓂᒃ ᐊᒻᒪᓗ ᖃᖓᓚᐅᒃᑯᑦ ᑕᒪᓐᓇ 
ᐱᑕᖃᑦᑎᑕᐅᖃᑦᑕᕆᐊᖃᑦᑐᓂᒃ ᐃᖅᑲᓇᐃᔭᖅᑎᓕᒫᓄᑦ. ᓄᓘᔮᓕᕆᔨᒃᑯᑦ ᐊᒻᒪᓗ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᖃᔪᓰᓐᓇᑐᒃᑯᑦ ᖃᐅᔨᓇᓱᐊᖏᓐᓇᖅᐳᑦ 
ᓇᑭᑦ ᓂᕿᑖᖅᕕᒋᔪᓐᓇᖅᑕᒥᓂᒃ ᐃᓄᒃᓯᐅᑎᓂᒃ ᐊᖏᖅᑕᐅᓯᒪᒍᓐᓇᖅᑐᓂᒃ 
ᒐᕙᒪᒃᑯᑦ ᓂᕿᖃᑦᑎᑦᑎᓂᕐᒧᑦ ᐊᖏᖅᑕᐅᓯᒪᔭᕆᐊᖃᑦᑐᖁᑎᖏᑎᒍᑦ.  
  

ᓇᓗᓇᓐᖏᑎᐊᖅᑐᓂᒃ ᐊᑐᐊᒐᖅᑕᖃᕋᔭᕐᒪᑦ 
ᐅᖃᐅᓯᖃᑦᑐᓂᒃ ᖃᓄᖅ ᑳᑦᑐᓛᒃᑎᐅᔪᑦ 
ᓄᖅᑲᑎᑦᑎᓲᖑᒻᒪᖔᑕ 
ᐃᖅᑲᓇᐃᔭᖅᑎᒥᓐᓂᒃ.  

ᑳᑦᑐᓛᒃᑎᐅᔪᒧᑦ ᐃᓄᒃ ᐃᖅᑲᓇᐃᔭᖅᑐᖅ ᐃᓱᒫᓘᑎᖃᕈᓂ ᐅᖃᐅᓯᖃᑉᐸᑦ, 
ᓄᓘᔮᓕᕆᔨᒃᑯᑦ ᐃᑲᔪᕋᓱᖃᑦᑕᖅᐳᖅ ᐊᔪᕆᔅᓱᐃᔾᔨᓇᓱᐊᖅᑐᑎᒃ ᖃᓄᖅ ᑕᒪᓐᓇ 
ᐃᓗᐊᖅᓯᒍᓐᓇᕐᒪᖔᑦ. ᐊᔪᓐᓇᕌᖓᑦ ᐅᕝᕙᓘᓐᓃᑦ ᐊᑲᐅᖏᓗᐊᖅᐸᑦ, 
ᓄᓘᔮᓕᕆᔨᒃᑯᑦ ᑖᒃᓱᒥᖓ ᐃᓄᒻᒥᒃ ᐅᖃᐅᔾᔨᒐᔭᖅᑐᑦ ᑕᐃᑯᖓ 
ᐃᖅᑲᓇᐃᔭᖅᕕᒋᔭᒥᓐᓄᑦ ᑳᑦᑐᓛᒃᑎᐅᔪᒧᑦ ᐃᖅᑲᓇᐃᔭᖅᑐᓕᕆᔨᖏᓐᓄᑦ 
ᐅᓂᒃᑳᕆᐊᖅᑐᖁᓪᓗᒍ.  

 

ᓄᓘᔮᓕᕆᔨᒃᑯᑦ ᑐᕌᒐᕆᕚ ᐃᓱᒫᓘᑕᐅᔪᑦ ᐋᖅᑭᒍᓐᓇᖁᓪᓗᒋᑦ 
ᐊᔪᓐᓇᖏᑐᐊᖅᐸᑦ. ᐃᓱᒫᓘᑕᐅᔪᓪᓕ ᐊᐅᓚᑦᑐᓇᓐᖏᑕᑎᒃ, ᓄᓘᔮᓕᕆᔨᒃᑯᑦ 
ᐃᑲᔪᕋᓱᖃᑦᑕᓂᐊᖅᐳᑦ ᑕᒪᓐᓇ ᖃᓄᖅ ᐋᖅᑭᒍᓐᓇᕐᒪᖔᑦ.  

 

ᓄᓘᔮᓕᕆᔨᒃᑯᑦ ᑲᔪᓰᓐᓇᑐᒃᑯᑦ ᐱᓕᕆᖃᑎᖃᑉᐳᑦ ᑳᑦᑐᓛᒃᑎᐅᔪᓂᒃ ᑕᒪᒃᑯᐊ 
ᐅᓂᒃᑳᓕᐊᕆᕙᑦᑕᖏᑦ ᐃᖅᑲᓇᐃᔭᖅᑎᖃᓐᓂᕐᒧᑦ ᐱᑦᔪᑎᓖᒃ 
ᐋᖅᑭᑎᐊᖅᓯᒪᕙᓪᓕᐊᖁᓪᓗᒋᑦ ᐃᓚᖃᓪᓗᑎᒃ ᖃᓄᐃᑦᑑᒻᒪᖔᑕ ᒪᓕᒐᖏᑦ, 
ᐱᓗᐊᖅᑐᒥᒃ ᐅᖃᐅᓯᖃᑦᑐᑦ ᐃᓄᐃᑦ ᐃᖅᑲᓇᐃᔭᖅᑏᑦ ᖃᓄᖅ 
ᓄᖅᑲᑦᑎᑕᐅᓕᖃᑦᑕᕐᒪᖔᑕ.  

 

6. ᐊᑐᓕᖅᑎᑕᐅᓂᖏᑦ ᑲᑎᓐᖓᔪᑦ ᐊᑐᓕᖁᔨᔾᔪᑎᖏᑦ 
 

ᐃᓱᓕᒃᑎᓪᓗᒍ ᑲᑎᓐᖓᔪᑦ, ᑖᒃᑯᐊ ᐱᓕᕆᖃᑎᒌᑦ ᑲᑎᒪᔨᕋᓛᑦ ᑲᑎᓚᐅᖅᑐᑦ ᕿᒥᕐᕈᓪᓗᑎᒃ ᑲᑎᑕᐅᓯᒪᔪᓂᒃ ᐊᑐᓕᖁᔨᔾᔪᑎᓂᒃ. ᑕᒪᕐᒥᒃ 

ᐊᑐᓕᖁᔨᔾᔪᑏᑦ ᑲᑎᒪᓂᕐᒥᑦ ᐱᖃᓯᐅᔾᔭᐅᓯᒪᔪᑦ ᑕᕝᕙᓂ ᐅᓂᒃᑳᒥ. ᓄᓘᔮᓕᕆᔨᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 

ᐱᐊᓂᒃᓯᓇᓱᐊᕐᓂᐊᖅᐳᑦ ᐃᓘᓐᓇᖏᓐᓂᒃ ᐊᑐᓕᖁᔨᔾᔪᑎᓂᒃ ᐱᖃᓯᐅᔾᔭᐅᓯᒪᔪᓂᒃ ᑕᕝᕙᓂ 2018 ᑲᑎᓐᖓᔪᑦ ᐅᓂᒃᑳᖓᓂ ᓯᕗᓂᐊᒍᑦ 

ᑭᖑᓪᓕᕐᒥ ᑲᑎᓐᖓᓂᐅᒐᔭᖅᑑᑉ. ᓄᑖᕈᖅᑎᑕᐅᓯᒪᔪᑦ ᐊᑐᓕᖁᔭᐅᓯᒪᔪᓂᒃ ᐱᑦᔪᑎᓖᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᐱᓕᕆᐊᒃᓴᐃᑦ 

ᐊᒻᒪᓗ ᐱᓕᕆᐊᕐᕆᔭᐅᔪᒫᓐᓂᐊᖅᑐᑦ ᓴᖅᑭᓚᐅᖅᑐᑦ ᐅᖃᐅᓯᐅᓛᖅᐳᑦ 2019-ᒥ ᑲᑎᓐᖓᓕᖅᐸᑕ, ᑲᖏᖅᑐᒑᐱᒻᒥ.   

ᐊᒥᓱᑦ ᐱᓕᕆᐊᒃᓴᐃᑦ ᐊᒻᒪᓗ ᐱᓕᕆᐊᕐᖑᔪᒫᓐᓂᐊᖅᑐᑦ ᐱᖃᓯᐅᔾᔨᓂᐊᖅᑐᑦ ᐅᖃᓪᓚᖃᑎᖃᓐᓂᕐᒥᒃ ᑖᒃᑯᓂᖓ ᐱᓕᕆᖃᑎᒌᑦ 

ᐊᐅᓚᑦᑎᔩᑦ ᑲᑎᒪᔨᕋᓛᖏᓐᓪᓂᒃ. ᑖᒃᑯᐊ ᑲᑎᒪᔨᕋᓛᑦ, ᐃᑲᔪᖅᑐᖅᑕᐅᓗᑎᒃ ᐱᓕᕆᖃᑎᒌᓄᑦ ᐊᐅᓚᑦᓯᓂᕐᒧᑦ ᑲᑎᒪᔨᕋᓛᓂᒃ, 

ᐱᓕᕆᐊᕐᖃᓐᓂᐊᖅᑐᑦ ᐋᖅᑭᒃᑕᐅᓯᒪᖏᑦᑐᓂᒃ ᐃᓱᒫᓘᑕᐅᔪᓂᒃ ᓴᖅᑭᖅᓯᒪᔪᓂᒃ ᐊᑐᓕᖁᔨᔾᔪᑎᖏᓐᓂᒃ ᑲᑎᓐᖓᔪᑦ. ᑖᒃᑯᐊ 

ᐱᓕᕿᖃᑎᒌᑦ ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᐊᑐᓕᖅᑎᑦᑎᖏᑉᐸᑕ ᐊᑐᓕᖁᔨᔾᔪᑎᖏᓐᓂᒃ ᑲᑎᓐᖓᔪᑦ, ᑎᑎᕋᖅᓯᒪᔪᒃᑯᑦ 

ᐱᑦᔪᑎᖓᓂᒃ ᑎᑎᕋᖅᑕᖃᓛᖅᑐᖅ ᐊᒻᒪᓗ ᑐᓂᔭᐅᓗᑎᒃ ᑲᑎᓐᖓᓂᖃᑦᑎᓪᓗᒋᑦ ᐅᐸᒃᓯᒪᓚᐅᖅᑐᓄᑦ 2019-ᒥ 

ᑲᑎᓐᖓᓂᖃᑦᑎᓪᓗᒋᑦ. 

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᓄᓘᔮᓕᕆᔨᒃᑯᑦ ᖃᐅᔨᓴᖃᑦᑕᐃᓇᖅᐳᑦ ᐊᑐᖅᑕᐅᔪᓐᓇᖅᑐᓂᒃ ᑲᑎᒪᔨᕋᓛᖏᓐᓄᑦ 

ᐱᓕᕆᑦᑎᐊᒍᓐᓇᓂᖅᓴᐅᖁᓪᓗᒋᑦ. ᐊᓯᔾᔨᕐᕈᑎᐅᔪᓐᓇᖅᑐᑦ ᑲᑎᒪᔨᕋᓛᓄᑦ ᐅᖃᐅᓯᐅᒐᔭᖅᑐᑦ ᐊᒻᒪᓗ ᐋᖅᑭᓱᖅᑕᐅᓗᑎᒃ 

ᐸᕐᓇᑕᐅᓯᒪᔪᒃᑯᑦ ᐊᖏᕈᑦ ᐊᖏᖃᑎᒌᒐᓱᐊᓂᖏᑎᒍ. 

 



ᐊᕐᕌᒍᑕᒫᕐᓯᐅᒻᒥᑦ ᐱᓕᕆᐊᕐᒥ ᕿᒥᕐᕈᓂᖅ
ᑲᑐᔾᔨᖃᑎᒌᒃᑯᑦ ᐅᓂᒃᑳᖏᑦ
ᓴᓂᕋᔭᒃ, ᐄᐳᓗ 17 ᐊᒻᒪ 18, 2018

ᑲᑐᔾᔨᖃᑎᒌᒃᑯᑦ ᐅᓂᒃᑳᕆᓂᐊᖅᑕᖏᑦ

 ᐊᕐᕌᒍᑕᒫᕐᓯᐅᒻᒥᑦ ᐱᓕᕆᐊᕐᒥ ᕿᒥᕐᕈᓂᖅ
 ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔮᖓᑦ ᐊᖏᕈᑎᓂᑦ ᐊᑐᓕᖅᑎᑦᑎᕙᓪᓕᐊᓂᕐᒥ
 ᐊᓪᓚᕕᒻᒥ ᐱᓕᕆᐊᑦ – 2017
 ᑮᓇᐅᔭᑦ

 ᐃᓚᒌᒃᑐᓄᑦ ᑮᓇᐅᔭᑦ
 ᐃᖅᑲᓇᐃᔭᕐᕕᓐᓂᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᖅ ᐊᒻᒪᓗ ᐱᒋᐊᕈᑎᔅᓴᑦ ᑮᓇᐅᔭᑦ
 ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ

 2018ᒥ ᑲᒪᒋᔭᐅᓂᐊᖅᑐᑦ

ᐊᕐᕌᒍᑕᒫᕐᓯᐅᒻᒥᑦ ᐱᓕᕆᐊᕐᒥ ᕿᒥᕐᕈᓂᖅ
ᐱᔾᔪᑎᖓ

ᐱᔾᔪᑎᖓ
ᐊᕐᕌᒍᑕᒫᕐᓯᐅᒻᒥᑦ ᐱᓕᕆᐊᕐᒥ ᕿᒥᕐᕈᓂᕐᒧᑦ

 ᐅᖃᖃᑎᖃᕐᓗᑎᒃ ᐃᓄᓐᓂᑦ ᑕᐃᒫᒃ ᑲᑐᔾᔨᖃᑎᒌᒃᑯᑦ ᐹᕕᓐᓛᓐᑯᓪᓗ 
ᖃᐅᔨᑎᑦᑎᖃᑦᑕᓂᐊᕐᖓᑕ ᑐᑭᓯᐅᒪᔾᔪᑕᐅᔭᕆᐊᓕᓐᓂᑦ ᐱᓕᕆᐊᑉ ᒥᔅᓵᓄᑦ
 ᕿᒥᕐᕈᓗᑎᒃ ᖃᓄᑐᐃᓐᓇᖅ ᑐᑭᓯᐅᒪᔾᔪᑎᔅᓴᓂᑦ ᐊᑦᑐᐃᓂᖃᕐᓂᐊᖅᑐᓂᑦ ᐃᓄᓐᓄᑦ ᐃᓱᒪᒋᔭᐅᔪᓂᑦ 

ᐊᖏᓂᕐᓴᐅᓂᐊᕐᓂᖏᓐᓂᒃ ᓂᕆᐅᒋᔭᐅᓚᐅᖅᑑᒐᓗᐊᑦ ᓴᓂᐊᓂ 
 ᕿᒥᕐᕈᓗᑎᒃ ᐹᕕᓐᓛᓐᑯᑦ ᐊᐅᓚᑦᑎᓂᕐᒧᑦ, ᖃᐅᔨᓴᖃᑦᑕᓂᕐᒧᑦ ᐸᓚᕐᔫᒥᑎᑦᑎᒋᐊᕐᓂᒧᓪᓗ 

ᐱᓕᕆᐊᖏᓐᓂᒃ
 ᐅᖃᖃᑎᒌᒍᑎᖃᕐᓗᑎᒃ ᐱᔾᔪᑕᐅᔪᓂᑦ ᓴᖅᑭᐸᑦᑐᓂᑦ ᓄᓇᓕᓐᓂᑦ ᐱᔾᔪᑎᒋᓪᓗᒋᑦ ᐊᖏᕈᑏᑦ 

ᐅᕝᕙᓘᓐᓃᑦ ᐊᑐᓕᖅᑎᑦᑎᕙᓪᓕᐊᓂᖅ ᐊᖏᕈᑎᓂᑦ
 ᐊᑐᓕᖁᔨᔾᔪᑎᓕᐅᕐᓗᑎᒃ ᑲᑐᔾᔨᓪᓗᑎᒃ ᓯᕗᓕᖅᑏᑦ ᑲᑎᒪᔨᕋᓛᕐᓄᑦ ᐱᔾᔪᑎᒋᓪᓗᒋᑦ ᐱᒻᒪᕆᐊᓗᐃᑦ 

ᐱᔾᔪᑕᐅᔪᑦ ᓴᖅᑭᖅᑐᑦ ᕿᒥᕐᕈᓂᕐᒥ

ᑲᑐᔾᔨᖃᑎᖏᒃᑯᑦ ᐃᖅᑲᓇᐃᔮᖓᑦ
ᐊᖏᕈᑎᓂᑦ ᐊᑐᓕᖅᑎᑦᑎᕙᓪᓕᐊᓂᖅ

ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔮᖓᑦ

 ᑲᑐᔾᔨᖃᑎᒌᒃᑯᑦ ᐱᓕᕆᖃᑎᖃᕐᐸᑦᑐᑦ ᐹᕕᓐᓛᓐᑯᓐᓂ ᑲᑎᒪᔨᕋᓛᖅᑎᒍᑦ 
ᐋᖅᑭᐸᓪᓕᓂᐊᕐᖓᑕ ᐱᓕᕆᐊᕐᒥ ᐱᕚᓪᓕᕈᑎᔅᓴᐅᕙᑦᑐᑦ ᐱᔾᔪᑎᓖᑦ ᒪᑯᓂᖓ 
 ᐃᓄᐃᑦ ᐱᓕᒻᒪᔅᓴᖃᑦᑕᕐᓂᖏᑦ,
 ᐃᓄᐃᑦ ᐃᖅᑲᓇᐃᔭᖃᑦᑕᕐᓂᖏᑦ, 
 ᐃᓄᓐᓄᑦ ᐃᖅᑲᓇᐃᔭᕐᕕᖁᑎᒋᔭᐅᔪᑦ, ᐊᒻᒪᓗ 
 ᓄᓇᓖᑦ ᒪᑭᒪᓂᖓᑦ ᕿᑭᖅᑖᓗᒻᒥ ᓄᓇᓕᓐᓂᑦ.

ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔮᖓᑦ

 ᑲᑐᔾᔨᖃᑎᒌᒃᑯᑦ ᖃᐅᔨᓴᖃᑦᑕᕐᖓᑕ ᐊᑐᓕᖅᑎᑦᑎᕙᓪᓕᐊᓂᖏᓐᓂᒃ 
ᑎᓴᒪᐃᕋᖅᑐᑎᒃ ᐊᕐᕌᒍᑕᒫᕐᓯᐅᑎᑎᒍᓪᓗ ᐅᓂᒃᑳᓕᐊᕆᕙᑦᑕᖏᑎᒍᑦ 
ᐹᕕᓐᓛᓐᑯᑦ

 ᑲᑐᔾᔨᖃᑎᒌᒃᑯᑦ ᐊᐅᓚᑦᑎᓲᑦ ᐱᖓᓱᓂᑦ ᐊᖏᕈᑎᓂᑦ ᑮᓇᐅᔭᓂᑦ: 
 ᐃᓚᒌᒃᑐᓄᑦ ᑮᓇᐅᔭᑦ,
 ᐃᖅᑲᓇᐃᔭᕐᕕᓐᓂᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᖅ ᐱᒋᐊᕈᑎᔅᓴᓪᓗ ᑮᓇᐅᔭᑦ, 
ᐊᒻᒪᓗ 

 ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ.

ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔮᖓᑦ

2017ᖑᑎᓪᓗᒍ, ᑲᑐᔾᔨᖃᑎᒌᒃᑯᑦ ᐹᕕᓐᓛᓐᑯᓪᓗ ᐊᖏᖃᑎᒌᓚᐅᕐᓯᒪᔪᑦ 
ᓴᖑᑎᑦᑎᖃᑦᑕᓂᐊᕐᓂᕋᖅᑐᑎᒃ ᐊᖏᕈᑎᓂᑦ ᐊᕐᕌᒍᑕᒫᑦ ᓇᓕᒧᔅᓯᖃᑦᑕᓂᐊᕐᖓᑕ 
ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ ᐊᐅᓚᕕᖓᓐᓄᑦ ᐊᕐᕌᒍᒥ.
ᐃᑲᔫᓯᐊᔅᓴᑦ ᑕᒪᑐᒧᖓ ᐅᑯᐊᖑᕗᑦ:
 ᑐᑭᓯᐅᒪᔾᔪᑎᔅᓴᖃᑦᑎᐊᓂᕐᓴᐅᖃᑦᑕᓂᐊᕐᖓᑕ ᐹᕕᓐᓛᓐᑯᓐᓂ ᐊᕐᕌᒍᑕᒫᕐᓯᐅᒻᒥᑦ 
ᐸᕐᓇᐃᓂᖏᓐᓂ

 ᐱᔭᕆᐊᑭᓐᓂᕐᓴᐅᕐᓗᑎᒃ ᑮᓇᐅᔭᖅᑑᑎᔅᓴᓕᕆᔾᔪᑎᒋᕙᑦᑕᖏᑦ ᑲᑐᔾᔨᖃᑎᒌᒃᑯᓐᓄᑦ

ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔩᑦ

ᐊᓪᓚᕕᒻᒥ ᐱᓕᕆᐊᑦ



ᐃᖅᑲᓇᐃᔭᖅᑏᑦ ᒥᔅᓵᓄᑦ ᑐᑭᓯᑎᑦᑎᒋᐊᕈᑦ 2017 

 ᑲᑐᔾᔨᖃᑎᒌᒃᑯᓐᓂ ᐊᖏᕈᑎᓕᕆᔨ ᐅᓖᐱᑲ ᒥᐅᓐᔅ ᓄᖅᑲᔪᒻᒪᑦ ᑎᓯᐱᕆᒥ 2017  
 ᐊᖏᕈᑎᓕᕆᔨᑖᖅᑲᐅᕗᑦ ᐃᖅᑲᓇᐃᔭᕆᐊᔪᔪᖅ ᕖᕝᕗᐊᓕ 2018ᒥ − ᕌᕗᑦ ᕗᕌᓴ 
 ᐊᐅᓚᑦᑎᔾᔪᑎᓄᑦ ᐃᑲᔪᖅᑎ/ᐊᐅᓚᑦᑎᓂᕐᒧᑦ ᐃᓕᓐᓂᐊᖅᑐᖅ − ᑲᐃᑦ ᑯᑉᓗ
 ᕿᑭᖅᑕᓂ ᐱᓕᒻᒪᔅᓴᐃᓂᖅ ᐃᓕᓐᓂᐊᑎᑦᑎᓂᕐᓗ ᐃᖅᑲᓇᐃᔮᔅᓴᓄᑦ 
ᑲᑐᔾᔨᖃᑎᒌᒍᑕᐅᔪᒥ ᐃᖅᑲᓇᐃᔭᖅᑎᑖᔪᔪᑦ ᐱᖓᓱᓂᑦ ᑲᑐᔾᔨᖃᑎᒌᒃᑯᑦ 
ᐃᖅᑲᓇᐃᔭᖅᑎᒋᓂᐊᖅᑕᖏᓐᓂᒃ  
 ᐱᓕᕆᐊᓄᑦ ᐊᐅᓚᑦᑎᔨ − ᓵᓐ Hᐊᕆᒪᓐ−ᕕᐅᓐ
 ᐱᓕᕆᐊᔅᓴᓕᕆᔨ − ᓖᓴ ᐅᓗᔪᒃ
 ᑎᑎᖅᑭᕆᔨ − ᓇᑏᓐ ᑎᔅᓚᑦ

ᐱᓕᕆᐊᑦ 2017 

 ᑕᒪᕐᒥᒃ ᐊᖏᔪᒻᒪᑕ ᐃᓄᓐᓄᑦ ᓂᐅᕕᖃᑦᑕᓂᕐᒧᑦ ᑳᓐᑐᓛᒃᓯᖃᑦᑕᓂᕐᒧᓪᓗ 
ᑐᑭᒧᐊᒍᑎᔅᓴᓂᑦ ᒪᐃᖑᑎᓪᓗᒍ 2017
 ᓇᓗᓇᐃᕐᓯᓯᒪᔪᖅ ᖃᓄᖅ ᑲᑐᔾᔨᖃᑎᒌᒃᑯᑦ ᐹᕕᓐᓛᓐᑯᓪᓗ ᖃᐅᔨᒪᑦᑎᐊᖃᑦᑕᓂᐊᕐᖓᑕ ᐃᓄᐃᑦ 

ᑎᒥᖁᑎᖏᑦ ᓯᕗᓪᓕᐅᓗᑎᒃ ᐊᑐᖃᑦᑕᕈᓐᓇᕐᓂᖏᓐᓂᒃ ᑳᓐᑐᓛᓂᑦ ᐱᓇᓱᐊᕋᔅᓴᓂᑦ ᐱᓕᕆᐊᕐᒥ
 ᖃᐅᔨᒪᒋᐊᕐᐸᑦᑐᑎᓪᓗ ᑳᓐᑐᓛᒃᑕᐅᓯᒪᔪᑦ (ᐃᓄᐃᑦ ᖃᓪᓗᓈᓪᓗ) 

ᐃᖅᑲᓇᐃᔮᔅᓴᖃᖅᑎᑦᑎᖃᑦᑕᕋᓗᐊᕐᒪᖔᑕ ᐃᓕᓐᓂᐊᕋᔅᓴᖃᖅᑎᑦᑎᖃᑦᑕᕋᓗᐊᕐᒪᖔᑕᓗ ᐃᓄᓐᓄᑦ 
ᑐᕌᖓᔪᓂᑦ.

 ᐱᓕᕆᖃᑎᓖᑦ ᐹᕕᓐᓛᓐᑯᓐᓂᑦ ᐊᑐᕐᓂᐊᕐᖓᑕ ᑐᑭᒧᐊᒍᑎᔅᓴᓂᑦ ᒪᓕᑦᑐᓂᑦ 
ᑐᑭᓯᓇᑦᑎᐊᖅᑐᓂᑦ ᐊᐅᓚᔾᔪᓯᐅᔭᕆᐊᓕᓐᓂᑦ ᐄᐳᓗ 2018ᒨᖓᔪᓂᑦ

ᐱᓕᕆᐊᑦ 2017 

 ᓇᓗᓇᐃᖅᑕᐅᓯᒪᔪᑦ ᐃᓄᓐᓄᑦ ᑎᒥᐅᔪᑦ ᑎᑎᕋᖅᑕᐅᓯᒪᔪᑦ
 ᑎᒥᐅᔪᑦ ᑐᔅᓯᕋᐅᑎᖏᑦ ᕿᒥᕐᕈᔭᐅᓗᑎᒃ
 ᑎᒥᐅᔪᑦ ᑎᑎᕋᖅᑕᐅᓯᒪᔪᑦ ᓄᑖᕈᖅᑎᑕᐅᒋᐊᖃᑦᑕᕐᓗᑎᒃ ᐃᓚᓕᐅᔾᔭᐅᓯᒪᓗᑎᒃ 
ᑎᒥᑖᖅᑲᐅᑦ ᓴᖅᑭᕐᓯᒪᔪᑦ

 ᑕᓪᓕᒪᑦ (5) ᓯᕗᓂᐊᒍᑦ ᑳᓐᑐᓛᑦ ᒥᔅᓵᓄᑦ ᖃᐅᔨᒃᑲᐃᔾᔪᑕᐅᓯᒪᔪᑦ 
ᑎᒥᐅᔪᓄᑦ ᐊᑎᓕᐅᖅᑕᐅᓯᒪᔪᑦ ᑎᒥᐅᔪᑦ ᐊᑎᓕᐅᖅᑕᐅᓯᒪᕕᖓᓐᓂ 
 ᖃᐅᔨᒃᑲᐃᔾᔪᑏᑦ ᑐᓂᔭᐅᓯᒪᔪᑦ ᓇᓗᓇᐃᖅᑕᐅᓯᒪᔪᓄᑦ ᑎᒥᐅᔪᓄᑦ ᑳᓐᑐᓛᑦ 
ᐱᓇᓱᐊᕋᔅᓴᐅᓛᖅᑐᑦ ᒥᔅᓵᓄᑦ ᓄᓘᔮᓕᕆᓂᕐᒥ

ᐱᓕᕆᐊᑦ 2017 

 ᐱᔭᕇᖅᑕᐅᔪᔪᑦ ᑲᒪᒋᔭᐅᓂᕆᔪᔭᖏᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑏᑦ 
 ᐱᒋᐊᕈᑕᐅᓂᐊᖅᑐᑦ ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᓂᕐᒧᓪᓗ ᐸᕐᓇᐅᑏᑦ ᐱᓕᕆᐊᕐᒥ 
 ᐊᐅᓚᔾᔪᓯᐅᔭᕆᐊᓖᑦ ᓇᓗᓇᐃᕐᓯᓯᒪᔪᑦ ᖃᓄᖅ ᑲᑐᔾᔨᖃᑎᒌᒃᑯᑦ ᐹᕕᓐᓛᓐᑯᓪᓗ ᑲᔪᓯᑎᑦᑎᓂᐊᕐᒪᖔᑕ 

ᑲᑦᑐᖓᐃᕈᑎᒋᓯᒪᔭᖏᓐᓂᒃ ᐊᖏᕈᑎᓂᑦ  

 ᐊᖏᖅᑕᐅᔪᔪᑦ ᔮᓐᓄᐊᓕ 2018ᒥ ᑲᑐᔾᔨᓪᓗᑎᒃ ᓯᕗᓕᖅᑏᑦ ᑲᑎᒪᔨᕋᓛᕐᓂᑦ 

ᐱᓕᕆᐊᑦ 2017 

 ᖃᑦᑏᓐᓇᐅᓂᕐᐹᕆᔪᓐᓇᖅᑕᖏᓐᓂᒃ ᐃᓄᓐᓂᑦ 
ᐃᖅᑲᓇᐃᔭᖅᑎᒋᔭᐅᔪᓐᓇᖅᑐᓂᑦ ᑐᕌᒐᑦ (MIEG) 
 ᑐᕌᒐᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᓄᓘᔮᓕᕆᓂᕐᒥ
 ᑐᕌᒐᑦ ᑲᔪᓯᑎᑦᑎᓂᕐᒧᑦ ᐅᕝᕙᓘᓐᓃᑦ ᑎᑭᐅᑎᓯᒪᓂᕐᒧᑦ ᐅᖓᑖᓄᑦ
 ᑐᕌᒐᐅᔪᔪᖅ 2017ᒥ 25%

 2018 ᑐᕌᒐᑦ ᓱᓕ 25%
 ᑲᒪᒋᔭᖃᓗᐊᕐᓗᑎᒃ ᑐᕌᒐᕐᓂᑦ ᐸᕐᓇᐃᓂᕐᒥᒃ ᐊᒻᒪᓗ ᐸᕐᓇᐅᑎᓂᑦ 
ᐊᒥᓱᕈᒃᑲᓐᓂᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ, ᐃᓕᓐᓂᐊᖅᑐᑦ, 
ᐃᖅᑲᓇᐃᔭᖅᑎᖃᐃᓐᓇᕋᓱᖃᑦᑕᓂᕐᓗ 

ᑐᑦᑕᕐᕕᒃ

 ᑲᑐᔾᔨᖃᑎᒌᒃᑯᑦ ᓴᖅᑭᑎᑦᑎᔪᒻᒪᑕ ᓄᑖᕐᒥᒃ ᐃᓄᓐᓂᑦ ᐃᖅᑲᓇᐃᔭᖅᑎᒋᔭᐅᔪᓐᓇᖅᑐᓂᑦ 
ᑐᑭᓯᐅᒪᔾᔪᑎᔅᓴᖃᕐᕕᒻᒥᒃ ᑕᐃᔭᐅᓪᓗᓂ ᐃᒫᒃ ᑐᑦᑕᕐᕕᒃ 
 ᑖᓐᓇ ᖃᕋᓴᐅᔭᒃᑯᑦ ᑕᑯᔭᔅᓴᐅᓪᓗᓂ

 ᑐᑭᓯᐅᒪᔾᔪᑎᔅᓴᖃᕐᕕᒃ ᐊᑐᖅᑕᐅᖃᑦᑕᓂᐊᖅᑐᖅ ᓴᖅᑭᔮᖅᑎᑦᑎᕕᐅᖃᑦᑕᕐᓗᓂ ᐃᓕᓐᓂᐊᕈᑎᔅᓴᓂᑦ 
ᐃᓄᓐᓄᑦ ᑐᕌᖓᔪᓂᑦ  

 ᐃᑲᔪᖃᑦᑕᕐᓗᑎᒃ ᐃᖅᑲᓇᐃᔭᖅᑎᑦᑎᕙᑦᑐᓂᑦ, ᓲᕐᓗ ᐹᕕᓐᓛᑯᓐᓂᑦ, ᓇᓂᓯᖃᑦᑕᓂᕐᒥᒃ 
ᐃᓕᓐᓂᐊᕐᓯᒪᔪᓂᑦ ᐃᓄᓐᓂᑦ ᐱᖃᑕᐅᔪᓐᓇᖅᑐᓂᑦ ᐃᖅᑲᓇᐃᔮᔅᓴᓄᑦ ᐃᓕᓐᓂᐊᕋᔅᓴᓄᓪᓗ 

 ᑐᑭᓯᒋᐊᒃᑲᓐᓂᕈᒪᒍᔅᓯ ᑐᑭᓯᒋᐊᖃᑦᑕᕆᔅᓯ ᑲᑐᔾᔨᖃᑎᒌᒃᑯᑦ ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔩᑦ 
ᐊᓪᓚᕝᕕᖓᓐᓄᑦ

ᕿᑭᖅᑕᓂ ᐱᓕᒻᒪᔅᓴᐃᓂᖅ ᐃᓕᓐᓂᐊᑎᑦᑎᓂᕐᓗ ᐃᖅᑲᓇᐃᔮᔅᓴᓄᑦ ᑲᑐᔾᔨᖃᑎᒌᒍᑕᐅᔪᖅ

 ᓄᕕᐱᕆ 2017ᒥ, ᑲᑐᔾᔨᖃᑎᒌᒃᑯᑦ ᑲᑐᔾᔨᖃᑎᖃᔪᒻᒪᑕ ᐹᕕᓐᓛᓐᑯᓐᓂᑦ, ᑲᓇᑕᐅᑉ 
ᒐᕙᒪᒃᑯᖏᓐᓂᑦ, ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ ᑲᑭᕙᒃᑯᓐᓂᑦ 

 ᕿᑭᖅᑕᓂ ᐱᓕᒻᒪᔅᓴᐃᓂᖅ ᐃᓕᓐᓂᐊᑎᑦᑎᓂᕐᓗ ᐃᖅᑲᓇᐃᔮᔅᓴᓄᑦ 
ᑲᑐᔾᔨᖃᑎᒌᒍᑕᐅᔪᒥ ᐱᔾᔪᑎᖏᑦ ᐅᑯᐊ: 
 ᐊᒥᓱᕈᒃᑲᓐᓂᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᕐᐸᑦᑐᑦ ᓄᓘᔮᓂᑦ ᐅᔭᕋᓐᓂᐊᕐᕕᒻᒥ, 
 ᐋᖅᑭᔅᓱᐃᓗᑎᒃ ᑲᔪᓯᑎᑦᑎᓗᑎᓪᓗ ᐃᓕᓐᓂᐊᕈᑎᔅᓴᓂᑦ ᐃᖅᑲᓇᐃᔭᙱᑦᑐᓄᑦ ᐃᓄᓐᓄᑦ, ᑐᕌᒐᖃᓗᐊᕐᓗᑎᒃ 

ᐃᓄᓐᓂᑦ ᐊᕐᓇᓂᑦ ᐃᓅᓱᑦᑐᓂᓪᓗ 
 ᐃᓄᓐᓂᑦ ᓇᓗᓇᐃᒃᑯᑕᖃᖅᑎᑦᑎᖃᑦᑕᓂᐊᕐᖓᑕ ᐊᒻᒪᓗ ᐊᑐᕈᓐᓇᖃᑦᑕᓂᐊᖅᑕᖏᓐᓂᒃ 

ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐊᒻᒪᓗ ᐱᓕᕆᔪᓐᓇᕐᓯᑎᑦᑎᖃᑦᑕᕐᓗᑎᒃ ᑕᐃᒫᒃ ᐱᓇᓱᐊᖃᑦᑕᕈᓐᓇᓂᐊᕐᖓᑕ 
ᐊᓯᖏᓐᓂᒃ ᐃᖅᑲᓇᐃᔮᔅᓴᐅᖃᑦᑕᓂᐊᖅᑐᓂᑦ

ᕿᑭᖅᑕᓂ ᐱᓕᒻᒪᔅᓴᐃᓂᖅ ᐃᓕᓐᓂᐊᑎᑦᑎᓂᕐᓗ ᐃᖅᑲᓇᐃᔮᔅᓴᓄᑦ 
ᑲᑐᔾᔨᖃᑎᒌᒍᑕᐅᔪᖅ

 ᐃᓚᖏᑦ ᐅᔾᔨᕐᓇᓗᐊᙳᐊᖅᑐᑦ ᐃᓕᓐᓂᐊᑎᑦᑎᒍᑕᐅᕙᑦᑐᓂᑦ 
ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᒥ ᐅᑯᐊ:
• ᐅᖁᒪᐃᑦᑐᓕᕆᔾᔪᑎᓂᑦ ᐃᓕᓐᓂᐊᕐᓂᖅ − ᐃᓄᐃᑦ ᐱᔭᕇᕐᓯᓯᒪᓕᕇᖅᑐᑦ!
• ᓴᓇᔪᓕᕆᔨᐅᓂᕐᒥᒃ ᐃᓕᓐᓂᐊᕈᒫᕐᓂᐊᕐᓗᓂ ᐃᓕᓐᓂᐊᕈᑎᓕᕆᓂᖅ
• ᐃᖅᑲᓇᐃᔮᔅᓴᓄᑦ ᐅᐸᓗᖓᐃᕐᓯᒪᓂᕐᒧᑦ ᐃᓕᓐᓂᐊᕐᓂᖅ
• ᐅᔭᕋᓐᓂᐊᓂᕐᒨᖓᔪᓂᑦ ᐊᒻᒪᓗ ᐃᓘᓐᓇᖏᓐᓅᖓᔪᓂᑦ ᐃᓕᓐᓂᐊᕐᓂᖅ

 ᑐᑭᓯᒋᐊᒃᑲᓐᓂᕈᒪᒍᔅᓯ ᑐᑭᓯᒋᐊᖃᑦᑕᕆᔅᓯ ᑲᑐᔾᔨᖃᑎᒌᒃᑯᑦ ᐱᒻᒪᕆᐊᓗᓐᓂᑦ 
ᐱᓕᕆᐊᔅᓴᓕᕆᔨᖏᓐᓄᑦ 

ᑲᑐᔾᔨᖃᑎᒌᒃᑯᑦ ᐱᓕᕆᐊᓪᓗᐊᑕᖏᑦ 2017 

 ᐱᕙᓪᓕᐊᑎᑦᑎᓂᖅ ᐊᖏᖅᑕᐅᓂᖏᓪᓗ ᑲᑐᔾᔨᖃᑎᒌᒃᑯᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ 
ᐊᑐᐊᒐᖏᑦ
 ᑐᑭᓯᓇᑦᑎᐊᖅᑐᓂᑦ ᑐᑭᓯᔭᕐᓂᖅᑐᓂᓪᓗ ᐸᕐᓇᐅᑎᖃᕐᓂᖅ ᐱᕚᓪᓕᕈᑕᐅᓂᐊᖅᑐᓂᑦ 
ᐃᓄᓐᓄᑦ

 ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᓂᕈᐊᔪᔪᑦ ᒪᕐᕉᓐᓂᒃ ᑲᒪᒋᓪᓗᐊᑕᕐᓂᐊᖅᑕᖏᓐᓂᒃ:
 ᐸᐃᕆᕕᓕᕆᓂᖅ ᐊᒻᒪᓗ ᓱᕈᓯᓛᓂᑦ ᐃᓕᓐᓂᐊᕆᐅᕐᓴᑎᑦᑎᖃᑦᑕᕐᓂᖅ
 ᐃᓕᖅᑯᓯᓕᕆᓂᕐᒧᑦ ᐱᓕᕆᓃᑦ

 ᑐᑭᓯᒋᐊᒃᑲᓐᓂᕈᒪᒍᔅᓯ ᑐᑭᓯᒋᐊᖃᑦᑕᕆᔅᓯ ᐃᓅᓯᓕᕆᓂᕐᒧᑦ ᐸᕐᓇᐃᔨᓄᑦ 

ᑮᓇᐅᔭᓂᑦ ᐊᐅᓚᑦᑎᓂᖅ
ᐊᖏᕈᑎᓂᑦ ᑲᔪᓯᑎᑦᑎᕙᓪᓕᐊᓂᖅ

ᐃᓚᒌᒃᑐᓄᑦ ᑮᓇᐅᔭᑦ

 ᐃᓚᒌᒃᑐᓄᑦ ᓄᓇᓕᓐᓄᓪᓗ ᐱᕙᓪᓕᐊᔾᔪᑎᔅᓴᐃᑦ ᑮᓇᐅᔭᑦ ᐋᖅᑭᑦᑕᐅᓚᐅᕐᓯᒪᔪᑦ 
ᐃᓛᒃᑯᑦ 12 ᑖᓐᓇ ᒪᓕᑦᑐᒍ ᐊᖏᕈᑎᓂᑦ.

 ᑮᓇᐅᔭᑦ ᐊᐅᓚᑕᐅᓪᓗᑎᒃ ᑲᑐᔾᔨᖃᑎᒌᒃᑯᓐᓂᑦ
 ᐹᕕᓐᓛᓐᑯᑦ ᑲᑐᔾᔨᖃᑎᒌᒃᑯᓪᓗ ᐃᑲᔫᑎᖃᕐᑐᐃᓐᓇᐅᕙᑦᑑᒃ $375,000ᓂᑦ ᐊᕐᕌᒍᑕᒫᑦ − 
ᑲᑎᑦᑐᒋᑦ ᐊᕐᕌᒍᑕᒫᑦ ᑮᓇᐅᔭᑦ ᐱᔭᔅᓴᐅᕙᑦᑐᑦ - $750,000.

ᐃᓚᒌᒃᑐᓄᑦ ᑮᓇᐅᔭᑦ

 3 ᑲᒪᒋᓪᓗᐊᑕᖅᑕᖏᑦ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ:
 ᐊᓐᓇᐅᒪᔪᑦ ᓄᓇᓖᑦ
 ᐃᓚᒌᑦᑎᐊᖅᑐᑦ
 ᐃᖅᑲᓇᐃᔮᔅᓴᓄᑦ ᐅᐸᓗᖓᐃᕐᓯᒪᓂᖅ 

 ᐱᓕᕆᐊᕐᒥ ᐊᑐᐊᒐᑦ ᐊᒻᒪᓗ ᑐᔅᓯᕋᐅᑦ ᐱᔭᔅᓴᐅᕗᑦ ᑲᑐᔾᔨᖃᑎᒌᒃᑯᑦ ᖃᕋᓴᐅᔭᒃᑯᑦ 
ᐃᑭᐊᖅᑭᕕᖓᓐᓂ ᐅᕝᕙᓘᓐᓃᑦ ᑐᓴᐅᒪᑎᑦᑎᔨᓂᑦ

 ᑲᑐᔾᔨᖃᑎᒌᒃᑯᑦ ᑐᓂᓯᔭᐅᖃᑦᑕᕈᓐᓇᖅᑐᑦ ᑐᔅᓯᕋᐅᑎᓂᑦ ᐊᕐᕌᒍᓕᒫᖅ ᖃᖓᑐᐃᓐᓇᖅ
 ᐊᑐᖅᑕᐅᓯᒪᙱᑦᑐᑦ ᑮᓇᐅᔭᑦ ᑲᔪᓯᑎᑕᐅᖃᑦᑕᓂᐊᖅᑐᑦ ᐊᕐᕌᒍᒧᑦ ᓄᑖᒧᑦ 

ᐱᒻᒪᕆᐊᓗᓐᓂᑦ ᐱᓕᕆᐊᔅᓴᓕᕆᔩᑦ 21



ᐃᓚᒌᒃᑐᓄᑦ ᑮᓇᐅᔭᑦ

 ᐊᒥᓲᓂᖏᑦ ᐊᑭᓕᐅᑕᐅᓯᒪᔪᑦ 2016-17ᒥ ᐃᒪᓐᓇᐅᔪᔪᑦ $351,442 (ᑕᑯᓗᒍ ᖃᐅᔨᒪᔭᐅᒋᐊᓕᒃ 
ᒪᑉᐱᒐᖅ 23ᒦᑦᑐᖅ)

 ᑮᓇᐅᔭᑦ ᐊᑐᖅᑕᐅᓯᒪᔪᑦ ᑎᓴᒪᐅᔪᖅᑐᓂᑦ (8) ᐊᔾᔨᒌᙱᑦᑐᓂᑦ ᐱᓕᕆᐊᓂᑦ
 3 ᓄᓇᒥ (ᐊᖑᓇᓱᖃᑦᑕᓂᕐᒧᑦ ᐱᓕᕆᐊᓂᑦ)
 ᑕᓪᓕᒪᓄᑦ ᓄᓇᓕᓐᓅᖃᑦᑕᕐᓂᖅ ᐃᓅᓱᑦᑐᓄᑦ ᐃᓚᒋᔭᐅᔪᒪᔪᓄᑦ ᓂᔾᔭᐅᓯᔭᖃᑦᑕᓂᕐᒥᒃ 

ᑐᓴᕋᔅᓴᓕᕆᖃᑦᑕᓂᕐᒥᓪᓗ  
 ᐃᓕᓴᕕᒻᒥ ᓂᕿᑦᑎᐊᕙᓕᕆᓂᖅ ᐊᒻᒪᓗ ᐱᕈᕐᓰᕖᑦ
 ᓯᕗᓕᖅᑎᐅᓂᕐᒥᒃ ᐃᓕᓐᓂᐊᑎᑦᑎᓂᕐᒧᑦ ᑲᑎᒪᑎᑦᑎᓂᖅ (ᑕᓪᓕᒪᓂᑦ (5) ᓄᓇᓕᓐᓂᑦ) 
 ᐃᓅᓱᑦᑐᓂᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖅ (ᐋᑦᓰᖅ)
 ᐃᓅᓱᑦᑐᓂᑦ ᐊᔪᕆᕐᓯᐅᔾᔨᖃᑦᑕᓂᕐᒧᑦ ᐱᓕᕆᐊᖅ

ᐃᓚᒌᑦᑐᓄᑦ ᑮᓇᐅᔭᑦ

 ᐊᓯᔾᔨᖅᑐᑦ 2018ᒧᑦ
 ᑲᑐᔾᔨᖃᑎᒌᒃᑯᑦ ᐱᔭᕆᐊᑭᓪᓕᑎᑦᑎᓯᒪᔪᑦ ᑐᔅᓯᕋᐅᓯᐅᕈᒻᒥᑦ ᐱᓕᕆᐊᓄᑦ ᑐᖔᓃᑦᑐᓄᑦ $30,000 

 ᑖᓐᓇ ᐊᒥᓱᕈᖅᑎᑦᑎᒋᐊᒃᑲᓂᕐᓯᒪᓪᓚᕆᑦᑐᖅ ᑐᔅᓯᕋᐅᑕᐅᕙᑦᑐᓂᑦ ᑖᒃᑯᓂᖓ ᑮᓇᐅᔭᖃᖅᑎᑦᑎᒍᑕᐅᕙᑦᑐᓂᑦ

 ᐊᑐᓕᖅᑎᑦᑎᓯᒪᔪᒍᑦ ᒪᑐᐃᖓᐃᓐᓇᖃᑦᑕᓂᐊᕐᓗᓂ ᑭᓪᓕᓕᒻᒥᒃ ᑐᔅᓯᕋᐅᓯᐅᖃᑦᑕᖁᔨᓂᕐᒥᒃ 
ᐊᑐᙱᖔᕐᓗᑕ ᐱᓕᕆᐊᔅᓴᓄᑦ ᑐᔅᓯᕋᐅᓯᐅᕈᒪᕙᑦᑐᑦ ᖃᖓᑐᐃᓐᓇᖅ ᑐᔅᓯᕋᐅᓯᐅᖔᖃᑦᑕᓂᐊᕐᖓᑕ

 ᖃᐅᔨᒪᔭᐅᔭᕆᐊᓕᒃ: ᐊᒥᐊᒃᑯᖏᑦ 2016-17ᒥ ᑲᔪᓯᑎᑕᐅᔪᔪᑦ 2017-18ᒧᑦ. ᐱᔾᔪᑎᒋᓪᓗᒋᑦ ᐊᓯᔾᔨᖅᑐᑦ ᖁᓛᓂ ᑎᑎᕋᖅᑕᐅᓯᒪᔪᑦ, ᐃᓚᒌᒃᑐᓄᑦ ᑮᓇᐅᔭᑦ 
ᑐᓴᖅᑕᐅᑦᑎᐊᔪᔪᑦ ᑕᒫᓂ ᐊᕐᕌᒍᒥ ᐊᒻᒪᓗ ᓄᓇᓖᑦ ᐊᑐᔪᔪᑦ ᐅᖓᑖᓃᑦᑐᓂᑦ $1.3 ᒥᓕᐊᓐ. ᐅᓪᓗᒥᒧᑦ ᑎᑭᑦᑐᒍ 22 ᑕᐅᓴᓐ ᐊᒥᐊᒃᑰᓕᖅᑐᑦ, ᑕᒪᓐᓇ 
ᖃᐅᔨᓇᖅᑐᖅ ᑖᓐᓇ ᐊᑐᕆᐊᖃᕐᓂᖓᓂᒃ ᐃᑲᔫᑎᐅᕙᑦᑐᖅ ᐊᒻᒪᓗ ᑮᓇᐅᔭᐃᑦ ᑕᕝᕙᓂ ᐃᑲᔫᑎᐅᕙᑦᑐᒥ ᐊᑭᑦᑐᕆᐊᖅᑕᐅᔭᕆᐊᖃᕐᓂᖏᓐᓂᒃ. 
ᓄᓇᓕᓐᓂᑦ ᐱᓕᕆᓂᐅᕙᑦᑐᑦ ᐅᖓᑖᓅᕈᓐᓇᖅᑐᑦ ᒫᓐᓇ ᐱᕈᕐᐸᓪᓕᐊᑎᑕᐅᔪᓂᑦ.

ᐃᖅᑲᓇᐃᔭᕐᕕᓐᓂᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐱᒋᐊᕈᑎᔅᓴᓪᓗ ᑮᓇᐅᔭᑦ

 ᐋᖅᑭᑦᑕᐅᓚᐅᕐᓯᒪᔪᑦ ᐃᓛᒃᑯᑦ 6 ᒪᓕᑦᑐᒍ ᐊᖏᕈᑎᓃᑦᑐᖅ ᑮᓇᐅᔭᓂᑦ 
ᐃᑲᔫᑎᖃᖃᑦᑕᓂᕐᒧᑦ ᐃᓄᓐᓄᑦ ᑎᒥᐅᔪᓄᑦ ᕿᑭᖅᑕᓂ ᓄᓇᓕᓐᓂᑦ.
 ᐊᐅᓚᑕᐅᔪᑦ ᑲᑭᕙᒃ ᑲᑐᔾᔨᖃᑎᒌᖏᓐᓂ
 ᑐᔅᓯᕋᕐᕕᐅᔪᙱᑦᑐᑦ 2017ᖑᑎᓪᓗᒍ
 ᑮᓇᐅᔭᑦ ᓱᓕ ᐱᔭᔅᓴᐃᑦ ᐃᓄᓐᓄᑦ ᑎᒥᐅᔪᓄᑦ

ᐃᖅᑲᓇᐃᔭᕐᕕᓐᓂᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐱᒋᐊᕈᑎᔅᓴᓪᓗ ᑮᓇᐅᔭᑦ

 ᑮᓇᐅᔭᑦ ᐱᓇᓱᐊᕋᔅᓴᐅᕗᑦ ᐃᓄᓐᓄᑦ ᑎᒥᐅᔪᓄᑦ ᐊᑎᓕᐅᖅᑕᐅᓯᒪᔪᓄᑦ 
ᓇᓗᓇᐃᖅᑕᐅᓯᒪᔪᓄᑦ ᐃᓄᓐᓄᑦ ᑎᒥᐅᔪᓄᑦ ᐅᑯᓄᖓ ᑐᕌᖓᔪᓄᑦ: 

 ᓇᓂᓯᓂᕐᒥᒃ ᐱᒋᐊᕈᑎᔅᓴᓂᑦ ᐊᑭᑐᔫᑎᓄᑦ ᐊᒻᒪᓗ ᑮᓇᐅᔭᓕᕆᔾᔪᑎᔅᓴᓂᑦ
 ᐊᐅᓚᑦᑎᓂᕐᕐᒥᒃ ᐱᕙᓪᓕᐊᑎᑦᑎᓂᕐᒥᒃ (ᐃᓕᓐᓂᐊᓂᕐᒥᒃ)
 ᑲᔪᓰᓐᓇᖅᑐᒥᒃ ᐱᓕᕆᕕᓕᕆᓂᕐᒥᒃ
 ᑮᓇᐅᔭᓕᕆᓂᕐᒥᑦ
 ᑳᓐᑐᓛᓂᑦ ᐊᒻᒪᓗ ᑎᒍᓯᓂᕐᒥᑦ 

 ᐃᖅᑲᓇᐃᔭᖅᑐᓕᕿᓂᕐᒥᒃ. 

ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ

 ᐋᖅᑭᑦᑕᐅᓯᒪᔪᑦ ᐃᓛᒃᑯᑦ 17 ᒪᓕᑦᑐᒍ ᐊᖏᕈᑎᓃᑦᑐᖅ
 ᐃᑲᔫᑕᐅᒋᐊᙵᕐᓯᒪᔪᑦ ᐹᕕᓐᓛᓐᑯᓐᓂ - $750,000 
 ᑲᑐᔾᔨᖃᑎᒌᒃᑯᑦ ᑲᒪᒋᔭᖃᕐᐸᑦᑐᑦ ᐊᐅᓚᑦᑎᓂᕐᓂᑦ, ᐋᖅᑮᓂᕐᒥᒃ, ᐊᒻᒪᓗ 
ᐸᐃᑉᐹᓕᕆᔾᔪᑕᐅᕙᑦᑐᓂᑦ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᓂᑦ ᑮᓇᐅᔭᓂᑦ. 

 ᐱᓇᓱᐊᕈᑕᐅᓯᒪᔪᑦ−ᒪᓕᑦᑐᒋᑦ ᐋᖅᑭᓯᒪᓂᓖᑦ ᑕᐃᒫᒃ ᐋᖅᑭᑦᑕᐅᓯᒪᔪᖅ

ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ

 ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᓄᑦ ᑮᓇᐅᔭᓄᑦ ᐊᑐᐊᒐᑦ ᑐᔅᓯᕋᖃᑦᑕᓂᐊᖅᑐᓄᑦ ᐊᒻᒪᓗ 
ᑮᓇᐅᔭᓂᑦ ᑐᔅᓯᕋᐅᓯᐅᕐᓂᕐᒧᑦ ᑎᑎᕋᕐᕕᔅᓴᖅ ᒪᓕᑦᑕᐅᖃᑦᑕᕐᖓᑕ ᐊᑐᓕᖅᑎᑦᑎᓂᕐᒥᒃ 
ᑮᓇᐅᔭᓂᑦ
 ᐱᕐᕈᓗᐊᕿᔪᖃᖅᑲᑦ
 ᑮᓇᐅᔭᓂᑦ ᑐᔅᓯᕋᖅᑐᖃᖅᑲᑦ ᐊᑐᕐᓗᑎᒃ ᑐᔅᓯᕋᐅᑎᓂᑦ 
 ᑮᓇᐅᔭᓂᑦ ᑐᔅᓯᕋᐅᒻᒥᑦ ᑐᓂᓯᔪᖃᖅᑎᓪᓗᒍ ᕿᒥᕐᕈᔭᐅᓗᑎᓪᓗ ᐊᖑᓇᓱᑦᑐᓕᕆᔨᒃᑯᓐᓄᑦ 
 ᐊᖑᓇᓱᑦᑐᓕᕆᔨᒃᑯᑦ ᐃᑲᔪᕈᓐᓇᖅᑐᑦ ᐅᕝᕙᓘᓐᓃᑦ ᐋᒡᒑᕐᓗᑎᒃ ᑐᔅᓯᕋᐅᑕᐅᓯᒪᔪᒥᒃ
 ᐊᔪᐃᓐᓇᕆᐊᒃᑲᓐᓂᕈᑕᐅᔪᓐᓇᕐᒥᔪᑦ ᐋᒡᒑᖅᑕᐅᓯᒪᔪᑦ ᑐᔅᓯᕋᐅᑏᑦ

ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ
2017ᒥ ᐅᔾᔨᕐᓇᓗᐊᕐᓂᖏᑦ 

 ᐱᕙᓪᓕᐊᑎᑦᑎᓂᖅ ᐊᒻᒪᓗ ᐊᖏᖅᑕᐅᓯᒪᓂᖏᑦ ᐊᑐᐊᒐᑦ ᑎᑎᕋᕐᕕᔅᓴᐃᓪᓗ
 ᓴᖅᑭᖅᑕᐅᓂᖏᑦ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ
 ᐃᓕᓐᓂᐊᑎᑦᑎᓂᖅ ᐊᖑᓇᓱᑦᑐᓕᕿᔨᒃᑯᓐᓂᑦ ᑐᓂᓯᔭᐅᔭᕋᐃᑉᐸᑕ 
ᕿᒥᕐᕈᖃᑦᑕᓂᐊᕐᓂᖏᓐᓂᓪᓗ ᑐᔅᓯᕋᐅᑎᓂᑦ 

 ᐊᑕᐅᓯᖅ ᑐᔅᓯᕋᐅᓯᐅᕐᓯᒪᔪᖅ ᒥᑦᑎᒪᑕᓕᒻᒥ ᐊᖑᓇᓱᑦᑐᓕᕆᔨᒃᑯᓐᓂ 2017ᒥ
 ᐆᒪᔪᐃᑦ ᑐᖁᖃᑦᑕᕐᓯᒪᓂᖏᑦ ᐱᓕᕆᐊᖅ ᐱᔾᔪᑎᒋᓪᓗᒍ (ᓲᕐᓗ ᑎᕆᒐᓂᐊᑦ). 

ᑲᒪᒋᔭᐅᓂᐊᓕᕐᒥᔪᑦ 2018ᒥ

2018 ᑲᒪᒋᔭᐅᓂᐊᖅᑐᑦ

 ᐊᖏᖅᑕᐅᓂᖏᑦ ᐊᑐᓕᖅᑎᑕᐅᓂᖏᓪᓗ 2018ᒥ ᐊᖏᕈᑎᓂᑦ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᖅᑲᓇᐃᔮᔅᓴᑦ ᐸᕐᓇᑕᐅᓯᒪᔪᑦ 

 ᓯᕗᓪᓕᐸᐅᑦᑎᐅᔾᔭᐅᔭᕆᐊᓖᑦ ᐋᖅᑭᓱᖅᑕᐅᓯᒪᔪᑦ ᑲᑐᔾᔨᓪᓗᑎᒃ ᓯᕗᓕᖅᑎᓄᑦ 
ᑲᑎᒪᔨᕋᓛᕐᓂᑦ 2018-19ᒧᑦ ᐅᑯᐊᖑᕗᑦ 
 ᐊᒥᓱᕈᒃᑲᓂᕐᓗᑎᒃ ᐃᓄᐃᑦ ᐃᖅᑲᓇᐃᔭᕐᐸᑦᑐᑦ
 ᑐᑭᓯᐅᒪᑦᑎᐊᓂᕐᓴᐅᓕᕐᓗᑎᒃ ᐃᓄᓐᓂᑦ ᐃᖅᑲᓇᐃᔭᖅᑎᐅᕙᑦᑐᓂᑦ ᐃᖅᑲᓇᐃᔭᕐᕕᐅᕙᑦᑐᓂᑦ
 ᐊᒥᓱᕈᒃᑲᓂᕐᓗᑎᒃ ᐱᓇᓱᐊᕋᔅᓴᐅᕙᑦᑐᑦ ᐃᓄᓐᓄᑦ ᑎᒥᐅᔪᓄᑦ 

 ᐋᖅᑭᒋᐊᕐᓗᓂ ᐃᓄᐃᑦ ᐃᓚᒋᔭᐅᖃᑦᑕᕐᓂᖓ

2018 ᑲᒪᒋᔭᐅᓂᐊᖅᑐᑦ

 ᑲᔪᓯᔪᑦ ᐊᓪᓚᕕᒻᒥ ᐃᖅᑲᓇᐃᔮᖑᕙᑦᑐᑦ
 ᑲᑐᔾᔨᓪᓗᑎᒃ ᐊᐅᓚᑦᑎᓂᕐᒧᑦ ᓯᕗᓕᖅᑏᓪᓗ ᑲᑎᒪᔨᕋᓛᑦ ᑲᑎᒪᓂᖏᑦ ᐃᖅᑲᓇᐃᔮᕆᕙᑦᑕᖏᓪᓗ 
 ᑐᑦᑕᕐᕕᒻᒥ ᐊᐅᓚᑦᑎᓂᖅ
 ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᒥᒃ ᐃᓕᓐᓂᐊᑎᑦᑎᓂᖅ ᖃᓄᖅ ᑲᒪᒋᔭᐅᖃᑦᑕᓂᐊᕐᒪᖔᖅ
 ᐋᖅᑭᐅᒪᑎᑦᑎᓂᖅ ᓇᓗᓇᐃᖅᑕᐅᓯᒪᔪᓂᑦ ᐃᓄᓐᓄᑦ ᑎᒥᐅᔪᓂᑦ
 ᖃᐅᔨᓴᖃᑦᑕᕐᓂᖅ ᐹᕕᓐᓛᓐᑯᑦ ᑎᓴᒪᐃᕋᖅᑐᑎᒃ ᐊᕐᕌᒍᒥ ᐅᓂᒃᑳᓕᐊᕆᕙᑦᑕᖏᓐᓂᒃ  
 ᐊᐅᓚᑦᑎᓂᖅ ᐊᖏᕈᑎᓂᑦ ᑮᓇᐅᔭᓂᑦ − ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ, 

ᐃᖅᑲᓇᐃᔭᕐᕕᓐᓂᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ ᐱᒋᐊᕈᑎᔅᓴᓪᓗ ᑮᓇᐅᔭᑦ, ᐊᒻᒪᓗ ᐃᓚᒌᒃᑐᓄᑦ
 ᓄᓘᔮᓕᕆᓂᕐᒥ ᐊᖏᕈᑎᓂᑦ ᐋᔩᕈᑎᖃᒃᑲᓂᕐᓂᖅ

ᖁᔭᓐᓇᒦᒃ
ᐊᐱᖅᑯᑎᔅᓴᖃᖅᑭᓰ?

